
S.C. 2013, c. 14, s. 2 

ᑐᒃᓯᕋᖅᑐᑉ ᐊᑎᖓ ᑲᒻᐸᓂᐅᔪᖅ ᑐᒃᓯᕋᖅᑐᖅ ᐱᕙᓪᓕᐊᓂᕐᒥᒃ ᑐᒃᓯᕋᐅᑎᑉ ᐃᓗᐊᓐᓂ. 

ᑕᕗᖓ ᑎᑎᖃᑦ ᑐᖁᖅᑕᐅᓂᖏᓐᓄᑦ, ᐱᓕᕆᔪᒪᔪᖅ ᑕᒪᕐᒥᐅᕗᖅ 

ᓄᓇᕗᒻᒥ ᒐᕙᒪᒃᑯᑦ ᐊᒻᒪ ᑭᕙᓪᓕᕐᒥ ᐃᓄᐃᑦ ᑲᑐᔨᖃᑎᒋᒃᑯᑦ  

ᐱᓕᕆᐊᖑᔪᖅ ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ 

ᐱᓕᕆᐊᖑᓂᐊᖅᑐᑉ ᐱᕙᓪᓕᐊᓂᖏᑦ ᐱᓕᕆᐊᖑᓂᐊᖅᑐᑦ ᐃᓚᖃᕐᓗᑎᒃ ᐊᖏᖅᑕᐅᓂᖓᓐᓂᒃ, 

ᓴᓇᔭᐅᓂᖓᓂᒃ, ᐃᖏᕋᑎᑕᐅᓂᖓᓐᓂᒃ, ᐊᕿᐅᒪᑎᑕᐅᓂᖓᓐᓂᒃ 

ᐊᒻᒪ ᐃᖏᕋᓂᖓᑕ ᖃᐅᔨᓴᖅᑕᐅᓂᖓᓐᓂᒃ, ᐅᑯᐊᖅᑕᐅᓂᖓᓂᒡᓗ 

(ᒥᐊᓂᕆᔭᐅᓂᖓ ᐊᕿᐅᒪᑎᑕᐅᓂᖓᓗ) ᑭᖑᓪᓕᕐᒥᒃ ᐅᑯᐊᖅᑕᐅᓂᖓ 

(ᓄᓇ ᐃᓕᖁᓯᖓᓄᑦ ᐅᑎᖅᑎᑕᐅᓂᖓ), ᐅᑯᐊᖅᑕᐅᓯᒪᓕᖅᐸᓪᓗ 

ᐱᓕᕆᐊᖑᓂᐊᖅᑐᑦ 

1.0 ᐱᒋᐊᕈᑎᖓ 

ᑕᑉᓱᒪ ᑎᑎᖃᐅᑉ ᓴᕿᑎᑕᐅᓂᖓ ᓇᐃᓕᒋᐊᖅᓯᒪᔪᒻᒥᒃ ᓇᓗᓇᐃᓕᑎᑦᓯᓂᕐᒥᒃ ᐊᕙᑎᐅᑉ ᐊᒃᑐᒐᐅᓂᖓᑕ 

ᑎᑎᖃᖏᑦ ᒪᓕᒐᖏᑦ (ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑦ ᒪᓕᒐᖏᑦ) ᑐᓂᔭᐅᓂᐊᖅᑐᑦ ᓄᓇᕗᒻᒥ 

ᒐᕙᒪᒃᑯᓐᓄᑦ ᐊᒻᒪ ᕿᑎᕐᒥᐅᓂ ᐃᓄᐃᑦ ᑲᑐᔨᖃᑎᒋᓄᑦ ᐊᕿᒃᓱᖅᑕᐅᓂᖓᓐᓄᑦ ᐊᕙᑎᐅᑉ ᐊᒃᑐᒐᐅᓂᖓᑕ 

ᑎᑎᖃᖏᑦ (EIS) ᑐᒃᓯᕋᖅᑕᐅᔪᒻᒧᑦ “ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ ᐱᓕᕆᐊᖓ” 

(ᐱᓕᕆᐊᖑᓂᐊᖅᑐᖅ). 

ᑎᑎᕋᖅᓯᒪᓂᖓ 12, ᐊᕕᒃᓯᒪᓂᖓ 12.5.2 ᐊᖏᕈᑎᑉ ᐃᓄᐃᑦ ᓄᓇᕗᒻᒥ ᓄᓇᑕᖅᑎᑕᐅᓯᒪᔪᑦ ᐊᒻᒪ ᑯᐃᓐ 

ᑭᒐᖅᑐᖅᑎᖓ ᑲᓇᑕᒻᒥ (ᓄᓇᕗᒻᒥ ᐊᖏᕈᑦ) ᐊᒻᒪ s. 101(1) ᐃᓗᐊᓂ ᓄᓇᕗᒻᒥ ᐸᕐᓇᖕᓂᕐᒧᑦ ᐱᓕᕆᐊᓪᓗ 

ᖃᐅᔨᓴᖅᑕᐅᓂᖏᓐᓄᑦ ᐱᖁᔭᒻᒥ, S.C. 2013, c. 14, s. 2 (NuPPAA) ᐱᖁᔨᓯᒪᖕᒪᑕ ᓄᓇᕗᒻᒥ ᐊᕙᑎᓕᕆᔨᑦ 

ᑲᑎᒪᔨᖏᓐᓂᒃ ᑐᓂᓯᖁᑉᓗᒋᑦ ᒪᓕᒐᒃᓴᐅᓂᐊᖅᑐᓂᒃ ᐱᓕᕆᓂᐊᖅᑐᒧᑦ ᐊᕿᒃᓱᖅᑕᐅᓂᖏᑕ ᑎᑎᕋᖅᓯᒪᔪᑦ 

ᐊᕙᑎᐅᑉ ᐃᓄᓯᐅᑉ ᐊᒻᒪ ᐱᕙᓪᓕᐊᓂᐅᑉ ᐊᒃᑐᐃᓂᖏᓐᓂᒃ ᐱᓕᕆᐊᖑᓂᐊᖅᑐᒧᑦ, ᐊᕙᑎᐅᑉ ᐊᒃᑐᒐᐅᓂᖓᑕ 

ᑎᑎᖃᖏᑦ ᒪᓕᒐᖏᑦ (EIS). 

ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏ ᓇᓗᓇᐃᖅᓯᒪᔪᖅ ᑎᑎᕋᖅᓯᒪᔪᖅ ᐊᕿᒃᓱᖅᑕᐅᓯᒪᑉᓗᓐᓂ ᐱᓕᕆᓂᐊᖅᑐᒧᑦ 

ᒪᓕᒃᖢᓐᓂ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑦ ᒪᓕᒐᖏᑦ ᑎᑎᕋᖅᑕᐅᓯᒪᑉᓗᑎᒃ ᓄᓇᕗᒻᒥ ᐊᕙᑎᓕᕆᔨᑦ 

ᑲᑎᒪᔨᖏᓐᓄᑦ, ᓇᓗᓇᐃᖅᓯᓯᒪᑉᓗᑎᒃ, ᖃᓄᐃᓂᖓᓂᒃ ᐃᓱᒪᓕᐅᖅᓯᒪᑉᓗᑎᒃ, ᖃᐅᔨᓴᖅᓯᒪᑉᓗᑎᒃ ᐊᒻᒪ 

ᑐᓴᒐᒃᓴᓂᒃ ᑐᓂᓯᓯᒪᑉᓗᑎᒃ ᐊᕙᑎᐅᑉ ᐃᓄᓯᐅᑉᓗ ᐱᕙᓪᓕᐊᓂᐅᑉ ᐊᒃᑐᐃᓂᖏᓐᓂᒃ ᐱᓕᕆᐊᑉ 

ᑐᒃᓯᕋᐅᑎᖓᓐᓂ. ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑦ ᒪᓕᒐᖏᑦ ᐱᑕᖃᖅᐳᖅ ᓇᓗᓇᐃᖅᓯᓂᕐᒥᒃ 

ᐱᕙᓪᓕᐊᓂᕐᒥᒡᓗ ᐊᒃᑐᐃᑕᐃᓕᔪᑎᒃᓴᓂᒃ – ᒪᓕᒐᒃᓴᐅᔪᓐᓂᒃ ᖃᓄᐃᓕᐅᕈᑎᒃᓴᓂᒡᓗ, ᐊᕿᒃᑕᐅᓯᒪᔪᑦ 

ᒥᐊᓂᖅᓯᓂᕐᒧᑦ, ᒥᑭᓂᖅᓴᐅᑎᑦᓯᓂᕐᒧᑦ, ᐊᒃᑐᐃᑕᐃᓕᓂᕐᒧᓪᓗ ᐱᓕᕆᐊᖑᓂᐊᖅᑐᒻᒥᑦ 

ᖃᓄᐃᓕᐅᕈᑕᐅᓂᐊᖅᑐᓂᓪᓗ. 

ᑎᑎᕋᖅᑕᐅᔪᑎᖓ ᓇᐃᓕᒋᐊᖅᓯᒪᔪᑉ ᐃᓄᖕᓂᒃ ᑐᑭᓯᖁᔨᑉᓗᓂ ᐃᓱᒪᓗᒋᔭᖏᓐᓂᒡᓗ ᑎᑎᕋᕈᖕᓇᖁᑉᓗᒋᑦ 

ᐃᓗᐊᓐᓂ ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑦ ᒪᓕᒐᖏᑦ, ᐊᒻᒪ ᑐᑭᓯᔪᑕᐅᓂᐊᖅᑐᑦ ᐊᑐᖁᔭᐅᔪᑦ 

ᐊᕙᑎᐅᑉ ᐊᒃᑐᐃᓂᖏᑕ ᑎᑎᖃᖏᓐᓂ ᑕᑯᑎᑦᓯᖁᑉᓗᒋᑦ ᐱᓕᕆᓂᐊᖅᑐᑉ ᑐᒃᓯᕋᐅᑎᖓᓐᓂᒃ.  

ᑕᒪᕐᒥᒃ ᑐᑭᓯᔪᑕᐅᓂᐊᖅᑐᑦ ᑐᒃᓯᕋᐅᒻᒧᑦ, ᐃᓚᖃᕐᓗᑎᒃ ᐱᐊᓂᒃᓯᒪᕐᓗᓐᓂ ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖓᑕ 

ᑎᑎᖃᖏᑦ ᒪᓕᒐᖏᑦ ᐃᓄᒃᑎᑐᑦ, ᐃᓄᐃᓐᓇᖅᑐᑦ, ᖃᑉᓗᓇᑐᑦ ᐊᒻᒪ ᕕᕕᑎᑐᑦ ᐱᑕᖃᕐᓂᖅᐸᑦ ᓄᓇᕗᒻᒥ 

ᐊᕙᑎᓕᕆᔨᑦ ᑲᑎᒪᔨᖏᑕ ᖃᕆᑕᐅᔭᑯᑦ ᑕᑯᔪᑎᖓᓐᓂ ᐅᕙᓐᓂ www.nirb.ca ᐅᑯᐊ ᓇᓂᓯᔪᑎᑦ ᐊᑐᒐᐅᓗᑎᒃ:  

 ᐱᓕᕆᐊᖑᔫᑉ ᑕᐃᒎᓯᖓ: ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ  

 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᖏᑦᑕ ᓈᓴᐅᑎᖓ: 17XN011 

 ᑐᒃᓯᕋᐅᑎᑉ ᓈᓴᐅᑎᖓ: 125069 

2.0 ᐱᔪᑎᖏᑦ ᐊᕙᑎᐅᑉ ᐊᒃᑐᐃᓂᖏᓐᓄᑦ ᑎᑎᖃᑦ ᒪᓕᒐᖏᑕ 

ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᒪᓕᒐᒃᓴᐅᔪᑦ ᐊᒻᒪ ᐊᐱᖁᑎᐅᑉᓗᑎᒃ ᐱᓕᕆᓂᐊᖅᑐᑉ 

ᒪᓕᒋᐊᖃᖅᑕᖏᑦ ᓴᕿᑎᑦᓯᓂᐊᕐᓗᓐᓂ ᑭᐅᔪᑎᓂᒃ ᓯᕗᓂᖓᓂ ᐊᕙᑎᐅᑉ ᐊᒃᑐᒐᐅᓂᖏᓐᓄᑦ ᑎᑎᖃᓐᓂ 

ᓇᒻᒪᒋᔭᐅᓂᐊᖅᑐᓂᒃ ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᓐᓄᑦ, ᑲᓇᑕᐅᑉ ᐊᒻᒪ ᓄᓇᕗᒻᒥ ᒐᔭᒪᖏᓐᓄᑦ, ᐊᕙᑎᐅᑉ 

ᖃᐅᔨᓴᖅᑎᖏᓐᓄᑦ ᖃᐅᔨᓴᕐᓂᐊᖅᑎᓪᓗᒋᑦ ᐊᑐᐃᓂᖏᓐᓂᒃ ᐊᕙᑎᑉ ᐊᑐᕆᐊᖃᖅᑐᓂᒃ. ᓯᕗᓪᓕᖅ ᐊᕙᑎᐅᑉ 

ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᐱᓕᕆᓂᐊᖅᑐᑉ ᐊᕿᒃᑕᖏᑦ ᐊᑐᕐᓂᐊᖅᑕᖏᓪᓗ ᖃᐅᔨᒪᔪᑕᐅᓂᐊᕐᓗᑎᒃ 

ᑐᒃᓯᕋᖅᑕᐅᓯᒪᔪᒧᑦ ᐱᓕᕆᐊᕐᒧᑦ ᐊᒻᒪ ᓯᕗᓪᓕᖅ ᐊᑐᖅᑐᒃᓴᓂᒃ ᑲᑎᖅᓱᐃᓂᖅ ᐊᕿᒃᑕᐅᓯᒪᔪᓂᒃ ᓄᓇᕗᒻᒥ 

http://www.nirb.ca/

ᐊᕙᑎᓕᕆᔨᑦ ᑲᑎᒪᔨᖏᓐᓄᑦ, (ᓴᑐᓗᒋᑦ ᓇᓗᓇᐃᑯᑕᖓ A). ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏ ᐊᑐᕐᓂᐊᖅᐳᑦ 

ᑐᑭᓯᔪᑎᓂᒃ ᐱᔭᐅᓐᓂᑯᓂᒃ ᐊᑐᕋᔭᖅᑐᑦ ᑲᑎᑕᐅᓂᖏᓐᓂᑦ ᐱᓕᕆᐊᖑᓂᐊᖅᑐᒥᑦ ᐱᕙᓪᓕᐊᓂᖏᓐᓄᑦ ᐅᑯᐊ 

ᐊᕿᒋᐊᖅᑕᐅᓯᒪᔪᖅ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑦ ᒪᓕᒐᖏᑦ.  

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᑕᑯᔭᐅᑲᓂᕈᒪᖅᑐᖅ ᐊᓯᐊᖑᕆᐊᖃᕐᓂᖅᐸᑦ 

ᐊᑐᕈᖕᓇᖅᑐᑦ ᑲᑎᖅᓱᒐᐅᓕᖅᐸᑕ, ᐃᓱᒪᓗᒍᑎᑕᖃᕐᓂᖅᐸᑦ, ᑎᒥᐅᔪᓂᑦ ᐅᖃᐅᓯᐅᔪᓂᒃ, ᐊᒻᒪ ᓄᓇᓕᖕᓂᒃ 

ᑲᑎᒪᖃᑎᖃᕐᓂᕐᒥ ᐊᒃᑐᒐᐅᓯᒪᔪᓂᑦ ᓄᓇᓕᖕᓂᑦ ᐱᓕᕆᐊᕐᒧᑦ. ᐱᓕᕆᐊᖑᓂᐊᖅᑐᖅ ᐃᓱᓕᑉᐸᑦ, ᓄᓇᕗᒻᒥ 

ᐊᕙᑎᓕᕆᔨᑦ ᑲᑎᒪᔨᖏ ᐱᐊᓂᒍᒻᒥᒃ ᑐᓂᓯᓂᐊᖅᐳᑦ ᑭᖑᓪᓕᕐᒥᒃ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ 

ᒪᓕᒐᖏᓐᓂᒃ ᐱᓕᕆᒧᐊᖅᑐᒧᑦ ᐊᕿᒃᓱᐃᖁᑉᓗᒍ ᐊᕙᑎᐅᑉ ᐊᒃᑐᒐᐅᓂᖏᑕ ᑎᑎᖃᖏᓐᓂᒃ 

ᐱᓕᕆᐊᖑᓂᐊᖅᑐᒧᑦ. 

 ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑕ ᐊᒃᑐᐃᓂᕐᒧᑦ ᖃᐅᔨᓴᓂᖓᑕ ᐊᑐᐊᒐᒃᓴᖏ  2.1

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖏᑕ ᑎᑎᖃᖏᓄᑦ ᒪᓕᒐᐃᑦ ᐅᖃᐅᓯᖃᕐᓂᐊᖅᐳᑦ ᓄᓇᕗᒻᒥ ᐊᕙᑎᓕᕆᔨᑦ 

ᑲᑎᒪᔨᖏᑕ ᒪᓕᒋᐊᖃᖅᑕᖏᓐᓂᒃ ᑐᖓᕕᖃᕐᓂᐊᖅᑐᓂᒃ ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑕ ᑐᕋᒐᕆᔭᖏᓐᓂᒃ 

ᑎᑎᕋᖅᓯᒪᔪᓐᓂᒃ ᓄᓇᕗᒻᒥ ᐊᖏᕈᑎᓂ ᐊᕕᒃᓯᒪᓂᖓᓂ 12.2.5 ᐊᒻᒪ ᓄᓇᕗᒻᒥ ᐸᕐᓇᖕᓂᕐᒧᑦ ᐱᓕᕆᐊᓪᓗ 

ᖃᐅᔨᓴᖅᑕᐅᓂᖏᓐᓄᑦ ᐱᖁᔭᒻᒥ s. 23. ᓇᐃᓕᒋᐊᖅᓯᒪᔪᑦ ᐅᒃᐱᕆᔭᐅᔪᑦ ᐊᑐᒐᐅᓱᐊᖅᑐᓪᓗ ᖃᐅᔨᓴᒐᐅᓂᕐᒥ 

ᐊᒻᒪ ᐊᕿᒃᓱᖅᑕᐅᓂᖓᓂ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᕋᖅᓯᒪᓂᖏᓐᓂ ᐱᓕᕆᓂᐊᖅᑐᒧᑦ. ᐊᑐᖁᔭᐅᓯᒪᔪᑦ 

ᐅᑯᐊ ᐅᒃᐱᕆᔭᐅᑉᓗᑎᒃ ᐅᖃᐅᓯᐅᑲᓂᖅᑐᑦ ᐃᓗᐊᓐᓂ ᐱᐊᓂᒃᓯᒪᔪᑉ ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖓᑕ 

ᑎᑎᖃᖏᑕ ᒪᓕᒐᖏᑦ (ᖃᑉᓗᓇᑐᑦ): 

 ᓄᓇᐅᑉ ᐃᓕᖁᓯᖓᓂᒃ ᐊᑐᕐᓗᑎᒃ ᐱᓕᕆᐊᖑᓂᐊᖅᐳᑦ ᖃᐅᔨᓴᕐᓂᐅᓂᐊᖅᑐᑦ ᐊᒃᑐᐃᓂᖏᓐᓄᑦ 

ᐱᓕᕆᐊᕐᒥᑦ ᐊᕙᑎᐅᑉ ᐃᓗᓕᖏᓐᓄᑦ, ᐊᒻᒪ ᐅᖃᖃᑎᒋᖕᓂᐅᔪᑦ ᐱᓕᕆᐊᖑᓂᐊᕐᒪᑕ ᐃᓗᓕᖏᓐᓂ 

ᐊᑐ__ᒐᐅᓂᐊᖅᑐᑦ.  

 ᐃᓄᓯᐅᑉ ᐱᕙᓪᓕᐊᓂᐅᑉᓗ ᐃᓱᒪᓗᒍᑎᖏᑦ ᐃᓚᐅᑉᓗᑎᒃ ᐱᕙᓪᓕᐊᔪᓕᕆᓂᖅ, ᐊᓐᓂᐊᖅᑕᐃᓕᓂᖅ, 

ᐱᖑᐊᕐᓂᓕᕆᓂᖅ ᐊᓯᖏᓪᓗ ᐃᓄᑎᐊᕐᓂᕐᒧᑦ ᑐᕋᖓᔪᑦ, ᐃᓱᒪᒋᔭᐅᔭᕆᐊᖃᖅᐳᑦ ᐃᓄᐃᑦ ᐃᓕᖁᓯᖓ 

ᑐᑭᓯᐊᔭᐅᑎᐊᖁᑉᓗᒍ ᐱᓕᕆᐊᕐᒧᑦ ᐊᒃᑐᒐᐅᓂᐊᖅᑐᑦ. 

 ᑐᑭᓯᐅᒪᓂᖓ ᐊᑐᓚᐅᖅᓯᒪᔪᑦ, ᐅᑉᓗᒥᓗ ᐊᑐᖅᑐᑦ ᐊᒻᒪ ᓯᕗᓂᕐᒥ ᐊᑐᒐᐅᓂᐊᖅᑐᑦ ᐊᕙᑎᒻᒧᑦ 

ᑐᕋᖓᔪᑦ, ᐱᕙᓪᓕᐊᓂᕐᒧᑦ ᐊᒻᒪ ᐃᓄᓕᕆᓂᕐᒧᑦ ᐊᕕᒃᓯᒪᓂᕐᒥ ᐊᒃᑐᒐᐅᓂᐊᖅᐳᑦ ᐱᓕᕆᐊᖑᓂᐊᖅᑐᒻᒥᑦ 

ᑐᑭᓯᔭᐅᓯᒪᓗᑎᒡᓗ ᐊᒃᑐᒐᐅᓇᔭᕐᓂᖏᑦ ᐱᓕᕆᐊᕐᒧᑦ ᐊᒡᖏᓕᕙᓪᓕᐊᓗᑎᒃ ᐊᒃᑐᐃᓂᖏᑦ.  

 ᖃᓄᐃᖏᑎᐊᕐᓂᖏᑦ ᑲᓇᑕᒻᒥᐅᑦ ᓯᓚᑕᓐᓂ ᓄᓇᕗᒻᒥ ᓄᓇᑕᖅᑎᑕᐅᓯᒪᔪᑦ ᐃᓱᒪᒋᔭᐅᑲᓂᕐᓗᑎᒃ ᐊᒻᒪ 

ᑭᒡᓕᖃᖅᑎᑕᐅᔪᑦ ᐊᒃᑐᐃᓂᖏᑦ ᐃᓚᐅᖃᑕᐅᓗᑎᒃ. 

 ᐃᓄᐃᑦ ᐊᒃᑐᒐᐅᓇᔭᖅᑐᑦ ᐱᓕᕆᐊᕐᒧᑦ ᐃᓚᐅᖃᑕᐅᖁᔭᐅᓯᒪᕗᑦ ᖃᐅᔨᓴᕐᓂᕐᒥ. 

 ᐃᓄᐃᑦ ᖃᐅᔨᒪᓂᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᐃᓕᖁᓯᖏᑦ ᐃᓄᐃᑦ ᓄᓇᓕᐅᑉᓗ 

ᑐᑭᓯᐅᒪᓂᖓ ᐃᓚᐅᖃᑕᐅᔭᕆᐊᖃᖅᐳᑦ. 

 ᐅᔨᕆᔭᕆᐊᓕᒃ ᑐᕋᒐᕆᔭᐅᓗᓐᓂ ᐱᓗᐊᖅᑐᒥᒃ ᓇᓗᓇᖅᑐᖃᕐᓂᖅᐸᑦ ᐊᒃᑐᐃᓂᐅᓇᔭᖅᑐᓂᒃ 

ᐱᓕᕆᐊᕐᒥᑦ.  

 ᐊᑐᐊᒐᐅᓂᐊᖅᑐᑦ ᒪᓕᒐᐅᓗᑎᒃ ᐊᑐᑲᓂᕈᖕᓇᕐᓂᕐᒧᑦ ᐱᕙᓪᓕᐊᓂᐊᖅᑐᑦ ᐊᒻᒪ ᑎᑎᖃᖏᓐᓂ 12, 

ᐊᕕᒃᓯᒪᓂᖓᓂ 12.2.5 ᐃᓗᐊᓂ ᓄᓇᕗᒻᒥ ᐊᖏᕈᑎᓂ ᐊᒻᒪ s. 23(1) ᓄᓇᕗᒻᒥ ᐸᕐᓇᖕᓂᕐᒧᑦ 

ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄᑦ ᐱᖁᔭᒻᒥ, ᖃᐅᔨᓴᒐᐅᓂᐊᖅᑐᓂ ᐱᓕᕆᐊᕐᒥ ᓄᓇᕗᒻᒥ 

ᐊᕙᑎᓕᕆᔨᑦ ᑲᑎᒪᔨᖏᑦ ᒥᐊᓂᖅᓯᓂᐊᖅᐳᑦ ᐃᑲᔪᖅᑐᐃᓗᑎᒡᓗ ᓯᕗᓂᕐᒥ ᖃᓄᐃᖏᑎᐊᕐᓂᖏᓐᓂᒃ 

ᓄᓇᓕᖕᒥᐅᑦ ᐃᓄᖏᑕ ᐊᒻᒪ ᓄᓇᓕᒋᔭᖏᓐᓂ ᓄᓇᕗᒻᒥ. 



 

ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑦ  ᒪᑦᓯ 2018 

ᓇᐃᓕᒋᐊᖅᓯᒪᔪᑦ ᓯᕗᓪᓕᑦ ᐊᕙᑎᒧᑦ ᐊᒃᑐᐃᔪᑕᐅᔪᑦ ᑎᑎᖃᖏᑕ ᒪᓕᒐᒃᓴᖏ 

ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ ᐱᓕᕆᐊᖅ  3 

 ᐃᓄᐃᑦ ᐃᓚᐅᓂᖏᑦ, ᐃᓄᐃᑦ ᖃᐅᔨᒪᓂᖏᓐᓂ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᐃᓄᐃᑦ 2.2

ᐃᓕᖁᓯᖏᓐᓂ, ᓄᓇᓕᐅᑉᓗ ᖃᐅᔨᒪᓂᖏᓐᓂ 

ᐃᓄᐃᑦ ᐃᓚᐅᖃᑕᐅᓂᖓᑦ ᑐᕋᒐᕆᔭᖓ ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑕ ᖃᐅᔨᒪᕐᓂᖓᓐᓂ. ᑐᑭᖃᖅᑐᖅ 

ᐃᓄᐃᑦ ᐃᓚᐅᑎᑕᐅᓂᖓᑦ ᖃᐅᔨᓴᕐᓂᕐᒥ ᐃᓱᒪᓗᒍᑎᓂᒃ ᐃᓄᖕᓂᑦ ᓄᓇᕗᒥᐅᓂᓪᓗ ᐱᕗᑎᖃᕐᓗᑎᒃ 

ᓂᕆᐅᖕᓇᖅᑐᓂᒃ ᐊᕙᑎᒻᒧᑦ ᐊᒃᑐᕈᑕᐅᓂᐊᖅᑐᓐᓂᒃ ᐱᓕᕆᐊᖑᓂᐊᖅᑐᒻᒥᑦ. ᐊᒻᒪ ᓱᓕ, ᑲᑎᒪᓕᕐᓗᒋᑦ ᐃᓄᐃᑦ 

ᖃᐅᔨᒪᓂᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᐃᓕᖁᓯᖏᑦ ᐃᓄᐃᑦ ᓄᓇᓕᐅᑉᓗ ᑐᑭᓯᐅᒪᓂᖓ 

ᓴᕿᑎᑕᐅᓂᖏᓐᓂ ᐱᓕᕆᓂᐊᖅᑐᑉ ᐊᕙᑎᐅᑉ ᐊᒃᑐᒐᐅᓂᖓ ᑎᑎᖃᖏᑦ ᐊᑐᕐᓂᖃᕐᒪᑦ ᐃᓱᒪᒋᔭᐅᓂᐊᕐᓗᓐᓂ 

ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑕ ᖃᐅᔨᓴᕐᓂᖓᓐᓂ ᐊᑐᖁᔭᐅᓯᒪᑉᓗᓂᓗ ᐊᑕᓐᓂ ᑎᑎᖃᖓᑕ 12, 

ᐊᕕᒃᓯᒪᓂᖓᓂ 12.5.2 ᓄᓇᕗᒻᒥ ᐊᖏᕈᒻᒥ ᐊᒻᒪ s. 101(3) ᐃᓗᐊᓂ ᓄᓇᕗᒻᒥ ᐸᕐᓇᖕᓂᕐᒧᑦ ᐱᓕᕆᐊᓪᓗ 

ᖃᐅᔨᓴᖅᑕᐅᓂᖏᓐᓄᑦ ᐱᖁᔭᒻᒥ. ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᓐᓂ ᒪᓕᒐᒃᓴᑦ 

ᓇᓗᓇᐃᖅᓯᒪᕗᑦ ᖃᓄᐃᓕᐅᕈᑎᒃᓴᓂᒃ ᐱᓕᕆᓂᐊᖅᑐᒻᒧᑦ ᓴᕿᑎᑕᐅᓂᖓᓐᓄᑦ ᐊᑕᐅᓯᖑᕐᓗᓐᓂ ᐃᓄᐃᑦ 

ᖃᐅᔨᒪᓂᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᐃᓕᖁᓯᖏᑦ ᐃᓄᐃᑦ ᓄᓇᓕᐅᑉᓗ ᑐᑭᓯᐅᒪᓂᖓ ᐊᒻᒪ 

ᐅᔨᕐᑐᕐᓗᓂ ᐱᓕᕆᓂᐊᖅᑐᖅ ᐃᓚᐅᖃᑕᐅᓗᓐᓂ ᐊᒃᑐᐃᓯᒪᔪᓄᑦ ᓄᓇᓕᖕᓄᑦ, ᐃᓄᐃᑦ ᑎᒥᖁᑎᖏᓐᓄᑦ, 

ᓄᓇᖃᖅᖃᖅᓯᒪᔪᑦ ᑎᒥᖁᑎᖏᓐᓄᑦ ᐊᓯᖏᓐᓄᓪᓗ ᑎᒥᐅᔪᓄᑦ ᓄᓇᕗᒻᒥ ᓄᓇᑕᖅᑎᑕᐅᓯᒪᔪᑦ ᓯᓚᑕᓐᓂ 

ᖃᐅᔨᓴᕐᓂᐅᑉ ᐃᓗᐊᓐᓂ.  

3.0 ᓯᕗᓪᓕᖅ ᐊᑐᕈᖕᓇᖅᑐᓂᒃ ᑲᑎᖅᓱᐃᓂᖅ ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ ᐱᓕᕆᐊᖅ 

ᑐᒃᓯᕋᐅᑎᖓ 

ᐃᓗᐊᓂ s. 99(1)(a) ᐊᒻᒪ (b) ᐅᕙᓂ ᓄᓇᕗᒻᒥ ᐸᕐᓇᖕᓂᕐᒧᑦ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄᑦ ᐱᖁᔭᒻᒥ, 

ᓯᕗᓪᓕᖅ ᐱᓕᕆᐊᖑᓇᔭᖅᑐᖅ ᖃᐅᔨᓴᕐᓂᕐᒥ ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑦ ᐃᓱᒪᓕᐅᕐᓗᑎᒃ 

ᑐᕋᒐᕆᔭᖏᓐᓂᒃ ᐱᓕᕆᐊᑉ ᑐᒃᓯᕋᐅᒻᒥ, ᐊᒻᒪ ᓱᓕ ᑐᕋᒐᕆᔭᖏᓐᓂᒃ ᖃᐅᔨᓴᕐᓂᐅᑉ. ᓯᕗᓪᓕᖅ ᐊᑐᕐᓂᖃᖅᑐᑦ 

ᑎᑎᖃᖏᓐᓂ ᐊᕿᒃᑕᐅᓯᒪᔪᑦ ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᓐᓄᑦ ᔭᓄᐊᕆ 30, 2018 ᓴᓇᔭᐅᓚᐅᖅᐳᑦ 

ᐱᓕᕆᓂᐊᖅᑐᖅ ᑐᒃᓯᕋᕐᒪᑦ ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ ᐱᓕᕆᐊᖓ ᐃᓱᒪᒋᔭᐅᓯᒪᖕᒪᑦ ᓄᓇᕗᒻᒥ 

ᐊᕙᑎᓕᕆᔨᑦ ᑲᑎᒪᔨᖏᓐᓄᑦ ᔭᓄᐊᕆ ᖃᐅᔨᓴᒐᐅᔪᒪᑉᓗᓂ ᔭᓄᐊᕆ 20, 2017. ᓯᕗᓪᓕᖅ ᐊᑐᕐᓂᖃᖅᑐᑦ 

ᑎᑎᖃᖏᓐᓂ (ᑕᑯᓗᒍ ᓇᓗᓇᐃᑯᑕᖓ A) ᐊᑐᒐᐅᓚᐅᕐᒪᑦ ᐊᕿᒃᓱᐃᓂᖓᓐᓂ ᓯᕗᓪᓕᖅ ᐊᕙᑎᐅᑉ 

ᐊᒃᑐᐃᒐᐅᓂᖓᑕ ᑎᑎᖃᑦ ᒪᓕᒐᖏᓐᓂ ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ ᐱᓕᕆᐊᒐᓐᓂ. 

4.0 ᒪᓕᒐᒃᓴᐅᓂᐊᖅᑐᑦ ᐃᓗᓕᖏᓐᓂᒃ ᐅᖃᐅᓯᐅᓂᖏᓐᓂᒡᓗ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᓐᓂ  

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᐊᔪᖏᑎᑦᓯᔪᖅ ᖃᓄᐃᓕᐅᕋᓂᐅᐊᖅᑐᓂᒃ 

ᐱᓕᕆᓂᐊᖅᑐᒧᑦ ᐃᓗᓕᖏᓐᓂᒃ ᑎᑎᖃᖁᑉᓗᒍ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᓐᓂᒃ ᐱᑕᖃᖁᑉᓗᒍᓗ 

ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᓐᓂ ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏᑕ ᒪᓕᖁᔭᖏᓐᓂ. ᐱᓕᕆᓂᐊᖅᑐᖅ 

ᑎᓕᔭᐅᓯᒪᖕᒪᑦ ᑐᓂᓯᖁᔭᐅᑉᓗᓂ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᓐᓂᒃ ᐊᖏᓗᐊᖏᑐᓂᒃ: 

 ᐱᑕᖃᕐᓗᓂ ᖃᐅᔨᒪᔪᑎᒃᓴᓂᒃ ᑎᑎᕋᖅᓯᒪᓂᖓᓂ 12, ᐊᕕᒃᓯᒪᓂᖓᓂ 12.5.2 ᓄᓇᕗᒻᒥ ᐊᖏᕈᒻᒥ 

ᐊᒻᒪ s. 101(3) ᓄᓇᕗᒻᒥ ᐸᕐᓇᖕᓂᕐᒧᑦ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄᑦ ᐱᖁᔭᒻᒥ;  

 ᖃᐅᔨᓴᕐᓗᓂ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᑎᑎᕋᖅᑕᐅᓯᒪᓗᓐᓂ ᑐᑭᓯᓐᓇᕿᐊᕐᓗᓐᓂ, 

ᐅᖃᐅᓯᖏᓪᓗ ᓇᓗᓇᖏᑎᐊᕐᓗᑎᒃ; ᐊᒻᒪ  

 ᐅᔨᖅᑐᕐᓗᓂ ᑎᑎᕋᖅᓯᒪᔪᑦ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑦ ᐊᒻᒪ ᓇᐃᓕᒋᐊᖅᓯᒪᔪᑦ ᑕᒪᕐᒥᒃ 

ᐃᓗᐊᓂ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᑐᓂᔭᐅᓯᒪᓗᑎᒃ ᑕᒪᐃᓐᓂᒃ ᐅᖃᐅᓯᖕᓂᒃ (ᕕᕕᑎᑐᑦ 

ᐊᒻᒪ ᖃᑉᓗᓇᑎᑐᑦ), ᐃᓄᒃᑎᑐᑦ, ᐃᓄᐃᓐᓇᖅᑎᑐᑦ ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ 

ᐱᓕᕆᐊᖓᓂ. 

5.0 ᐱᒋᐊᕈᑕᐅᓂᐊᖅᑐᑦ ᐊᕕᒃᓯᒪᔪᑦ ᐊᕙᑎᐅᑉ ᐊᒃᑐᒐᓂᐅᓂᖓᑕ ᑎᑎᖃᖏᓐᓂ  

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᐊᔪᖏᑎᑦᓯᕗᖅ ᖃᓄᐃᓕᐅᕈᑎᒃᓴᓂᒃ 

ᐱᓕᕆᓂᐊᖅᑐᒧᑦ ᐃᓚᐅᓂᐊᖅᑐᓂᒡᓗ ᐃᓗᐊᓐᓂ ᐱᒋᐊᕈᑕᐅᓂᐊᖅᑐᑦ ᐊᕕᒃᓯᒪᔪᑦ ᐊᕙᑎᐅᑉ ᐊᒃᑐᒐᐅᓂᖓᑕ 

ᑎᑎᖃᖏᓐᓂ. ᐱᓗᐊᖅᑐᒥᒃ, ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᐅᖃᖅᓯᒪᓗᑎᒃ ᐅᔨᕐᓇᓗᐊᖅᑐᓂᒃ 

ᐃᓗᓕᖏᓐᓂᒃ ᐱᓕᕆᐊᖑᓂᐊᖅᑐᓂᒡᓗ, ᖃᖓᑯᓪᓗ ᐱᓕᕆᐊᖑᓂᐊᕐᒪᖓᑕ, ᐊᑯᓂᐅᓂᖏᓪᓗ 

ᐱᓕᕆᐊᖑᓂᐊᖅᑐᑦ ᐊᓯᖏᓪᓗ ᐃᓗᓕᖏᑦ ᓇᓗᓇᐃᖅᓯᒪᓗᑎᒃ. ᐱᓕᕆᐊᖑᓂᐊᖅᑐᖅ ᐃᓚᐅᓐᓂᖅᐸᑦ ᐊᓯᖏᓐᓂ 

ᐱᓕᕆᐊᕐᓂ, ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑦ ᓇᓗᓇᐃᖅᓯᒪᔭᕆᐊᖃᖅᐳᑦ ᐊᖏᓂᖅᓴᒻᒥᒃ ᑕᐅᑐᒐᐅᔪᒻᒥᒃ 

ᑐᑭᓯᓇᑎᐊᖁᑉᓗᒋᑦ ᐊᒃᑐᕋᐅᑎᑉ ᐃᓗᓕᖏᑦ. ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᐊᒻᒪ ᐃᓗᓕᖃᕐᓗᑎᒃ 

ᐅᓂᑉᑲᖅᓯᒪᔪᒻᒥᒃ ᓄᓇᐅᑉ ᐃᓕᖁᓯᖓᓐᓂᒃ ᐃᓂᒋᓂᐊᖅᑕᖓᓐᓂᒃ ᐱᓕᕆᐊᖑᓂᐊᖅᑐᑉ. ᐅᓂᑉᑲᖅᓯᒪᔪᖅ 

ᐅᑯᓂᖓ ᐃᓗᓕᖃᕐᓗᓐᓂ ᖃᓄᐃᓂᖓᓐᓂᒃ ᐃᓚᖏᓐᓂᒡᓗ ᐊᑐᕐᓂᖃᖅᑐᓂᒃ ᑐᑭᓯᐅᒪᔭᐅᖁᑉᓗᒋᑦ ᐊᕙᑎᐅᑉ 

ᐊᒃᑐᒐᐅᓂᖏᓐᓄᑦ ᐱᓕᕆᐊᖑᓂᐊᖅᑐᒻᒥᑦ. 

ᐊᒻᒪ ᓱᓕ, ᐱᓕᕆᓂᐊᖅᑐᖅ ᑎᓕᔭᐅᓯᒪᕗᖅ ᓇᓗᓇᐃᖅᓯᖁᑉᓗᒍ ᐅᓂᑉᑲᖁᑉᓗᒍᓗ ᒪᓐᓇᐅᔪᖅ 

ᓇᖕᒥᓂᕆᔭᐅᔪᒻᒥᒃ ᐱᔪᖕᓇᐅᑎᓂᒃ ᐊᑐᒐᐅᓂᐊᖅᑐᓂᒡᓗ ᐱᓕᕆᐊᕐᒥ, ᐊᐅᓚᑕᐅᓂᖓᓄᑦ ᐊᕿᒃᑕᐅᓯᒪᔪᓂᒃ, 

ᑎᒥᖑᖅᑎᑕᐅᓯᒪᑉᓗᓐᓂ ᒥᐊᓂᕆᔭᐅᓂᖓᑕ ᐃᓗᓕᖏᓐᓂᒡᓗ. ᐱᓕᕆᓂᐊᖅᑐᖅ ᐅᖃᐅᓯᖃᖁᔭᐅᑉᓗᓂ 

ᐊᕙᑎᐅᑉ ᒪᓕᒐᖏᓐᓂᒃ ᓇᓗᓇᐃᓗᒋᓪᓗ ᐊᑐᕐᓂᖏᑦ ᓇᖕᒥᓂᖃᖅᑐᓄᑦ ᐊᐅᓚᑕᐅᓯᒪᓕᖅᑐᓄᑦ ᐱᓕᕆᐊᕐᓂᒃ 

ᑐᓂᔭᐅᓯᒪᑉᓗᑎᒃ, ᐃᖃᓇᐃᔭᖅᑎᖏᓐᓄᑦ, ᑲᓐᑐᕋᒃᐸᒃᑐᓄᑦ, ᐊᓯᖏᓐᓄᑦ ᑲᓐᑐᕋᒐᐅᓱᖅᑐᓄᑦ ᐊᒻᒪ ᐱᖁᑎᓂᒃ 

ᓂᐅᕕᕐᕕᐅᑕᖅᑐᓄᑦ. ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᐃᓚᐅᑎᑦᓯᓗᓂᓗ ᐅᖃᐅᓯᕐᓂᒃ ᐱᓕᕆᓂᐊᖅᑐᖅ 

ᖃᐅᔨᒪᓂᖃᕐᒪᖓᑦ ᑲᓇᑕᐅᑉ ᐅᑭᐅᖅᑕᖅᑐᖓᓐᓂ ᐱᓕᕆᐊᖑᓱᖅᑐᓂᒃ, ᐊᒻᒪ ᒥᐊᓂᕆᔭᐅᔪᑕᐅᓂᐊᖅᑐᓂᒃ 

ᐊᕿᒃᑕᐅᓯᒪᔪᓐᓂᒃ ᓇᓪᓕᐅᑯᒪᖑᓂᐊᖅᑐᓂᒃ ᖃᐅᔨᒪᔭᐅᑎᐊᖏᓐᓂᕐᒧᑦ ᓯᕗᓂᖓᓂ. 

ᐱᓕᕆᓂᐊᖅᑐᖅ ᒪᓕᖁᔭᐅᕗᖅ ᑐᑭᓯᓂᕐᒥᒃ ᒪᓕᒐᓕᕆᓂᕐᒥᒃ ᐊᐅᓚᑎᑦᓯᓂᕐᒥᓂ ᑐᕋᖓᔪᓂᒡᓗ ᐱᓕᕆᐊᕐᒧᑦ 

ᐊᑐᖁᔭᐅᓯᒪᔪᓐᓂᒃ ᓗᓕᖁᔭᐅᔪᓂᒡᓗ ᐅᑯᓂᖓ: ᐱᓕᕆᐊᖑᔪᑉ ᐊᖏᖅᑕᐅᓂᖓ, ᓴᓇᔭᐅᓂᖓ, 

ᐃᖏᕋᑎᑕᐅᓂᖏᑦ, ᐊᕿᐅᒪᑎᑕᐅᓂᖏᑦ ᖃᐅᔨᓴᒐᐅᓂᖏᓪᓗ, ᐅᑯᐊᖅᑕᐅᓂᖓ ᐊᑯᓂᐅᖏᑐᖅ 

(ᒥᐊᓂᕆᔭᐅᓂᖓ ᐊᕿᐅᒪᑎᑕᐅᓂᖓᓗ) ᑭᖑᓪᓕᕐᒥᒃ ᐅᑯᐊᖅᑕᐅᓂᖓ (ᓄᓇᑉ ᐅᑎᖅᑎᑕᐅᓂᖓ 

ᓴᓗᒪᖅᓴᖅᑕᐅᓂᖓᓗ) ᐊᒻᒪ ᐱᓕᕆᐊᖑᔪᑦ ᐅᑯᐊᒐᓂᒃᑎᓪᓗᒍ. 

ᐊᒪ ᓱᓕ, ᐱᓕᕆᓂᐊᖅᑐᖅ ᒪᓕᖁᔭᐅᕗᖅ ᐅᑯᓂᖓ ᓂᕈᐊᖅᑕᐅᓯᒪᔪᓐᓂᒃ ᐱᖁᑎᓂᒃ ᒍᕆᔅ ᑕᕆᐅᖓᓂ ᐊᑉᖁᑦ 

ᐊᒻᒪ ᑐᓚᒡᕕᒃ ᐱᓕᕆᐊᖑᔪᖅ ᐅᖃᐅᓯᖃᖅᑎᓪᓗᒍ ᐱᓕᕆᐊᖑᓂᐊᖅᑐᑉ ᓇᓂᓯᐅᕐᓂᖓᓂᒃ ᐃᓗᐊᓐᓂ ᐊᕙᑎᐅᑉ 

ᐊᒃᑐᒐᐅᓂᖓᑕ ᑎᑎᖃᖏᓐᓂ, ᐊᕿᒃᑕᐅᓚᐅᖅᑐᑦ ᒪᓕᒃᖢᑎᒃ ᓯᕗᓪᓕᖅ ᐊᑐᕈᒥᓇᖅᑐᑦ ᑎᑎᖃᖏᓐᓂᒃ (ᑕᑯᓗᒍ 

ᓇᓗᓇᐃᑯᑕᖓ A): 

 ᓄᓇᖑᐊᑦ ᓇᓂᓯᐅᕐᓂᖓ ᐱᓕᕆᐊᖑᓂᐊᖅᑐᑉ (ᐊᖏᓂᖓ ᓄᓇᖑᐊᖅ ᐅᒃᑐᕋᖅᑕᐅᓯᒪᔪᖅ) 

ᐃᓚᐅᑉᓗᓐᓂ ᐱᓕᕆᐊᑉ ᐃᓗᓕᖏᑦ, ᑭᒡᓕᖃᕐᓂᖏᑦ ᐊᑐᕐᓗᑎᒃ ᓯᓚᕐᔪᐊᓗᒃᑕᒻᒥ ᐊᑐᒐᐅᓱᖅᑐᑦ ᐅᒃᑐᕋᕈᑦ 

(UTM) ᓄᓇᖑᐊᕐᒥ ᓇᓗᓇᐃᑯᑕᐃᑦ – ᐊᑐᖅᑐᐊᖅᑕᐅᔪᑦ ᓄᓇ, ᖃᐅᔨᓴᕐᕕᐅᓂᐊᖅᑐᖅ, ᐊᖏᔪᑦ 

ᐱᖁᑎᑦ ᓇᓂᓯᐅᕐᓂᖏᑦ, ᐊᓯᖏᓐᓄᑦ ᐊᑐᖅᑕᐅᔪᖅ ᕗᓴᐃᑦ ᐊᑐᕐᓂᖃᖅᑐᑦᓗ ᐊᕙᑎᐅᑉ ᐃᓕᖓᓂᖏᑦ. 

ᓄᓇᖑᐃᑦ ᐅᑯᓂᖓ ᐃᓚᖃᕆᐊᖃᖅᐳᑦ: 

o ᑐᒃᓯᕋᖅᑕᐅᔪᖅ ᒍᕆᔅ ᑕᕆᐅᖓᓐᓂ ᑐᓚᒡᕕᒃ; 

o ᔨᕆᑯ ᐅᔭᕋᒃᑕᕆᐊᕐᕕᖓ; 

o ᐱᓕᕆᐊᖑᓂᐊᖅᑐᖅ ᐅᑭᐅᑉ ᐃᓗᐊᓂ ᐊᑐᕈᖕᓇᖅᑐᖅ ᐊᑉᖁᑦ, ᐊᓯᖏᓐᓄᓪᓗ ᐊᑉᖁᑎᓄᑦ 

ᐊᑕᓂᐊᕐᓂᖅᐸᑦ ᐊᕿᒃᑕᐅᓯᒪᓂᖓ ᐅᖃᐅᓯᕆᓗᒍ;  

o ᐃᓱᒪᒋᔭᐅᓯᒪᔪᖅ ᐅᑭᐅᒃᑯᑦ ᐊᑉᖁᑕᐅᓂᐊᖅᑐᖅ; 

o ᓯᐅᕋᖅᑕᕐᕕᐅᓂᐊᖅᑐᑦ ᐊᑉᖁᒻᒥ, ᖃᓄᐃᑐᖃᓕᕐᓂᖅᐸᑦ ᐃᒡᓗᕋᓚᑦ ᓴᓇᔭᐅᓯᒪᔪᑦ ᐅᑭᐅᒻᒥ 

ᐊᑉᖁᒻᒥ ᐊᒻᒪ ᐱᓕᕆᕕᐅᓂᐊᖅᑐᑦ ᐊᑉᖁᒻᒥ; ᐊᒻᒪ  

o ᐅᔨᕐᓇᓗᐊᖅᑐᑦ ᐊᑕᐅᓯᐅᑉ ᐱᓕᕆᐊᖏᑦ ᑕᑭᔪᑦ ᐊᓯᖏᓐᓄᖅᑐᑦ ᐃᑲᕈᑎᑦ.  

6.0 ᐱᓕᕆᐊᖑᔪᑦ ᐃᓗᓕᖏᑦ ᐊᒻᒪ ᖃᓄᐃᓕᐅᕈᑕᐅᓂᐊᖅᑐᑦ 

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᐃᓗᓕᖃᕐᓗᓂ ᒪᓕᖁᔭᐅᓚᕆᒃᑐᓂᒃ 

ᐱᓕᕆᓂᐊᖅᑐᒧᑦ ᓴᓇᕙᓪᓕᐊᓂᖓᓐᓂ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑦ ᑐᕋᖅᑐᑦ ᐱᓕᕆᐊᑉ 

ᐊᕿᒃᓯᒪᓂᖓᓄᑦ ᐊᒻᒪ ᐱᔭᕆᐊᖃᖅᑐᑦ ᓱᓇᒧᓪᓗ ᐊᑐᕐᓂᖃᕐᓂᐊᖅᑐᑦ ᐱᓕᕆᐊᕐᒥ. ᐊᒻᒪ ᓱᓕ, ᓯᕗᓪᓕᖅ 

ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᖃᓄᐃᓂᖏᓐᓂᒃ ᐅᖃᐅᓯᖃᖅᐳᖅ ᐱᓕᕆᓂᐊᖅᑐᑉ 

ᐊᑐᕆᐊᖃᖅᑕᖏᑦ ᐅᓂᑉᑲᕐᓗᓐᓂ ᐃᓗᓕᖏᓐᓂᒃ ᐱᓕᕆᐊᖑᓂᐊᖅᑐᑉ ᐃᓗᓕᖏᓐᓂᒃ ᐱᓕᕆᐊᖑᓂᐊᖅᑐᓪᓗ 

ᐃᓚᒋᔭᐅᔪᑦ ᐱᓕᕆᐊᓂᖑᓂᐊᖅᑐᒧᑦ ᒪᓕᒃᖢᑎᒃ ᐊᕿᒃᓯᒪᔪᑦ. ᐅᕗᖓ ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ 

ᑐᓚᒡᕕᖕᒧᑦ, ᐱᓕᕆᓂᐊᖅᑐᖅ ᐃᓱᒪᓕᐅᖁᔭᐅᕗᖅ ᐃᓗᓕᖏᓐᓂᒃ, ᐱᓕᕆᐊᖏᓐᓂᒃ ᐱᓕᕆᐊᒃᓴᓐᓂᒃ 

ᓇᓗᓇᐃᖅᑕᐅᓯᒪᔪᓐᓂᒃ ᐊᑐᒐᒃᓴᐅᔪᑦ ᐃᓱᒪᓕᐅᑕᐅᓂᖏᓐᓂ ᐱᓕᕆᐊᕐᒥ ᐃᓚᒋᔭᐅᓂᐊᖅᑐᓂᒃ ᐊᒃᑐᐃᓂᐅᑉ 

ᖃᐅᔨᓴᒐᐅᓂᖏᓐᓂ. ᐃᓚᑲᓂᕐᓗᒍ, ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ 

ᖃᓄᐃᓕᐅᕈᑎᓂᒃ ᐱᖃᖅᑎᑦᓯᓗᓐᓂ ᐱᓕᕆᓂᐊᖅᑐᒧᑦ ᖃᐅᔨᓴᒐᐅᓂᖏᓐᓂᒃ ᓯᕗᓂᕐᒥ ᐊᒡᓕᒋᐊᕆᐊᖃᖅᑐᑦ 

ᐱᓕᕆᐊᕐᒥ, ᐱᔭᕆᐊᓕᖕᓂᒃ ᐱᖁᑎᓂᒃ ᐊᖏᔪᓐᓂᒃ ᑐᕋᖓᔪᓂᒡᓗ ᐊᒃᑐᐃᔪᑎᓂᒃ ᐊᕙᑎᒻᒧᑦ ᐃᓄᓯᕐᒧᑦ 

ᐱᕙᓪᓕᐊᓂᕐᒧᓪᓗ.  

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᐊᒃᓱᕈᑎᖃᖅᐳᖅ ᐃᓱᒪᒋᔭᐅᔪᓐᓂᒃ 

ᖃᓄᐃᑐᓂᖏᓐᓂᒃ ᐊᕙᑎᐅᑉ ᖃᐅᔨᓴᒐᐅᓂᖓᓐᓄᑦ ᓇᓗᓇᐃᖅᓯᒪᑎᐊᕆᐊᖃᕐᒪᑕ ᐃᓗᐊᓐᓂ ᐊᕙᑎᐅᑉ 

ᐊᒃᑐᒐᐅᓂᖓᑕ ᑎᑎᖃᖏᑕ ᐊᒻᒪ ᐅᖃᐅᓯᐅᓗᓐᓂ ᐊᑐᖁᔭᐅᓯᒪᔪᖅ ᐱᔪᑎᖓᓪᓗ ᐱᓕᕆᐊᕐᒥ 

ᐃᑲᔪᖅᑐᒐᐅᓗᓐᓂ ᖃᐅᔨᓴᕐᓂᑯᑦ ᐱᐅᔪᑦ ᐱᐅᖏᑐᓪᓗ ᐃᓄᓯᕐᒧᑦ ᐱᕙᓪᓕᐊᓂᕐᒧᓪᓗ ᐊᒃᑐᐃᔪᑕᐅᓂᐊᖅᑐᑦ 

ᐱᓕᕆᑉᕕᖕᓄᑦ, ᑭᓇᐅᔭᓕᐅᕈᑎᓄᑦ, ᓄᓇᓕᖕᓄᑦ ᐱᓕᕆᐊᖑᔪᒻᒥᑦ. 

6.1.1 ᓇᓗᓇᐃᖅᑕᐅᓯᒪᔪᑦ ᐱᓕᕆᐊᑉ ᑐᒃᓯᕋᐅᑎᖓᑕ ᐅᓂᑉᑲᖅᓯᒪᓂᖏ 

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᐅᖃᐅᓯᖃᕐᓗᓐᓂ ᐃᓚᐅᓂᐊᖅᑐᓐᓂᒃ ᐱᓕᕆᐊᕐᒥ 

ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᕋᖅᓯᒪᓂᖏᓐᓂ ᐅᖃᐅᓯᖃᖅᑎᓪᓗᒍ ᐱᓕᕆᐊᑉ ᐃᓗᓕᖏᓐᓂᒃ 

ᐱᓕᕆᐊᖑᓂᐊᖅᑐᓂᒡᓗ ᐃᓚᒋᔭᐅᔪᓐᓂᒃ. ᐊᒻᒪ ᓱᓕ, ᐱᓕᕆᓂᐊᖅᑐᖅ ᓇᓗᓇᐃᓯᖁᔭᐅᑉᓗᓂ ᐅᓂᑉᑲᖅᓯᒪᔪᓂᒃ 

ᐊᔨᖃᖅᑐᓂᒡᓗ ᐱᓕᕆᐊᕐᒥ (ᓄᓇᖑᐊᖃᖅᑐᒥᒃ, ᑎᑎᕋᐅᔭᖅᓯᒪᔪᒻᒥᒃ, ᐊᖏᓐᓂᒡᓗ) ᖃᓄᐃᓂᖓᓐᓂᒃ ᒍᕆᔅ 

ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ ᐃᓗᐊᓐᓂ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ, ᐊᕿᒃᑕᐅᓯᒪᔪᑦ 

ᑐᖓᕕᖃᖅᑐᒻᒥᒃ ᓯᕗᓪᓕᕐᒥᒃ ᐊᑐᕈᒥᓇᖅᑐᑦ ᑎᑎᖃᖏᓐᓂ (ᑕᑯᓗᒋᑦ ᓇᓗᓇᐃᑯᑕᖓ A):  

a) ᒍᕆᔅ ᑕᕆᐅᖓᓂ ᑐᓚᒡᕕᒃ; 

b) ᐅᑭᐅᒃᑯᑦ ᐊᑉᖁᑦ; 

c) ᖃᖓᒥᐊᖅᑐ ᐊᑐᕈᖕᓇᖅᑐᖅ ᐊᑉᖁᑎᒃᓴᖅ; 

d) ᔨᕆᑯᓪ ᐅᔭᕋᖕᓂᐊᕐᕕᖓ;  

e) ᐱᓕᕆᐊᖑᔪᑦ ᐊᔨᒋᒃᑐᑦ ᐃᓚᐅᑉᓗᑎᒃ ᐊᑐᓚᐅᐱᓪᓚᖕᓂᐊᑦ ᐱᖁᑎᑦ ᐱᔭᐅᑉᓗᑎᒃ ᓯᕗᓂᖓᓂ 

ᐊᑐᖅᑕᐅᓚᐅᖅᑐᑦ ᐱᖁᑎᓂᑦ, ᐱᓗᐊᖅᑐᒻᒥᒃ:  

i. ᐊᐅᓚᑕᐅᓚᐅᐱᓪᓚᖕᓂᖓ ᐱᖁᑎᑦ ᑯᒃᑕᐅᔪᓪᓗ ᐱᓕᕆᐊᖏᑦ; 

ii. ᐊᑕᐃᓐᓇᕐᓂᐊᖅᑐᑦ ᐊᑐᓚᐅᐱᓪᓚᖕᓂᐊᖅᑐᓪᓗ ᐱᓕᕆᑉᕕᐅᔪᑦ; 

iii. ᐊᑐᐃᓐᓇᕐᓂᐊᖅᑐᑦ ᐊᑐᐃᓇᓚᖏᑐᓪᓗ ᐊᑉᖁᑎᒃᓴᑦ ᐊᒻᒪ ᑕᓯᕐᓂᑦ ᐃᑲᖅᑕᕐᕕᑦ ᐊᑉᖁᑕᐅᓱᖅᑐᑦ; 

iv. ᐃᑲᕐᕕᑦ ᐊᒻᒪ ᑯᖕᓂᒃ ᐃᑲᖅᑕᕐᕕᑦ; 

v. ᐱᖁᑎᑦ ᐃᒪᕐᒥᒃ ᓴᓗᒪᖅᓴᐅᑕᐅᔪᑦ ᐊᒻᒪ ᐊᑕᑯᓂᒃ ᒥᐅᓂᖅᓯᔪᑎᑦ; 

vi. ᐃᑯᒪᓕᐅᕈᑎᑦ ᐱᓕᕆᑉᕕᖕᒧᑦ ᐊᒻᒪ ᐃᖃᓇᐃᔭᕐᕕᖕᓄᑦ; 

vii. ᐃᒥᖅᑕᕐᕕᑦ ᐃᒥᖃᕐᕕᓪᓗ; 

viii. ᓴᒐᖅᓯᒪᔪᑦ ᓄᓇᒻᒥ ᐊᒻᒪ ᓯᐅᕋᖅᑕᕐᕕᑦ; 

ix. ᒥᐅᓂᕆᔭᐅᓂᖏᑦ ᓴᒐᖅᓯᒪᔪᑦ ᓯᐅᕋᐃᑦ; ᐊᒻᒪ 

x. ᐱᓕᕆᑉᕕᐅᔪᑦ ᐊᒻᒪ ᐱᖁᑎᓂᒃ ᓴᓂᕙᐃᕕᐅᓱᖅᑐᑦ. 

6.1.2 ᐱᓕᕆᐊᖑᓂᐊᖅᑐᑉ ᐱᕙᓪᓕᐊᓂᖏᑦ  

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᐅᖃᐅᓯᖃᖅᐳᖅ ᐱᓕᕆᓂᐊᖅᑐᖅ ᓱᓇᓂᒃ 

ᐃᓚᐅᑎᑦᓯᔭᕆᐊᖃᕐᒪᖓᑦ ᐃᓗᐊᓐᓂ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᐅᓂᑉᑲᕐᓂᐊᖅᑎᓪᓗᒍ 

ᐱᓕᕆᐊᖑᓂᐊᖅᑐᑉ ᐱᕈᖅᐸᓕᐊᓂᖓᓐᓂᒃ.  

ᐊᒻᒪ ᓱᓕ, ᐱᓕᕆᓂᐊᖅᑐᖅ ᑐᓂᓯᖁᔭᐅᑉᓗᓐᓂ ᑐᑭᓯᑲᓂᕈᑎᓂᒃ ᓴᓇᔭᐅᓂᖓᓐᓄᑦ ᐊᒻᒪ 

ᐊᑐᕈᖕᓇᐃᖅᑎᑕᐅᓂᖓᓐᓄᑦ ᐃᓗᓕᖏᓐᓂᒃ ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᐅᑉ ᐱᓕᕆᐊᖓᓐᓂ, 

ᐅᖃᖅᓯᒪᑎᐊᖅᑐᓂᒃ ᑐᓂᓯᓗᓐᓂ ᐃᖏᕋᑎᑕᐅᓂᖓᓄᑦ ᐊᕿᐅᒪᑎᑕᐅᓂᖏᓄᓪᓗ ᐱᓕᕆᐊᑉ, ᐱᖁᑎᓪᓗ 

ᐱᖅᑎᖅᐸᓕᐊᓂᖏᓐᓂ ᐊᕿᒃᓯᒪᔪᑦ ᖃᓄᐃᓂᐊᕐᒪᖓᑕ; ᐃᓕᖁᓯᖏᓐᓄᑦ ᐅᑎᖅᑎᑕᐅᕙᓪᓕᐊᔪᑦ 

ᖃᓄᐃᓐᓂᖏᓐᓂᒃ ᐱᓕᕆᕕᐅᓚᐅᖅᑐᖅ ᓄᓇᑉ ᐃᓕᖁᓯᖓᓄᑦ ᐅᑎᖅᑎᑕᐅᓂᖓ ᐊᔨᒋᓕᖅᑎᑕᐅᓂᐊᖅᑎᓪᓗᒍ. 

ᐱᓕᕆᓂᐊᖅᑐᖅ ᐊᑐᖁᔭᐅᓯᒪᕗᖅ ᑐᓂᓯᓯᒪᓗᓐᓂ ᐊᑐᒐᐅᓂᐊᖅᑐᓐᓂᒃ ᐅᖃᐅᓯᕆᓗᒋᑦ, ᐱᖁᑎᑦ 

ᐊᑐᒐᐅᓂᐊᖅᑐᑦ, ᖃᓄᐃᓕᐅᕈᑕᐅᓂᐊᖅᑐᑦ, ᓇᓂᓯᐅᕐᓂᖏᑦ ᒪᓕᒐᒃᓴᖏᑦ ᓄᓇᒻᒥ ᓇᓂᓯᐅᕐᓂᖏᑦ 

ᒥᐊᓂᕆᔭᐅᓂᖏᓪᓗ ᓴᓇᔭᐅᓂᐊᖅᑐᑦ ᐃᓗᓕᖏᑕ. ᐃᓚᔭᐅᔪᑕᐅᔪᑦ ᑐᑭᓯᑲᓂᕈᑎᑦ ᑐᒃᓯᕋᖅᑕᐅᓯᒪᔪᑦ ᓄᓇᕗᒻᒥ 

ᐊᕙᑎᓕᕆᔨᑦ ᑲᑎᒪᔨᖏᓐᓄᑦ ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ ᐊᕿᒃᑕᐅᓯᒪᕗᑦ ᑐᖓᕕᖃᕐᖢᑎᒃ 

ᓯᕗᓪᓕᕐᒥ ᐊᑐᕈᖕᓇᖅᑐᑦ ᑎᑎᖃᖏᓐᓂᑦ (ᑕᑯᓗᒋᑦ ᓇᓗᓇᐃᑯᑕᖓ A) ᐊᒻᒪ ᐅᓂᑉᑲᖅᓯᒪᔪᑦ 

ᑐᑭᖃᕐᓂᖅᓴᐅᑉᓗᑎᒃ ᐃᓗᐃᑐᑉᓗᑎᒃ ᓯᕗᓪᓕᕐᒥ ᐊᕙᑎᐅᑉ ᐊᒃᑐᒐᐅᓂᖏᑕ ᑎᑎᕋᖅᓯᒪᖏᓐᓂ (ᖃᑉᓗᓇᑐᑦ). 

 ᐊᓯᖏᑦ ᐊᑐᒐᐅᔪᖕᓇᖅᑐᑦ 6.2

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᐱᖃᖅᑎᑦᓯᕗᖅ ᖃᓄᐃᓕᐅᕈᑎᓂᒃ 

ᐱᓕᕆᓂᐊᖅᑐᒻᒧᑦ ᖃᐅᔨᓴᖅᑕᐅᓂᖏᓐᓂᒃ ᐊᓯᐊᒍᕈᑕᐅᓇᔭᖅᑐᑦ ᐱᓕᕆᐊᒃᓴᑦ ᐱᓕᕆᐊᖑᓂᐊᖅᑐᑉ ᐃᓗᓕᖏᓐᓂ 

ᐃᓚᐅᑉᓗᓐᓂ “ᑲᔪᓯᓚᖏᑐᖅ”, ᓇᓗᓇᐃᖅᑕᐅᓂᖏᓪᓗ ᐊᑐᓕᖅᑎᑕᐅᓂᖏᑦ ᒪᓕᖁᔭᐅᓯᒪᔪᑦ 

ᐃᓱᒪᓕᐅᕈᑕᐅᓂᐊᕐᓗᑎᒃ ᐱᕙᓪᓕᐊᓂᐅᑉ ᑲᔪᓯᔪᖕᓴᕐᓂᖓ ᐱᓕᕆᐊᑉ ᐃᓗᐊᓐᓂ.  

ᐊᒻᒪ ᓱᓕ, ᐱᓕᕆᓂᐊᖅᑐᖅ ᒪᓕᖁᔭᐅᕗᖅ ᐱᖁᑎᓂᒃ ᐅᑯᓂᖓ ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ 

ᐊᕿᒃᓯᓂᐊᖅᑎᓪᓗᒋᑦ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᓐᓂᒃ ᐊᑕᓂᓯᐅᖅᑐᓂᒃ ᓯᕗᓪᓕᕐᒥ ᐊᑐᒐᐅᔪᖕᓇᖅᑐᑦ 

ᑎᑎᖃᖏᓐᓂ (ᑕᑯᓗᒍ ᓇᓗᓇᐃᑯᑕᖓ A): 

 ᐊᑐᒐᐅᔪᖕᓇᖅᑐᑦ ᐊᑉᖁᑕᐅᓇᔭᖅᑐᑦ ᓂᕈᐊᒐᒃᓴᑦ ᐅᕙᓗᕙ ᓄᓇᒋᔭᐅᔪᑦ ᐱᓕᕆᐊᕐᒧᑦ (ᐃᓚᐅᑉᓗᒍ 

ᑐᓚᒡᕕᐅᑉ ᓄᓇᖁᑎᖏᑦ) ᐃᓱᒪᒋᔭᐅᓯᒪᔪᑦ. 

 ᐱᕙᓪᓕᐊᓂᖅ ᐊᒻᒪ ᐃᖃᓇᐃᔭᕐᓂᕐᒧᑦ ᑐᑭᓯᔪᑎᑦ 6.3

ᑐᑭᓯᓱᐊᕈᑉᑎᒍ ᐃᓗᓕᖏᑦ ᐱᓕᕆᐊᖑᓂᐊᖅᑐᑉ, ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ 

ᐱᖁᔨᓯᒪᖕᒪᑦ ᐱᓕᕆᓂᐊᖅᑐᒥᒃ ᐃᓚᐅᑎᑦᓯᓗᓐᓂ ᐱᕙᓪᓕᐊᓂᕐᒥᒃ ᐃᖃᓇᐃᔭᕐᓂᕐᒥᒡᓗ ᐃᓗᓕᖏᓐᓂᒃ 

ᐱᓕᕆᐊᕐᒥ.  

7.0 ᐊᒃᑐᒐᐅᓂᖏᒧᑦ ᖃᐅᔨᓴᕈᑕᐅᓂᐊᖅᑐᑦ ᐊᕿᒃᑕᐅᓯᒪᓂᖏᑦ ᐃᓗᓕᒋᓪᓗ 

 ᐊᑐᕐᓂᖃᖅᑐᑦ ᑲᑎᑕᐅᓂᖏᑦ ᐊᕙᑎᐅᑉ ᖃᐅᔨᓴᖅᑕᐅᓂᖓᓂ 7.1

7.1.1 ᐱᔪᑎᒋᔭᐅᔪᑦ ᐃᓱᒪᒋᔭᐅᔭᕆᐊᖃᖅᑐᑦ 

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᐅᖃᐅᓯᖃᖅᐳᑦ ᐃᓗᓕᖏᓐᓂᒃ ᐃᓱᒪᒋᔭᒃᓴᑦ 

ᐱᕙᓪᓕᐊᓂᖓᓄᑦ ᐊᕙᑎᐅᑉ ᖃᐅᔨᓴᖅᑕᐅᓂᖓᓄᑦ ᑭᒡᓕᓕᕕᖏᓐᓄᑦ ᑐᕋᓗᐊᖅᑐᑦ ᐃᓱᒪᓗᖕᓇᖅᑐᑦ 

ᐅᖃᐅᓯᐅᓂᐊᖅᑐᓪᓗ. ᐊᕙᑎᐅᑉ ᖃᐅᔨᓴᖅᑕᐅᓂᖓ ᑎᑯᐊᖅᑕᐅᓯᒪᔪᑦ ᐱᓕᕆᐊᕐᒧᑦ ᐃᑲᔪᑕᐅᓂᐊᕐᓗᑎᒃ 

ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑕ ᖃᐅᔨᓴᕐᓂᖓᓐᓂᒃ ᐱᓕᕆᐊᕐᒥᒃ ᐅᖃᐅᓯᖃᕐᓗᑎᒃ ᑎᑎᕋᖅᑕᐅᓯᒪᔪᓂᒃ 

ᐃᓗᐊᓂ s. 103(1) ᓄᓇᕗᒻᒥ ᐸᕐᓇᖕᓂᕐᒧᑦ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄᑦ ᐱᖁᔭᒻᒥ (NuPPAA).  

7.1.2 ᐊᑐᕐᓂᖃᖅᑐᑦ ᓂᕈᐊᖅᑕᐅᓂᖏᓐᓄᑦ ᐃᓱᒪᓕᐅᕈᑎᑦ 

7.1.2.1 ᐊᑐᕐᓂᖃᖅᑐᑦ ᐊᕙᑎᐅᑉ ᐃᓄᓯᐅᑉ ᐱᕙᓪᓕᐊᓂᐅᑉᓗ ᐃᓗᓕᖏᑦ  

ᓇᓗᓇᐃᖅᓯᒪᖕᒪᑦ ᐃᓗᐊᓂ ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ, ᐊᕙᑎᐅᑉ 

ᐊᒃᑐᒐᐅᓂᖓᑕ ᑎᑎᖃᖏᓐᓂ ᐃᓚᐅᔭᕆᐊᓕᒃ ᐊᑐᕐᓂᖃᖅᑐᑦ ᐊᕙᑎᐅᑉ ᐃᓗᓕᖏᑦ (VECs) ᐊᒻᒪ 

ᐊᑐᕐᓂᖃᖅᑐᑦ ᐃᓄᓯᕐᒧᑦ ᐱᕙᓪᓕᐊᓂᕐᒧᓪᓗ ᐃᓗᓕᖏᑦ (VSECs) (collectively ᐊᑐᕐᓂᖃᖅᑐᑦ ᐃᓗᓕᖏᑦ 

(VCs)), ᐱᓕᕆᐊᖑᔪᑦ, ᐊᓯᖏᓐᓂᒃ ᐱᓕᕆᖃᑎᖃᖅᑐᑦ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᓐᓂ ᐃᓚᐅᔭᕆᐊᓕᒃ 

ᐊᑐᕐᓂᖃᖅᑐᑦ ᐊᕙᑎᐅᑉ ᐃᓗᓕᖏᑦ ᐊᒻᒪ ᐊᑐᕐᓂᖃᖅᑐᑦ ᐃᓄᓯᕐᒧᑦ ᐱᕙᓪᓕᐊᓂᕐᒧᓪᓗ ᐃᓗᓕᖏᑦ ᐱᓕᕆᐊᕐᒥ. 

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᓇᓗᓇᐃᖅᓯᓯᒪᕗᖅ ᐊᕙᑎᐅᑉ ᐃᓗᓕᖏᓐᓂᒃ ᐊᒻᒪ 

ᐃᓄᓯᕐᒧᑦ ᐱᕙᓪᓕᐊᓂᕐᒧᓪᓗ ᐃᓗᓕᖏᓐᓂᒃ ᐊᕿᐅᒪᔪᓂᒃ ᐱᓕᕆᐊᕐᓂ ᓄᓇᕗᒻᒥ ᐊᒻᒪ ᐃᓱᒪᒋᔭᕆᐊᓕᖏᓂᒃ 

ᐱᓕᕆᓂᐊᖅᑐᒧᑦ ᓂᕈᐊᕐᓯᕐᓂᖓᓂ ᐊᑐᕐᓂᖃᖅᑐᑦ ᐃᓗᓕᖏᓐᓂᒃ.  

ᐊᒻᒪ ᓱᓕ, ᐱᓕᕆᓂᐊᖅᑐᖅ ᐃᓱᒪᖁᔭᐅᑉᓗᓐᓂ ᓇᓕᐊᖕᓂᒃ ᐊᑐᕐᓂᕐᒥᒃ ᐊᑐᑎᖃᖅᑐᑦ ᐃᓗᓕᖏᓐᓂᒃ ᒍᕆᔅ 

ᑕᕆᐅᖓᓂ ᐊᑉᖁᒻᒧᑦ ᐊᒻᒪ ᑐᓚᒡᕕᖕᒧᑦ ᐊᕿᒃᓯᓂᐊᖅᑎᓪᓗᒍ ᐊᕙᑎᐅᑉ ᐊᒃᑐᐃᓂᖓᑕ ᑎᑎᖃᖏᓐᓂᒃ 

ᐊᕿᒃᑕᐅᓯᒪᔪᑦ ᑐᖓᕕᖃᖅᖢᑎᒃ ᓯᕗᓪᓕᕐᒥ ᐊᑐᕈᖕᓇᖅᑐᑦ ᓂᕈᐊᒐᐅᓂᖏᓐᓂ (ᑕᑯᓗᒋᖅ ᓇᓗᓇᐃᑯᑕᖓ A): 

ᐊᑐᕐᓂᖃᖅᑐᑦ ᐊᕙᑎᐅᑉ ᐃᓗᓕᖏᑦ  

 ᑕᓯᕐᒥᒃ ᐃᒥᖅ ᐊᒻᒪ ᖃᖓᓂᑦ ᑕᓯᐅᑉ ᐃᒥᖓ, ᑯᖕᓂᑯᓪᓗ ᐊᒻᒪ ᐊᐳᑎᑉ ᐊᐅᖕᓂᑯᖓ ᓄᓇᒻᒥ; 

 ᑕᓯᕐᒥᐅᑕᐃᑦ ᓂᕐᔪᑎᑦ ᐊᕙᑎᖏᓪᓗ, ᐅᑯᐊ ᐃᓚᐅᑉᓗᑎᒃ:  

o ᓄᓇᒋᔭᐅᔪᑦ ᐃᖃᓗᐃᑦ ᐊᑉᖁᑎᖏ ᐊᒻᒪ ᐃᖃᓗᐊᓚᓄᑦ ᓄᓇᒋᔭᐅᔪᑦ; 

 ᓂᕐᔪᑎᑦ ᐱᓱᖕᓂᖏᑕ ᐊᑉᖁᑎᖏᑦ (ᓄᓇᒥ ᓯᑯᒻᒥᓗ ᐊᑉᖁᑎᑦ); 

o ᐅᔨᕆᑎᐊᕐᓗᒍ ᑐᒃᑐᑦ, ᓄᕋᓕᐅᕐᕕᖏᑦ ᐊᒻᒪ ᐱᓱᒃᑕᕐᓂᖏᑦ ᓄᓇᓕᐅᒐᓂᒃᑎᓪᓗᒋᑦ, ᓄᓇᒥᖕᓄᑦ 

ᐅᑎᖅᑕᕐᕕᖏᑦ; ᐊᒻᒪ ᐅᑉᓗᒻᒥ ᑐᒃᑐᑦ ᖃᑉᓯᐅᓂᖏᑦ; 

ᐊᑐᕐᓂᖃᖅᑐᑦ ᐃᓄᓯᕐᒧᑦ ᐱᕙᓪᓕᐊᓂᕐᒧᓪᓗ ᐃᓗᓕᖏᑦ 

 ᐃᓄᐃᑦ ᐊᑐᖅᑕᕐᓂᑯᕕᓂᖏᑦ ᖃᐅᔨᒪᓂᖏᓪᓗ ᐊᖑᓇᓱᖕᓂᕐᒧᑦ (ᓄᓇᒥᐅᑦ ᓂᕐᔪᑎᑦ ᐊᒻᒪ 

ᐃᒪᕐᒥᐅᑕᐃᑦ), ᓄᓇᐅᑉ ᐊᑐᒐᐅᓂᖓ, ᓂᕿᖃᑎᐊᕐᓂᖅ, ᐅᖃᐅᓯᑦ, ᐃᓄᐃᑦ ᐃᓕᖁᓯᖓᑦ, 

ᑭᓇᐅᔭᓕᐅᕐᓗᓐᓂ ᐊᖑᓇᓱᖕᓂᖅ, ᐃᖃᓗᓕᕆᓂᖅ, ᓂᕿᒃᓴᓄᑦ ᐃᖃᓪᓕᐊᕐᓂᖅ, ᓄᓇᖃᖃᖅᓯᒪᔪᑦ 

ᐃᖃᓕᐊᕐᓂᖓᑦ ᑐᑭᖃᖅᑎᑕᐅᑉᓗᓐᓂ ᐃᖃᓗᓕᕆᓂᐅᑉ ᐱᖁᔭᖏᓐᓂ; 

 ᐃᓄᐃᑦ ᐃᖏᕋᑕᕐᓂᕕᓂᖏᑦ ᐊᑉᖁᑦ; ᐊᒻᒪ 

 ᓄᓇᓕᐅᑉ ᐱᖁᑎᑕᖅᑕᕐᓂᖏᑦ. 

7.1.2.2 ᖃᐅᔨᓴᖅᑕᐅᓂᖏᑦ ᑭᒡᓕᖃᖅᑎᑕᐅᔪᑦ ᓄᓇᑦ  

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᐱᔪᖕᓇᖅᑎᑦᓯᖕᒪᑦ ᑕᓯᐅᕐᓂᕐᒥᒃ ᐱᓕᕆᓂᐊᖅᑐᒻᒥᒃ 

ᐅᒧᖓ ᑭᒡᓕᖃᖅᑐᓂᒃ ᐊᒻᒪ ᐊᕿᒃᑕᐅᓯᒪᔪᓐᓂᒃ ᑭᒡᓕᖃᖅᑎᑕᐅᔪᓂᒃ ᐅᓂᑉᑲᖅᑕᐅᓯᒪᔪᓂᒃ ᐊᕙᑎᐅᑉ 

ᐊᒃᑐᒐᐅᓂᖓᑕ ᑎᑎᖃᖏᓐᓂ ᒍᕆᔅ ᑕᕆᐅᖓᓂ ᐊᑉᖁ ᐊᒻᒪ ᑐᓚᒡᕕᐅᑉ ᐱᓕᕆᐊᖓᓐᓂ. ᐅᖃᖅᓯᒪᓂᖓ 

ᑎᑎᕋᖅᓯᒪᖕᒪᑦ ᐅᕙᓐᓂ ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᐃᓂᖃᖅᑎᑕᐅᓂᖓ ᐊᒻᒪ 

ᐊᑐᒐᐅᓂᖃᕐᓂᖓ ᑭᒡᓕᖃᖅᑎᑕᐅᔪᑦ ᐊᕙᑎᐅᑉ ᖃᐅᔨᓴᒐᐅᓂᖓᓄᑦ ᐊᔨᖏᖏᑐᐃᓐᓇᕆᐊᓕᑦ ᒪᓕᒃᖢᑎᒃ 

ᐊᑐᕐᓂᖃᖅᑐᑦ ᐃᓗᓕᖏᓐᓂᑦ ᐊᒻᒪ ᐱᓕᕆᓂᐊᖅᑐᖅ ᒪᓕᖁᔭᐅᑉᓗᓐᓂ ᑭᒡᓕᖃᖅᑎᑦᓯᓗᓐᓂ ᐃᓗᓕᖏᓐᓂᒃ 

ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᓐᓂ.  

 ᐃᓄᖕᓂᒃ ᐅᖃᖃᑎᖃᕐᓂᖅ, ᐃᓄᐃᑦ ᖃᐅᔨᒪᓂᖏᓐᓂᒃ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ 7.2

ᐃᓕᖁᓯᖏᓐᓂᒃ ᐊᒻᒪ ᓄᓇᓕᐅᑉ ᖃᐅᔨᒪᓂᖏᓐᓂᒃ 

ᓇᓗᓇᐃᖅᓯᒪᖕᒪᑦ ᐃᓗᐊᓐᓂ ᐊᕕᒃᓯᒪᓂᖓᓂ 2.2 ᓇᐃᓕᒋᐊᖅᓯᒪᔪᒻᒥ ᑎᑎᖃᒻᒥ, ᐃᓄᖕᓂᒃ ᐅᖃᖃᑎᖃᕐᓂᕐᒥ, 

ᐃᓄᐃᑦ ᖃᐅᔨᒪᓂᖏᓐᓂ, ᐃᓄᐃᑦ ᖃᐅᔨᒪᔭᑐᖃᖏᓐᓂᓗ, ᓄᓇᓕᐅᑉ ᖃᐅᔨᒪᓂᖓᓐᓂ ᐊᑐᕐᓂᖃᕐᒪᑕ ᐊᕙᑎᐅᑉ 

ᖃᐅᔨᓴᖅᑕᐅᓂᖏᓄᑦ ᐊᒻᒪ ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏᑕ ᖃᐅᔨᓴᕐᓂᖓᓐᓄᑦ. ᐊᒪ ᓱᓕ, ᓯᕗᓂᖓᓂ 

ᐃᓚᐅᓂᕐᒥᓗ ᐃᓄᐃᑦ ᐅᑭᐅᖅᑕᖅᑐᒥᐅᓪᓗ ᓄᓇᓕᖕᓂ, ᐱᓗᐊᖅᑐᒥᒃ ᖃᐅᔨᒪᓂᖃᖅᑐᑦ ᐃᓄᐃᑦ 

ᐅᑭᐅᖅᑕᖅᑐᒥᐅᓪᓗ ᐊᑕᐅᓯᐅᖏᑐᒻᒥᒃ ᓄᓇᒻᒥᒃ, ᖃᐅᔨᓴᑎᐊᕐᓂᖃᕐᓗᓂ ᐊᕙᑎᒻᒥᒃ. ᓯᕗᓪᓕᖅ ᐊᕙᑎᐅᑉ 

ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᐊᔪᖏᑎᑦᓗᓂ ᖃᓄᐃᓕᐅᕈᑎᓂᒃ ᐱᓕᕆᓂᐊᖅᑐᒧᑦ ᑐᑭᓯᑲᓂᕈᑎᓂᒃ 

ᐃᓄᐃᑦ ᖃᐅᔨᒪᓂᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᓄᓇᓕᖕᒥᐅᓪᓗ ᖃᐅᔨᒪᔭᖏᑦ ᐃᓄᐃᑦ ᐃᓕᖁᓯᖏᓐᓂᒃ 

ᐃᓚᐅᑎᑕᐅᓗᑎᒃ ᐃᓗᐊᓐᓂ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ. ᐃᓱᓕᒋᐊᕐᓗᒍ, ᐊᕿᒃᓱᖅᑕᐅᓂᖓᓐᓂ 

ᓯᕗᓂᕐᒥ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ, ᐱᓕᕆᓂᐊᖅᑐᖅ ᐊᑐᖁᔭᐅᓯᒪᕗᖅ ᑐᓂᓯᓗᓐᓂ 

ᓇᓗᓇᐃᖅᑕᐅᓯᒪᔪᓐᓂᒃ ᐃᓄᖕᓂᒃ ᓄᓇᓕᖕᓂᒡᓗ ᑲᑎᒪᖃᑎᒋᔭᐅᓚᐅᖅᑐᓂᒃ ᐊᕿᒃᑕᐅᓯᒪᔪᓂᒡᓗ ᓯᕗᓂᕐᒥ 

ᓄᓇᓕᑦ ᑲᑎᒪᖃᑎᒋᓂᐊᕐᓗᒋᑦ ᐃᓚᐅᓗᑎᒃ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᐃᓱᒪᓗᒍᑕᐅᔪᑦ 

ᑐᓴᕐᓂᓗᒡᓗᒋᑦ ᐊᕙᑎᒻᒧᑦ ᐱᓕᕆᐊᕐᒥᑦ. ᐊᒻᒪ ᓱᓕ, ᐱᓕᕆᓂᐊᖅᑐᖅ ᓇᓗᓇᐃᖅᓯᖁᔭᐅᑉᓗᓐᓂ ᖃᓄᐃᑐᓂᒃ 

ᐃᓄᐃᑦ ᖃᐅᔨᒪᓂᖏᓐᓂᒃ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐃᓄᐃᑦ ᐃᓕᖁᓯᖏᓐᓂᒃ ᓄᓇᓕᐅᑉᓗ 

ᖃᐅᔨᒪᓂᖏᓐᓂᒃ ᑲᑎᖅᓱᐃᓚᐅᕐᒪᖓᑕ ᐊᒻᒪ ᓱᓇᓂᒃ ᐱᓕᕆᐊᖃᓚᐅᕐᒪᖓᑕ ᐃᓄᐃᑦ ᐃᓱᒪᓗᒍᑎᖃᖅᑐᑦ 

ᑎᒥᐅᔪᓪᓗ ᑲᑎᖅᓱᐃᑎᓪᓗᒋᑦ, ᖃᐅᔨᓴᖅᑎᓪᓗᒋᑦ ᑐᑭᓕᐅᕆᑎᓪᓗᒋᓪᓗ ᖃᐅᔨᓴᕐᓂᑯᓂᒃ. ᐱᓕᕆᓂᐊᖅᑐᖅ 

ᓇᓗᓇᐃᓯᖁᔭᐅᕗᖅ ᐱᓕᕆᐊᖑᔪᓐᓂᒃ ᑲᑎᖅᓱᒐᐅᓂᖏᓐᓄᑦ ᐃᓄᐃᑦ ᖃᐅᔨᒪᓂᖏᓐᓂᒃ, ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᒻᒪ ᐃᓄᐃᑦ ᐃᓕᖁᓯᖏᓐᓂᒃ ᓄᓇᓕᐅᑉᓗ ᖃᐅᔨᒪᓂᖏᓐᓂᒃ ᑲᑎᖅᓱᐃᓚᐅᕐᒪᖓᑕ 

ᐃᓄᑐᖃᓂᑦ ᐊᕐᓇᓂᑦ, ᑎᒥᐅᔪᓂᑦ, ᐊᖑᓇᓱᒃᑎᓂᑦ ᐱᓕᕆᕕᐅᑉ ᓄᓇᖁᑎᖓᓂ.  

 ᐊᕙᑎᐅᑉ ᐅᓂᑉᑲᖅᓯᒪᓂᖓ ᐊᒻᒪ ᖃᐅᔨᓴᕈᑎᑦ ᑐᑭᓯᑲᓂᕈᑎᖏᑦ 7.3

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᐅᖃᕐᓗᓐᓂ ᑐᑭᓯᑲᓂᕈᑎᓂᒃ ᐃᓗᐊᓐᓂ 

ᐱᓕᕆᓂᐊᖅᑐᖅ ᐃᓚᐅᑎᑦᓯᓂᐊᕐᒪᖓᑦ ᐃᓗᐊᓐᓂ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏ ᐱᒧᑎᖃᖅᑐᓂᒃ 

ᐊᕙᑎᓕᕆᓂᕐᒥᒃ, ᐃᓗᓕᖏᓐᓂᒡᓗ ᐊᕙᑎᐅᑉ ᐱᓕᕆᐊᖏᓐᓂᒃ, ᐊᓯᖏᓐᓄᑦ ᐃᓚᓕᐅᓯᒪᓂᖏᓐᓂᒃ 

ᓇᐃᓕᒋᐊᖅᓯᒪᔪᑦ ᓯᕗᓪᓕᑦ ᐊᕙᑎᒧᑦ ᐊᒃᑐᐃᔪᑕᐅᔪᑦ ᑎᑎᖃᖏᑕ ᒪᓕᒐᒃᓴᖏ 

ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ ᐱᓕᕆᐊᖅ  9 

ᐃᓗᓕᖏᓐᓄᑦ, ᐱᓕᕆᐊᖑᔪᓂᒃ, ᐊᓯᖏᓐᓄᓪᓗ ᖃᐅᔨᒪᔪᑕᐅᓂᖏᓐᓂᒃ ᐅᑭᐅᓐᓂ ᖃᖏᖅᑐᓐᓂ ᐅᑯᓄᖓ 

ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᓂ. ᐊᒻᒪ ᓱᓕ, ᓯᕗᓪᓕᑦ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏ ᒪᓕᒐᖏᑦ 

ᑲᓄᐃᓕᐅᕈᑎᒃᓴᓂᒃ ᑐᓂᓯᓗᓂ ᐅᕗᖓ ᐱᓕᕆᓂᐊᖅᑐᖅ ᐃᓱᒪᒋᔭᖏᓐᓂᒃ ᐅᑉᓗᒥᒧᑦ ᐊᕙᑎᐅᑉ 

ᖃᓄᐃᓕᕙᓕᐊᓂᖓᓄᑦ ᐱᓕᕆᐊᑉ ᐃᓗᐊᓐᓂ, ᐊᒻᒪ ᑐᑭᓯᔪᑎᓂᒃ ᐃᓗᐊᓂᓯᐅᖅᑐᓂᒃ ᐊᕙᑎᐅᑉ ᐊᒃᑐᒐᐅᓂᖓᑕ 

ᑎᑎᖃᖏᓂ.  

 ᖃᐅᔨᓴᕐᓂᕐᒧᑦ ᐊᕿᒃᑕᐅᓯᒪᔪᖅ ᐊᒻᒪ ᑭᒡᓕᓯᓂᐊᖅᑕᐅᓂᖓ 7.4

ᓯᕗᓪᓕᑦ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᐱᖃᖅᑎᑦᓯᓗᑎᒃ ᖃᓄᐃᓕᐅᕈᑕᐅᓂᐊᖅᑐᓂᒃ ᖃᓄᖅ 

ᐱᓕᕆᓂᐊᖅᑐᖅ ᐅᓂᑉᑲᕐᓂᐊᕐᒪᖓᑦ ᖃᐅᔨᓴᕐᓂᑯᖏᓐᓂᒃ ᐃᓗᐊᓐᓂ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ. 

ᐱᓗᐊᖅᑐᒻᒥᒃ, ᐱᓕᕆᓂᐊᖅᑐᖅ ᐅᓂᑉᑲᖅᖁᔭᐅᓯᒪᕗᖅ ᖃᐅᔨᓴᕐᓂᑯᑦ, ᐊᕿᒃᓯᒪᔪᑦ ᖃᓄᐃᑐᓂᖓ, ᐃᓄᐃᑦ 

ᖃᐅᔨᒪᓂᖏᓐᓂᒃ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐃᓄᐃᑦ ᐃᓕᖁᓯᖓᑦ, ᓄᓇᓕᒃ, ᐊᓯᖏᓪᓗ ᖃᐅᔨᒪᔭᐅᔪᑦ 

ᐊᑐᒐᐅᓚᐅᕐᒪᖓᑕ ᖃᐅᔨᓴᕐᓂᐅᑉ ᐊᕿᒃᑕᐅᓯᒪᓂᖓᓄᑦ ᐃᓱᒪᓕᐅᕈᑎᖏᓐᓄᓪᓗ. ᐃᓚᑲᓂᕐᓗᒍ, ᓯᕗᓪᓕᑦ 

ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᖃᐅᔨᒪᔪᑕᐅᑉᓗᑎᒃ ᐱᓕᕆᓂᐊᖅᑐᖅ ᓇᓗᓇᐃᓯᖁᑉᓗᒍ, 

ᖃᐅᔨᒪᓂᐅᔪᑦ ᐊᔨᖏᖏᓂᖏᓐᓂᒃ ᑐᑭᓯᐅᒪᔭᐅᓂᖏᓐᓂᒡᓗ ᐊᕿᒃᑕᐅᓯᒪᔪᑦ ᐱᓕᕆᓂᐊᖅᑐᒧᑦ ᐅᖃᐅᓯᕆᓗᒋᑦ 

ᑕᑉᑯᐊ ᐊᔨᖏᖏᓂᐅᔪᑦ ᐊᒃᑐᐃᒪᖓᑕ ᐃᓱᒪᓕᐅᖅᑕᐅᓂᖏᓐᓄᑦ.  

 ᐊᒃᑐᐃᓂᐅᔪᑦ ᖃᐅᔨᓴᖅᑕᐅᓂᖏᑕ ᐱᓕᕆᐊᖓ 7.5

ᓯᕗᓪᓕᑦ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᖃᐅᔨᒪᔪᑕᐅᓗᑎᒃ ᐱᓕᕆᓂᐊᖅᑐᒥᒃ 

ᐅᖃᐅᓯᐅᔭᕆᐊᖃᖅᑐᓂᒃ ᐃᓗᐊᓐᓂ ᐊᒃᑐᐃᓂᐅᔪᑦ ᖃᓄᐃᓕᐅᕈᑕᐅᓂᐊᑐᓪᓗ ᐱᓕᕆᓂᐊᖅᑐᒧᑦ 

ᖃᓄᐃᓕᐅᕈᑕᐅᓂᐊᖅᐸᑕ, ᐅᑭᐅᓐᓄᑦ ᖃᓂᑐᓄᑦ ᐅᖓᓯᒃᑐᓄᓪᓗ ᐊᕙᑎᐅᑉ ᐃᓄᓯᐅᑉᓗ ᐊᒃᑐᐃᓂᖏᓐᓄᑦ 

ᐃᖕᒥᖕᓄᑦ ᐊᒃᑐᐃᔪᑕᐅᔪᑦ ᑭᐅᔪᑕᐅᓂᐊᖅᑐᓂᒃ ᐃᓱᒪᑲᓗᐊᕐᖢᑎᒃ ᐅᑯᓄᖓ ᐊᑐᕐᓂᖃᖅᑐᑦ ᐃᓗᓕᖏᑦ (VCs). 

ᐊᒻᒪ ᓱᓕ, ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᐃᓚᐅᑎᑦᓗᓂ ᐅᖃᐅᓯᕐᓂᒃ ᖃᓄᖅ ᐃᓱᒪᒋᔭᐅᔪᑦ 

ᐊᓯᐊᖑᕈᑕᐅᓂᐊᖅᑐᑦ ᐊᒃᑐᐃᔪᑕᐅᔪᑦ ᐊᓚᐅᓂᖏᓐᓂᒃ ᒪᓇᐅᔪᖅ ᑐᖓᕕᐅᔪᒻᒥ ᖃᐅᔨᓴᕐᓂᐅᔪᓐᓂ. ᓯᕗᓪᓕᑦ 

ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᐱᖁᔨᑉᓗᓐᓂ ᐃᓚᐅᓗᑎᒃ ᐊᒃᑐᐃᔪᑕᐅᔪᑦ ᐅᔨᕐᓇᓗᐊᖅᑐᑦ 

ᐱᔪᖕᓇᕐᓂᖃᖅᑎᑕᐅᓂᖓᓐᓂ ᐃᓱᒪᓕᐅᕈᑕᐅᓂᐊᖅᑐᑉ ᐊᒻᒪ ᐊᑐᕋᔭᕐᓂᖅᐸᑕ, ᐊᒃᑐᐃᑕᐃᓕᔪᑎᖏᓐᓂᒃ 

ᖃᐅᔨᓴᕐᓗᑎᒃ ᑭᒡᓕᖃᕐᓂᖏᓐᓂ ᐊᒃᑐᐃᔪᑕᐅᓇᔭᖅᑐᓐᓂᒃ. 

7.5.1 ᐊᕕᒃᓯᒪᓂᑦ ᓄᓇᑦ ᐊᒃᑐᐃᓂᖏ 

ᓯᕗᓪᓕᑦ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᐅᖃᖅᐳᑦ ᑭᒡᓕᖃᕐᓂᖏᑦ ᐊᒃᑐᐃᔪᑕᐅᔪᖕᓇᕐᒪᑕ 

ᐱᓕᕆᐊᕐᒥᑦ. ᐊᒻᒪ ᓱᓕ, ᐊᕿᒃᓯᒪᓂᖓ ᒪᓕᒃᓗᒍ ᐃᓗᐊᓐᓂ ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᖕᒧᑦ. 

ᐊᑉᖁᑕᐅᓂᐊᕐᓗᓐᓂ ᐊᕿᒃᓯᒪᔪᖅ ᑐᓚᒡᕕᖕᒧᑦ ᓯᒡᔭᖓᓐᓂ ᑎᐱᑦ-ᑲᓐᑐᕕᑦᑐ ᓯᑯᑯᑦ ᐊᕐᖁᑎᖓᓄᑦ, 

ᐱᓕᕆᓂᐊᖅᑐᖅ ᐃᓱᒪᓕᐅᕆᐊᖃᖅᐳᖅ ᐊᒃᑐᐃᔪᑕᐅᓇᔭᖅᑐᓂᒃ ᓯᑯᑯᑦ ᐊᑉᖁᑎᑦ ᐊᑐᖅᑕᐅᑕᕐᓂᖓᓐᓂᒃ 

ᐊᒃᑐᐃᔪᑕᐅᔪᖕᓇᖅᑐᓂᒃ  ᐊᑐᕐᓂᖃᖅᑐᑦ ᐃᓗᓕᖏᑦ VCs ᐃᓗᐊᓐᓂ ᓯᓚᑕᓐᓂᓗ ᓄᓇᕗᒻᒥ ᐊᖏᕈᑎᑉ 

ᐃᓗᐊᓐᓂ NSA.  

8.0 ᐱᓕᕆᐊᑉ ᐃᓕᖁᓯᖓ ᐊᒃᑐᐃᓂᐅᔪᓪᓗ ᖃᐅᔨᓴᖅᑕᐅᓂᖓ  

 ᓄᓇᑉ ᐃᓕᖁᓯᖓ ᐊᕙᑎᓕᕆᓕᖅ ᐊᒻᒪ ᐊᒃᑐᐃᓂᖏᑕ ᖃᐅᔨᓴᖅᑕᐅᓂᖓ 8.1

ᓯᕗᓪᓕᑦ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᑕ ᒪᓕᒐᖏᑦ ᐅᖃᐅᓯᖃᖅᑐᖅ ᓄᓇᐅᑉ ᐃᓕᖁᓯᖓᓐᓂᒃ ᐊᒻᒪ 

ᐱᓕᕆᐊᖑᔪᓐᓂᒃ ᖃᐅᔨᓴᖅᑕᐅᔭᕆᐊᓕᖕᓂᒃ ᐃᓗᐊᓐᓂ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᓐᓂ ᐱᓕᕆᐊᕐᒥ.  

ᐊᒪ ᓱᓕ, ᐱᓕᕆᓂᐊᖅᑐᖅ ᒪᓕᖁᔭᐅᕗᖅ ᑐᓂᓯᓗᓐᓂ ᑐᑭᓯᑲᓂᕈᑎᓂᒃ ᖃᐅᔨᓴᕈᑎᓂᒃ ᐊᒃᑐᐃᔪᑕᐅᓇᔭᖅᑐᓂᒃ 

ᐊᑐᕐᓂᖃᖅᑐᑦ ᐃᓄᓯᕐᒧᑦ ᐱᕙᓪᓕᐊᓂᕐᒧᓪᓗ ᐃᓗᓕᖏᑦ ᐊᑕᓐᓂᓯᐅᖅᑐᓂᒃ ᓇᓗᓇᐃᖅᓯᒪᔪᓂᒃ ᐱᓕᕆᐊᕐᒧᑦ 

ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᖕᒧᑦ. ᐃᓚᔭᐅᔪᑕᐅᔪᑦ ᑐᑭᓯᑲᓂᕈᑎᑦ ᑐᒃᓯᕋᖅᑕᐅᓯᒪᔪᑦ ᓄᓇᕗᒻᒥ 

ᐊᕙᑎᓕᕆᔨᑦ ᑲᑎᒪᔨᖏᓐᓄᑦ ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ ᐊᕿᒃᑕᐅᓯᒪᕗᑦ ᑐᖓᕕᖃᕐᖢᑎᒃ 

ᓯᕗᓪᓕᕐᒥ ᐊᑐᕈᖕᓇᖅᑐᑦ ᑎᑎᖃᖏᓐᓂᑦ (ᑕᑯᓗᒋᑦ ᓇᓗᓇᐃᑯᑕᖓ A) ᐊᒻᒪ ᐅᓂᑉᑲᖅᓯᒪᔪᑦ 

ᑐᑭᖃᕐᓂᖅᓴᐅᑉᓗᑎᒃ ᐃᓗᐃᑐᑉᓗᑎᒃ ᓯᕗᓪᓕᕐᒥ ᐊᕙᑎᐅᑉ ᐊᒃᑐᒐᐅᓂᖏᑕ ᑎᑎᕋᖅᓯᒪᖏᓐᓂ (ᖃᑉᓗᓇᑐᑦ). 

a) ᓯᓚᖃᕐᓂᖓ 

b) ᓯᓚᐅᑉ ᖃᓄᐃᓂᖓ ᐊᒻᒪ ᐅᑉᓗᕆᐊᓕᕆᓂᖅ 

c) ᓂᐱᖃᕐᓂᖅ ᐊᒻᒪ ᓱᓇᒥᐊᑦ ᓴᔪᖕᓂᖏ 

d) ᓄᓇᓕᕆᓂᕐᒧᑦ 

e) ᐅᔭᕋᐃᑦ ᖃᓄᐃᑐᓂᖏᑦ, ᓄᓇᐅᑉ ᖃᖓᓐᓂ ᐃᓗᐊᓐᓂᓗ ᓄᓇᐅᑉ ᐊᒻᒪ ᐅᔭᕋᓕᕆᓂᐅᑉ ᐃᓕᖁᓯᖓ 

f) ᑕᕆᐅᓕᕆᓂᐅᑉ ᐃᓕᖁᓯᖓ ᑕᕆᐅᓕᕆᓂᕐᓗ 

g) ᓄᓇᐅᑉ ᖃᖓᓂ ᐃᒪᖅ ᑕᓯᕐᓂᓗ ᖃᓄᐃᑐᓂᖓ 

h) ᐃᒪᐅᑉ ᐃᓗᐊᓐᓂ ᓄᓇᕋᐃᑦ ᖃᓄᐃᓂᖏ 

i) ᑕᕆᐅᒻᒥ ᐃᓕᖁᓯᐅᔪᑦ 

j) ᐱᕈᖅᑐᑦ 

k) ᓄᓇᓕᕆᓂᕐᒧᑦ  

l) ᑎᖕᒥᐊᕈᓯᑦ ᓄᓇᖁᑎᖏᓪᓗ  

 ᐃᓄᓯᖅ-ᐱᕙᓪᓕᐊᓂᖅ ᐊᕙᑎᓕᕆᓂᕐᓗ ᐊᒻᒪ ᐊᒃᑐᐃᓂᖏᓐᓄᑦ ᖃᐅᔨᓴᕐᓂᖅ 8.2

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖏᑕ ᑎᑎᖃᖏᑦ ᒪᓕᒐᖏᑦᐅᖃᐅᔨᓗᓐᓂ ᐱᓕᕆᓂᐊᖅᑐᒻᒥᒃ ᑐᓂᓯᖁᑉᓗᒍ 

ᖃᐅᔨᒪᔪᑕᐅᓂᐊᖅᑐᓂᒃ ᐃᖏᕋᓂᖓᓂ, ᐊᕿᐅᒪᓂᖏᓐᓂᒃ ᐃᓄᓯᐅᑉ ᐱᕙᓪᓕᐊᓂᐅᑉᓗ ᖃᐅᔨᓴᖅᑕᐅᓂᑯᓂᑦ 

ᐊᒃᑐᐃᔪᑕᐅᒧᓪᓗ ᓱᓇᐅᓂᖏᓐᓂᒃ ᐱᓕᕆᐊᑉ ᐱᕙᓪᓕᐊᓂᖓᓐᓂᑦ. ᐱᓕᕆᓂᐊᖅᑐᖅ ᐅᖃᐅᓯᖃᕐᓗᓐᓂ 

ᐃᓗᓕᖏᓐᓂᒃ ᐃᓄᓯᐅᑉ ᐱᕙᓪᓕᐊᓂᐅᑉ ᐊᕙᑎᒻᒥ ᐊᒻᒪ ᐱᓕᕆᐊᖑᓂᐊᖅᑐᑦ ᐊᒃᑐᐃᔪᑕᐅᓂᐊᖅᑐᑦ ᐱᓕᕆᐊᑉ 

ᐃᓗᐊᓐᓂ ᐊᕙᑎᒻᒧᑦ ᐊᒃᑐᐃᔪᑕᐅᔪᑦ ᑎᑎᖃᖏᓐᓂ. 

ᐊᒥᓱᓂᒃ ᐅᑭᐅᓐᓂᒃ ᐃᖏᕋᓯᒪᓕᕐᓂᖓ ᐃᓱᒪᒋᑉᓗᒍ, ᐱᓕᕆᓂᐊᖅᑐᖅ ᓇᓗᓇᐃᖁᔭᐅᕗᖅ ᐊᑐᒐᐅᓂᐊᖅᑐᓐᓂᒃ 

ᑐᑭᓯᐅᒪᔪᑎᓂᒃ ᐊᓯᐊᖑᕆᐅᕈᑕᐅᓂᐊᖅᑐᓂᒃ ᐃᖏᕋᓂᖏᓐᓄᑦ ᐊᕙᑎᒻᒧᑦ, ᒪᓕᒐᕐᓂᒡᓗ ᐊᑐᒐᐅᓂᐊᖅᑐᓂᒃ 

ᑐᑭᓯᑲᓂᕈᑎᑦ ᓄᑕᖑᖅᑕᐅᔭᕆᐊᖃᓕᖅᐸᑕ. 

ᐊᒪ ᓱᓕ, ᐱᓕᕆᓂᐊᖅᑐᖅ ᒪᓕᖁᔭᐅᕗᖅ ᑐᓂᓯᓗᓐᓂ ᑐᑭᓯᑲᓂᕈᑎᓂᒃ ᖃᐅᔨᓴᕈᑎᓂᒃ ᐊᒃᑐᐃᔪᑕᐅᓇᔭᖅᑐᓂᒃ 

ᐊᑐᕐᓂᖃᖅᑐᑦ ᐃᓄᓯᕐᒧᑦ ᐱᕙᓪᓕᐊᓂᕐᒧᓪᓗ ᐃᓗᓕᖏᑦ ᐊᑕᓐᓂᓯᐅᖅᑐᓂᒃ ᓇᓗᓇᐃᖅᓯᒪᔪᓂᒃ ᐱᓕᕆᐊᕐᒧᑦ 

ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᖕᒧᑦ. ᐃᓚᔭᐅᔪᑕᐅᔪᑦ ᑐᑭᓯᑲᓂᕈᑎᑦ ᑐᒃᓯᕋᖅᑕᐅᓯᒪᔪᑦ ᓄᓇᕗᒻᒥ 

ᐊᕙᑎᓕᕆᔨᑦ ᑲᑎᒪᔨᖏᓐᓄᑦ ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ ᐊᕿᒃᑕᐅᓯᒪᕗᑦ ᑐᖓᕕᖃᕐᖢᑎᒃ 

ᓯᕗᓪᓕᕐᒥ ᐊᑐᕈᖕᓇᖅᑐᑦ ᑎᑎᖃᖏᓐᓂᑦ (ᑕᑯᓗᒋᑦ ᓇᓗᓇᐃᑯᑕᖓ A) ᐊᒻᒪ ᐅᓂᑉᑲᖅᓯᒪᔪᑦ 

ᑐᑭᖃᕐᓂᖅᓴᐅᑉᓗᑎᒃ ᐃᓗᐃᑐᑉᓗᑎᒃ ᓯᕗᓪᓕᕐᒥ ᐊᕙᑎᐅᑉ ᐊᒃᑐᒐᐅᓂᖏᑕ ᑎᑎᕋᖅᓯᒪᖏᓐᓂ (ᖃᑉᓗᓇᑐᑦ). 

a) ᐱᕙᓪᓕᐊᔪᓕᕆᓂᖅ ᐃᖃᓇᐃᔭᒃᓴᓪᓗ ᐊᑐᐃᓐᓇᐃᑦ 

b) ᐃᖃᓇᐃᔭᖃᕐᓂᖅ 

c) ᐃᓕᓐᓂᐊᕐᓂᖅ ᐊᒻᒪ ᐃᓕᓐᓂᐊᖅᑎᑦᓯᓂᖅ 

ᓇᐃᓕᒋᐊᖅᓯᒪᔪᑦ ᓯᕗᓪᓕᑦ ᐊᕙᑎᒧᑦ ᐊᒃᑐᐃᔪᑕᐅᔪᑦ ᑎᑎᖃᖏᑕ ᒪᓕᒐᒃᓴᖏ 

ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ ᐱᓕᕆᐊᖅ  11 

d) ᑲᓐᑐᕋᒃᑕᕐᓂᕐᒧᑦ ᐱᔅᓂᔅᖃᕐᓂᕐᒧᓪᓗ ᐱᓕᕆᐊᖑᔪᖕᓇᖅᑐᑦ 

e) ᐃᓄᐃᑦ ᓄᓇᓕᖕᒥ ᓇᓂᓯᐅᕐᓂᖏᑦ 

f) ᐃᓄᐃᑦ ᐃᓕᖁᓯᖏᑕ ᐱᓕᕆᐊᖏ ᖃᐅᔨᓴᓂᖏᓪᓗ 

g) ᐃᓄᐃᑦ ᐃᓕᖁᓯᖓᒍᖏᑐᖅ ᓄᓇ ᓂᕐᔪᑎᓪᓗ ᐊᑐᒐᐅᓂᖏ  

h) ᐊᑐᒐᐅᕙᓚᐅᖅᑐᑦ ᐃᓄᖕᓄᑦ ᓱᓇᐅᓂᖏᑦ 

i) ᐊᓐᓂᐊᕐᓇᖏᓂᖏ ᖃᓄᐃᖏᑎᐊᕐᓂᖏᓪᓗ 

j) ᓄᓇᓕᖕᓂ ᐱᖁᑎᑦ ᐊᖏᔪᑦ ᐊᒪ ᐱᔨᑦᓯᕋᐅᑎᑦ 

k) ᐃᓄᐃᑦ ᐊᓐᓂᐊᕐᓇᖏᓂᖓ ᖃᓄᐃᖏᑎᐊᕐᓂᖓᓪᓗ  

 ᐃᓄᑉ ᐃᓄᓯᖃᑎᐊᕐᓂᖓ ᐊᒻᒪ ᐊᕙᑎᐅᑉ ᓂᕕᐅᕐᓇᕐᓂᖓᓂᒃ ᖃᐅᔨᓴᕐᓂᖅ  8.3

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖏᑕ ᑎᑎᖃᖏᑦ ᒪᓕᒐᒃᓴᖏ ᐅᖃᖅᑐᖅ ᐃᓄᐃᑦ ᖃᓄᐃᖏᓂᖓᑕ 

ᖃᐅᔨᓴᒐᐅᓂᖓᓄᑦ ᐃᓚᐅᖁᑉᓗᒍ ᐃᓗᐊᓐᓂ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᓐᓂ ᐱᓕᕆᓂᐊᖅᑐᒥᑦ 

ᐱᓕᕆᐊᕐᒧᑦ. ᐃᓚᒋᔭᖓ ᐊᕙᑎᐅᑉ ᐊᒃᑐᐃᓂᖓᑕ ᑎᑎᖃᖏᓐᓂ, ᐱᓕᕆᓂᐊᖅᑐᖅ ᐊᑐᖁᔭᐅᓯᒪᕗᖅ 

ᐃᓚᐅᑎᑦᓯᓗᓂ ᓇᐃᓕᒋᐊᖅᓯᒪᔪᓂᒃ ᐊᒃᑐᐃᑕᐃᓕᔪᑎᓂᒃ ᐃᓄᐃᑦ ᖃᓄᐃᖏᑎᐊᕐᓂᖏᓐᓄᑦ ᐊᒻᒪ ᐊᕙᑎᐅᑉ 

ᐅᓗᕆᐊᓇᕐᓂᖏᓐᓄᑦ ᐱᓕᕆᐊᕐᒥᑦ. 

 ᐱᓂᕐᓗᖕᓂᖅ ᐊᒻᒪ ᐊᔪᓕᖅᑐᖃᕐᓂᖅᐸᑦ ᖃᐅᔨᓴᕐᓂᖅ 8.4

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖏᑕ ᑎᑎᖃᖏᑦ ᒪᓕᒐᒃᓴᖏ ᐱᕕᖃᖅᑎᑕᐅᕗᖅ ᖃᓄᐃᓕᐅᕈᑎᒃᓴᓂᒃ 

ᐱᓕᕆᓂᐊᖅᑐᒧᑦ ᖃᐅᔨᓴᖅᑕᐅᓂᖏᓐᓄᑦ ᐱᓂᕐᓗᒃᑐᖃᕐᓂᖅᐸᑦ ᐊᔪᓕᖅᑐᖃᕐᓂᖅᐸᓪᓗ ᖃᓄᐃᓕᐅᕈᑎᒃᓴᓂᒃ 

ᓂᕆᐅᖕᓇᖅᑐᓂᒃ ᐃᓗᓕᖏᓐᓂᓯᐅᕐᓗᑎᒃ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᓐᓂ ᐱᓕᕆᐊᕐᒥ. 

ᐱᓕᕆᓂᐊᖅᑐᖅ ᑕᑯᑎᑦᓯᔭᕆᐊᖃᖅᐳᖅ ᖃᓄᐃᑎᑦᓯᑕᐃᓕᓂᕐᒥᒃ ᐊᔪᓕᖅᑎᑦᓯᑕᐃᓕᓂᕐᒥᒡᓗ ᐃᖃᓇᐃᔭᖅᑎᓂᒃ 

ᐱᖁᑎᓂᒡᓗ ᐊᒃᑐᐃᔪᑕᐅᔪᓄᑦ ᐅᑭᐅᓂ ᖃᐃᓂᐊᖅᑐᓐᓄᑦ ᐃᒃᐱᖕᓇᕐᓂᐊᖅᑐᓂᒃ ᐃᓄᖕᓄᑦ ᐊᕙᑎᒧᓪᓗ, 

ᐃᓱᒪᒋᓗᒋᑦ ᐊᒃᑐᐃᑕᐃᓕᔪᑕᐅᔪᑦ ᐊᕿᒃᑕᐅᓯᒪᔪᑦ ᐊᒻᒪ ᑐᐊᕕᕐᓇᖅᑐᖃᓕᕐᓂᖅᐸᑦ ᖃᓄᐃᓕᐅᕈᑕᐅᓂᐊᖅᑐᑦ 

ᐱᑕᖃᕐᓗᓐᓂ ᐃᓗᐊᓐᓂ ᐊᕙᑎᐅᑉ ᐊᒃᑐᐃᓂᖏᓐᓄᑦ ᑎᑎᕋᖅᓯᒪᔪᑦ ᐃᓗᐊᓐᓂ. 

9.0 ᐊᕙᑎᐅᑉ ᒥᐊᓂᕆ.ᐅᓂᖓᑕ ᐊᕿᒃᓯᒪᓂᖓ 

 ᐊᕙᑎᐅᑉ ᒥᐊᓂᕆᔭᐅᓂᖓᓄᑦ ᐸᕐᓇᐅᑦ  9.1

ᐊᕙᑎᐅᑉ ᒥᐊᓂᕆᔭᐅᓂᖓᓄᑦ ᐸᕐᓇᐅᑦ (EMP) ᐊᕿᒃᑕᐅᓯᒪᕗᖅ ᖃᓄᐃᓕᐅᕈᑕᐅᓂᐊᖅᑐᓐᓂᒃ 

ᒥᐊᓂᖅᓯᔪᑕᐅᓂᐊᖅᑐᓐᓂᒃ ᐊᕙᑎᐅᑉ ᐱᓕᕆᐊᖏᓐᓄᑦ ᐱᓕᕆᓂᐊᖅᑐᒻᒥᑦ, ᐱᔪᑎᖃᓗᐊᕐᓗᓐᓂ 

ᐃᓱᒪᓗᒍᑕᐅᔪᓐᓂᒃ ᓄᑕᐅᓂᖏᓐᓄᑦ ᐱᓕᕆᔪᑕᐅᓂᐊᖅᑐᑦ, ᐱᓕᕆᐊᒃᓴᐅᓂᐊᖅᑐᓪᓗ ᑭᑐᓄᑦ 

ᑐᓂᔭᐅᓯᒪᓂᐊᕐᒪᖓᑕ, ᑲᔪᓯᔪᒥᒡᓗ ᖃᐅᔨᓴᖅᑕᐅᓂᖏᓐᓄᑦ, ᑐᕋᖓᓗᐊᕐᓗᓐᓂ ᐊᕙᑎᐅᑉ ᐊᕿᐅᒪᓂᖓᓄᑦ 

ᑲᔪᓯᔪᒃᑯᑦ ᐊᕿᐅᒪᔪᑕᐅᓂᐊᖅᑐᑯᑦ ᒥᐊᓂᕆᔭᐅᓂᖏᓐᓄᑦ ᐱᓕᕆᐊᖑᔪᑦ. ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖏᑕ 

ᑎᑎᖃᖏᑦ ᒪᓕᒐᒃᓴᖏ ᐊᔪᖏᑎᑦᓯᕗᖅ ᓇᓂᓯᐅᕆᐊᖃᕐᓂᕐᒥᒃ ᓱᓇᓪᓗ ᐃᓚᐅᔭᕆᐊᖃᕐᒪᖓᑕ ᐊᕙᑎᐅᑉ 

ᒥᐊᓂᕆᔭᐅᓂᖓᓄᑦ ᐸᕐᓇᐅᑦ ᐱᓕᕆᐊᕐᒥ.  

 ᐊᕙᑎᐅᑉ ᒥᐊᓂᕆᔭᐅᓂᖓᓐᓄᑦ ᐸᕐᓇᐅᑦ 9.2

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖏᑕ ᑎᑎᖃᖏᑦ ᒪᓕᒐᒃᓴᖏ ᐅᖃᖅᐳᑦ ᐊᕙᑎᐅᑉ ᒥᐊᓂᕆᔭᐅᓂᖓᑕ 

ᐸᕐᓇᐅᑎᖏᓐᓄᑦ ᐊᒻᒪ ᓱᓇᑦ ᐊᑐᕆᐊᖃᕐᒪᖓᑕ ᐃᓚᐅᓂᐊᕐᓗᑎᒃ ᐱᓕᕆᓂᐊᖅᑐᒥᑦ ᐃᓗᐊᓐᓂ ᐊᕙᑎᐅᑉ 

ᐊᒃᑐᐃᓂᖓᓄᑦ ᑎᑎᖃᖏᓐᓂ. 

ᓇᐃᓕᒋᐊᖅᓯᒪᔪᑦ ᓯᕗᓪᓕᑦ ᐊᕙᑎᒧᑦ ᐊᒃᑐᐃᔪᑕᐅᔪᑦ ᑎᑎᖃᖏᑕ ᒪᓕᒐᒃᓴᖏ 

ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ ᐱᓕᕆᐊᖅ  12 

 ᐃᖏᕋᓂᖓᑕ ᖃᐅᔨᓴᖅᑕᐅᓂᖓ ᐊᒻᒪ ᐊᑐᐃᑕᐃᓕᓂᕐᒧᑦ ᐸᕐᓇᐅᑎᑦ  9.3

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖏᑕ ᑎᑎᖃᖏᑦ ᒪᓕᒐᒃᓴᖏ ᐱᖁᔨᑉᓗᓐᓂ ᐱᓕᕆᓂᐊᖅᑐᒻᒥᒃ ᐃᖕᒥᒍᑦ 

ᒥᐊᓂᖅᓯᓂᕐᒥᒃ ᐊᒃᑐᐃᑕᐃᓕᓂᕐᒥᔨᓗ ᐊᕿᒃᓯᓯᒪᓗᓐᓂ, ᓇᓗᓇᐃᖅᓯᒪᔪᓄᑦ ᐱᓕᕆᐊᖑᓂᐊᖅᑐᓄᑦ ᐊᒻ ᐊᕙᑎᐅᑉ 

ᐸᕐᓇᐅᑎᖓ ᐃᓚᓕᐅᑎᓯᒪᓗᓐᓂ ᐊᑐᕐᓂᐊᖅᑐᓄᑦ ᐱᓕᕆᐊᖑᓂᐊᖅᑐᓄᑦ ᑕᒪᐃᓐᓄᑦ. ᐊᒻᒪ ᓱᓕ, ᐃᖏᕋᓂᖓᑕ 

ᐊᒃᑐᐃᑕᐃᓕᓂᖓᑕᓗ ᖃᐅᔨᓴᕈᑎᖏᓐᓂ ᐸᕐᓇᐅᑎᓂ, ᐱᓕᕆᓂᐊᖅᑐᖅ ᑎᓕᔭᐅᓯᒪᕗᖅ 

ᓇᓗᓇᐃᖅᓯᖁᔭᐅᑉᓗᓐᓂ ᑐᒃᓯᕋᒐᐅᓯᒪᔪᓐᓂᒃ ᑭᒡᓕᓕᕕᐅᓂᐊᖅᑐᓂᒡᓗ ᐊᒃᑐᐃᑕᐃᓕᓂᕐᒥᒃ 

ᐱᒋᐊᕈᑕᐅᓂᐊᖅᑐᓐᓂᒃ ᖃᐅᔨᓴᕐᓂᖏᑦ ᐱᓕᕆᐊᖑᓂᐊᕐᓂᖅᐸᑕ.  

 ᖃᐅᔨᓴᖅᑕᐅᓂᖏᓐᓄᑦ ᐊᕙᑎᐅᑉ ᐸᕐᓇᐅᑎᑦ  9.4

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖏᑕ ᑎᑎᖃᖏᑦ ᒪᓕᒐᒃᓴᖏ ᐅᖃᐅᓯᖃᕐᓗᓐᓂ ᐊᕙᑎᐅᑉ ᖃᐅᔨᓴᒐᐅᓂᖓᓄᑦ 

ᐊᒻᒪ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᓄᑦ ᐊᕿᒃᑕᐅᓯᒪᓂᐊᖅᑐᑦ ᐱᓕᕆᓂᐊᖅᑐᒧᑦ ᐱᑕᖃᕈᖕᓇᐃᖁᑉᓗᒍ 

ᓇᒻᒪᖏᑐᓂᒃ ᐊᒃᑐᐃᓂᖅ ᐱᓕᕆᐊᑉ ᐃᓗᐊᓐᓂ ᓄᓇᒧᑦ ᐱᕈᖅᑐᓄᓪᓗ.  

ᑕᒪᕐᒥᒃ ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ ᐅᑭᐅᓐᓂ ᐊᒥᓱᓂᒃ ᐃᖏᕋᑎᑕᐅᓂᐊᕐᒪᓂᒃ, ᐱᓕᕆᓂᐊᖅᑐᖅ 

ᓇᓗᓇᐃᕆᐊᖃᖅᐳᖅ ᖃᓄᖅ ᐊᕙᑎᐅᑉ ᖃᐅᔨᓴᒐᐅᓂᖓ ᒥᐊᓂᕆᔭᐅᓂᖓᓗ ᐸᕐᓇᐅᑎᒃ 

ᓄᑕᖑᖅᑎᑕᐅᑕᕐᓂᐊᕐᒪᖓᓂᒃ ᒪᓕᒡᓗᑎᒃ ᐊᕙᑎᐅᑉ ᐃᖏᕋᓂᖓᓂᒃ ᓯᕗᓂᕐᒥ. ᐸᕐᓇᐅᑎᑦ ᐃᓱᒪᒋᔭᐅᑉᓗᑎᒃ 

ᐊᓯᐊᖑᖅᐸᓕᐊᔪᑦ ᐊᑐᕆᐊᖃᖅᑐᑦ ᐃᓂᖃᖅᑎᑦᓯᓂᕐᒥᒃ ᐊᑉᖁᑎᑉ ᐊᑐᒐᐅᓂᖓᓐᓂᒃ, ᑐᓚᒡᕕᐅᑉ, ᐊᓯᖏᑕᓗ 

ᐱᖁᑎᑦ ᐊᖏᔪᑦ ᐃᓱᒪᒋᔭᖃᖅᖢᑎᒃ ᐅᔭᕋᒃᑕᕆᐊᑦ ᐱᒋᐊᖅᐸᓕᐊᓂᖏᓐᓂᒃ ᓇᓂᓯᔪᖃᕐᓂᖅᐸᑦ, 

ᐅᓯᔭᐅᑕᕐᓂᐊᖅᑐᓪᓗ ᐱᖁᑎᑦ ᖃᑉᓗᓇᑦ ᓄᓇᖓᓐᓄᑦ ᓄᓇᖓᓐᓂᓪᓗ, ᐊᒻᒪ ᐅᕐᓂᒐᒃᓴᑦ ᓄᓇᑦᓯᐊᕐᒥ.  

ᐊᒻᒪ ᓱᓕ, ᐱᓕᕆᓂᐊᖅᑐᖅ ᑐᑭᓯᑲᓂᕈᑎᓂᒃ ᓴᕿᑎᑦᓯᖁᔭᐅᕗᖅ ᐊᕙᑎᐅᑉ ᖃᐅᔨᓴᒐᐅᓂᖓᓄ 

ᒥᐊᓂᕆᔭᐅᓂᖓᓄᓪᓗ ᐸᕐᓇᐅᑎᓄᑦ ᒍᕆᔅ ᑕᕆᐅᖓᓂ ᐊᑉᖁᒻᒧᑦ ᐊᒻᒪ ᑐᓚᒡᕕᖕᒧᑦ ᐱᓕᕆᐊᖑᓂᐊᖅᑐᖕᓄᑦ. 

ᐃᓚᔭᐅᔪᑕᐅᔪᑦ ᑐᑭᓯᑲᓂᕈᑎᑦ ᑐᒃᓯᕋᖅᑕᐅᓯᒪᔪᑦ ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᓐᓄᑦ ᒍᕆᔅ ᑕᕆᐅᖓᓂ 

ᐊᑉᖁᑦ ᐊᒻᒪ ᑐᓚᒡᕕᒃ ᐊᕿᒃᑕᐅᓯᒪᕗᑦ ᑐᖓᕕᖃᕐᖢᑎᒃ ᓯᕗᓪᓕᕐᒥ ᐊᑐᕈᖕᓇᖅᑐᑦ ᑎᑎᖃᖏᓐᓂᑦ (ᑕᑯᓗᒋᑦ 

ᓇᓗᓇᐃᑯᑕᖓ A) ᐊᒻᒪ ᐅᓂᑉᑲᖅᓯᒪᔪᑦ ᑐᑭᖃᕐᓂᖅᓴᐅᑉᓗᑎᒃ ᐃᓗᐃᑐᑉᓗᑎᒃ ᓯᕗᓪᓕᕐᒥ ᐊᕙᑎᐅᑉ 

ᐊᒃᑐᒐᐅᓂᖏᑕ ᑎᑎᕋᖅᓯᒪᖏᓐᓂ (ᖃᑉᓗᓇᑐᑦ). 

a) ᖃᓄᐃᓕᑕᐃᓕᓂᕐᒧᑦ ᒥᐊᓂᖅᓯᔪᑎᑦ ᐊᒻᒪ ᑐᐊᕕᕐᓇᖅᑐᖃᓕᕐᓂᖅᐸᑦ ᖃᓄᐃᓕᐅᕈᑎᒃᓴᑦ ᐸᕐᓇᐅᑎᖓ  

b) ᐅᖅᓱᑦ ᒥᐊᓂᕆᔭᐅᓂᖏᓐᓂᑦ ᐸᕐᓇᐅᑦ  

c) ᑯᕕᔪᖃᕐᓂᖅᐸᑦ ᖃᓄᐃᓕᐅᕈᑕᐅᓂᐊᖅᑐᑦ ᐸᕐᓇᐅᑎᖓᑦ 

d) ᐃᒥᐅᑉ ᒥᐊᓂᕆᔭᐅᓂᖓᓄᑦ ᐸᕐᓇᐅᑦ 

e) ᐃᒥᐅᑉ ᒥᐊᓂᕆᔭᐅᓂᖓᓄᑦ ᐸᕐᓇᐅᑦ 

f) ᐅᓗᕆᐊᓇᖅᑐᑦ ᐱᖁᑎᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑦ 

g) ᐊᑉᖁᑎᑉ ᒥᐊᓂᕆᔭᐅᓂᖓᓄᑦ ᐸᕐᓇᐅᑦ 

h) ᑐᓚᒡᕕᐅᑉ ᒥᐊᓂᕆᔭᐅᓂᖓᓄᑦ ᐸᕐᓇᐅᑦ 

i) ᓴᒐᖅᓯᒪᔪᑦ ᓯᐅᕋᖅᑕᕐᕕᐅᑉᓗ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑦ 

j) ᖃᖅᑕᖅᑐᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑦ  

k) ᓯᓚᐅᑉ ᖃᓄᐃᓂᖓᑕ ᒥᐊᓂᕆᔭᐅᓂᖓᓄᑦ ᐸᕐᓇᐅᑦ 

l) ᓂᐱᖃᓗᐊᕐᓂᐅᑉ ᐅᓕᖕᓂᐅᑉᓗ ᓄᖃᖓᑎᑕᐅᓂᖓᓄᑦ ᐸᕐᓇᐅᑦ  

m) ᐃᒪᕐᒥᐅᑕᐃᑦ ᖃᓄᐃᓂᖏᑕ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑦ 

ᓇᐃᓕᒋᐊᖅᓯᒪᔪᑦ ᓯᕗᓪᓕᑦ ᐊᕙᑎᒧᑦ ᐊᒃᑐᐃᔪᑕᐅᔪᑦ ᑎᑎᖃᖏᑕ ᒪᓕᒐᒃᓴᖏ 

ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ ᐱᓕᕆᐊᖅ  13 

n) ᓂᕐᔪᑎᓂᒃ ᐊᒃᑐᐃᑕᐃᓕᓂᕐᒧᑦ ᖃᐅᔨᓴᒐᐅᓂᖏᓐᓄᓪᓗ ᐸᕐᓇᐅᑦ  

o) ᑕᒻᒪᐃᓗᐊᖅᑕᐃᓕᓂᕐᒧᑦ ᐸᕐᓇᐅᑦ 

 ᐃᓄᓯᕐᒧᑦ ᐱᕙᓪᓕᐊᓂᕐᒧᓪᓗ ᐊᕙᑎᐅᑉ ᐸᕐᓇᐅᑎᖏᑦ  9.5

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖏᑕ ᑎᑎᖃᖏᑦ ᒪᓕᒐᒃᓴᖏ ᐱᖁᔨᓗᓐᓂ ᐱᓕᕆᓂᐊᖅᑐᒻᒥᒃ ᑐᓂᓯᖁᑉᓗᒍ 

ᐸᕐᓇᐅᑎᓂᒃ, ᒪᓕᒐᒃᓴᓂᒃ ᐱᓕᕆᐊᖑᓂᐊᖅᑐᓂᒡᓗ ᐊᒃᑐᐃᓗᐊᖅᑕᐃᓕᓂᕐᒧᑦ ᓇᒻᒪᖏᑐᓄᑦ ᐃᓄᓯᕐᒥᒃ 

ᐱᕙᓪᓕᐊᓂᕐᒥᒡᓗ ᐊᒻᒪ ᓇᒻᒪᑎᐊᖅᑐᒥᒃ ᐊᒃᑐᐃᓂᖃᖁᑉᓗᒋᑦ ᐱᓕᕆᐊᖑᓂᐊᖅᑐᖅ ᐃᓄᓯᕐᒧᑦ ᐱᕙᓪᓕᐊᓂᕐᒧᓪᓗ 

ᐊᒻᒪ ᐊᕙᑎᒻᒧᑦ. ᑕᑉᑯᐊ ᐸᕐᓇᐅᑎᑦ ᐊᕿᒃᑕᐅᓯᒪᓗᑎᒃ ᐃᓱᒪᒋᓗᒋᑦ ᐅᑭᐅᓐᓂ ᐊᑐᒐᐅᓂᐊᖅᑐᑦ ᐱᓕᕆᐊᑉ 

ᐃᓗᐊᓐᓂ, ᖃᐅᔨᓴᖅᑕᐅᓂᖓᓂᒃ ᖃᓄᐃᓕᐅᕈᑎᓂᒃ ᐃᓚᖃᕐᓗᑎᒃ (ᐅᑯᐊᑐᑦ ᓇᓗᓇᐃᑯᑕᑦ) ᒪᓕᒐᕐᓂᒃ 

ᐱᓕᕆᐊᖃᖅᑐᑦ ᐱᓕᕆᔪᖕᓇᖁᑉᓗᒋᑦ ᓇᒻᒪᑎᐊᖅᑐᒻᒥᒃ.  

ᐱᓕᕆᐊᖑᓂᐊᖅᑐᖅ ᐊᐅᓚᓂᖓ ᓇᓗᓇᕐᒪᑦ ᖃᓄᖅ ᐃᖏᕋᓂᖓ ᐊᑯᓂᐅᑎᒋᓂᐊᕐᒪᖓᑦ, ᐱᓕᕆᔪᒪᔪᖅ 

ᓇᓗᓇᐃᖁᔭᐅᓯᒪᕗᖅ ᖃᓄᐃᓕᐅᕈᑕᐅᓂᐊᖅᑐᓂᒃ ᐊᖑᑎᑎᑦᓯᓗᓐᓂ ᐊᐅᓚᑕᐅᓂᐊᖅᑐᑦ ᓯᕗᓂᕐᒥ 

ᖃᓄᐃᓂᐊᕐᒪᖓᑕ. ᐸᕐᓇᐅᑎᑦ ᐃᓱᒪᑲᓂᕐᓗᑎᒃ ᐊᔭᖑᖅᑎᑕᐅᓂᖏᓐᓂᒃ ᐊᑐᕆᐊᖃᖅᑐᓂᒃ 

ᐃᓂᖃᖅᑎᑕᐅᓂᐊᕐᒪᑕ ᐊᔭᒍᕈᑕᐅᓂᐊᖅᑐᑦ ᐊᑐᒐᐅᓂᖏᓐᓄᑦ ᐊᑉᖁᑎᑉ, ᑐᓚᒡᕕᐅᑉ ᐊᓯᖏᓪᓗ ᐱᖁᑎᑦ 

ᓯᕗᓂᕐᒥ ᐱᕙᓪᓕᐊᓂᕐᒥ. 

ᐃᓚᑲᓂᕐᓗᒍ, ᐱᓕᕆᓂᐊᖅᑐᖅ ᐱᖁᔭᐅᓯᒪᕗᖅ ᖃᐅᔨᒪᔪᑎᒃᓴᓂᒃ ᐅᑯᓄᖓ ᑐᓂᓯᖁᔭᐅᑉᓗᓐᓂ ᐃᓄᓯᐅᑉ 

ᐱᕙᓪᓕᐊᓂᐅᑉ ᐸᕐᓇᐅᑎᖏᓐᓂᒃ ᒍᕆᔅ ᑕᕆᐅᖓᑕ ᐊᑉᖁᑎᖓᓄᑦ ᐊᒻᒪ ᑐᓚᒡᕕᐊᓄᑦ. ᐃᓚᔭᐅᔪᑕᐅᔪᑦ 

ᑐᑭᓯᑲᓂᕈᑎᑦ ᑐᒃᓯᕋᖅᑕᐅᓯᒪᔪᑦ ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᓐᓄᑦ ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ 

ᑐᓚᒡᕕᒃ ᐊᕿᒃᑕᐅᓯᒪᕗᑦ ᑐᖓᕕᖃᕐᖢᑎᒃ ᓯᕗᓪᓕᕐᒥ ᐊᑐᕈᖕᓇᖅᑐᑦ ᑎᑎᖃᖏᓐᓂᑦ (ᑕᑯᓗᒋᑦ ᓇᓗᓇᐃᑯᑕᖓ A) 

ᐊᒻᒪ ᐅᓂᑉᑲᖅᓯᒪᔪᑦ ᑐᑭᖃᕐᓂᖅᓴᐅᑉᓗᑎᒃ ᐃᓗᐃᑐᑉᓗᑎᒃ ᓯᕗᓪᓕᕐᒥ ᐊᕙᑎᐅᑉ ᐊᒃᑐᒐᐅᓂᖏᑕ 

ᑎᑎᕋᖅᓯᒪᖏᓐᓂ (ᖃᑉᓗᓇᑐᑦ). 

a) ᐱᔅᓂᔅᖃᖅᑐᑦ ᐱᕙᓪᓕᐊᓂᖏᓐᓄᑦ ᐸᕐᓇᐅᑦ 

b) ᐃᖃᓇᐃᔭᖅᑐᑦ ᖃᓄᐃᖏᑎᐊᕐᓂᖓᓐᓄᑦ ᐸᕐᓇᐅᑦ 

c) ᓄᓇᓕᐅᑉ ᐃᓚᐅᓂᖓᑕ ᐸᕐᓇᐅᑎᖓ 

d) ᐃᓄᐃᑦ ᐃᓕᖁᓯᖓ ᐱᖁᑎᕕᓂᖏᑦᑕ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑦ 

e) ᐃᖃᓇᐃᔭᖅᑎᑦᓄᑦ ᐸᕐᓇᐅᑦ 

 ᐅᒃᑯᐊᖅᑕᐅᓂᖓ ᐊᒻᒪ ᐃᓕᖁᓯᖓᓄᑦ ᐅᑎᖅᑎᑕᐅᓂᖓᑕ ᐸᕐᓇᐅᑎᖓ 9.6

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖏᑕ ᑎᑎᖃᖏᑦ ᒪᓕᒐᒃᓴᖏ ᐅᖃᕈᖕᓇᕐᓗᓂ ᐱᕙᓪᓕᐊᓂᖓᓄᑦ 

ᐅᑯᐊᖅᑕᐅᓂᖓᑕ ᐃᓕᖁᓯᖓᓄᓪᓗ ᐊᑎᖅᑎᑕᐅᓂᖓᑕ ᐸᕐᓇᐅᑎᖓᓐᓄᑦ ᐊᒻᒪ ᒥᐊᓂᕆᔭᐅᓂᖓᓄᑦ 

ᐊᕿᐅᒪᑎᑕᐅᓂᖓᓄᓪᓗ ᐸᕐᓇᐅᒻᒧᑦ ᐱᓕᕆᐊᕐᒧᑦ, ᓇᓗᓇᐃᖅᓯᒪᔪᓂᒃ ᐊᔨᖏᖏᑐᑦ ᐃᓗᓕᖏᑦ ᑐᒃᓯᕋᖅᑕᐅᔪᑦ 

ᐊᑐᕈᖕᓇᐃᖅᑎᑕᐅᓂᖓᓄᑦ, ᐅᑎᖅᑎᑕᐅᓂᖓᓄᑦ ᐊᒻᒪ ᐅᑯᐊᖅᑕᐅᓂᖓᓄᑦ ᐱᓕᕆᑉᕕᐅᓚᐅᖅᑐᑉ.  

 ᖃᐅᔨᒋᐊᖅᑕᐅᓂᖏᑦ ᐊᒻᒪ ᐊᑐᓕᖅᑎᑕᐅᓂᖏᓐᓄᑦ ᒥᐊᓂᕆᔭᐅᓂᖏᑕ ᐸᕐᓇᐅᑎᖏ 9.7

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖏᑕ ᑎᑎᖃᖏᑦ ᒪᓕᒐᒃᓴᖏ ᑐᓂᓯᓗᓂ ᖃᓄᐃᓕᐅᕈᑎᒻᒥᒃ ᐱᓕᕆᓂᐊᖅᑐᒧᑦ 

ᐊᑐᖁᔭᐅᓯᒪᔪᓂᒃ ᖃᐅᔨᒋᐊᑲᓂᕈᑎᓂᒃ ᐊᒻᒪ ᐊᐅᓚᓯᔪᑎᓂᒃ ᐊᑐᓕᖅᑎᑕᐅᓂᐊᖅᑐᓂᒃ ᐸᐅᕐᓇᐅᑎᓂᒃ 

ᐃᓚᐅᓂᐊᕐᓗᑎᒃ ᐊᕙᑎᐅᑉ ᐊᒃᑐᐃᓂᖏᓐᓄᑦ ᑎᑎᖃᓐᓂ.  



 

ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑦ  ᒪᑦᓯ 2018 

ᓇᐃᓕᒋᐊᖅᓯᒪᔪᑦ ᓯᕗᓪᓕᑦ ᐊᕙᑎᒧᑦ ᐊᒃᑐᐃᔪᑕᐅᔪᑦ ᑎᑎᖃᖏᑕ ᒪᓕᒐᒃᓴᖏ 

ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ ᐱᓕᕆᐊᖅ  14 

 ᖃᐅᔨᒪᔪᑎᖏᑦ ᐱᑕᖃᖅᑐᐃᓇᕐᓂᖏᓐᓂᒃ ᐊᒃᑐᐃᓂᐅᔪᑦ 9.8

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖏᑕ ᑎᑎᖃᖏᑦ ᒪᓕᒐᒃᓴᖏ ᐃᓚᐅᖁᔨᓯᒪᕗᖅ ᖃᐅᔨᓴᒐᐅᓂᖓᓐᓂᒃ 

ᐅᔨᕐᓇᓗᐊᖅᑐᑦ ᐊᒃᑐᐃᓂᐅᔪᑦ ᐱᓕᕆᐊᖑᓂᐊᖅᑐᒻᒥᑦ ᐃᓗᓕᖏᓐᓂᒃ ᐊᕙᑎᐅᑉ ᐊᒻᒪ ᐃᓄᐃᑦ ᓄᓇᖁᑎᖓᑕ 

ᐊᒃᑐᐃᑕᐃᓕᔪᑎᖏᑦ ᐊᕿᒃᓱᖅᑕᐅᒐᓂᒃᓯᒪᓕᖅᐸᑕ ᐊᑐᓕᖅᑎᑕᐅᓕᕐᓗᑎᒡᓗ ᐃᓗᐊᓐᓂ ᐊᕙᑎᐅᑉ ᐊᒃᑐᐃᓂᖏᑕ 

ᑎᑎᖃᖁᑎᖏᓐᓂ.  

10.0 ᐊᑎᖏ ᖃᐅᔨᒪᔨᐅᔪᑦ, ᑎᒥᖑᖅᑎᑕᐅᓯᒪᔪᑦ ᐊᒻᒪ ᐱᐊᓂᒃᐸᓕᐊᓂᖓ  

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖏᑕ ᑎᑎᖃᖏᑦ ᒪᓕᒐᒃᓴᖏ ᐱᖁᔨᓯᒪᕗᑦ ᐃᓚᐅᖁᔨᑉᓗᑎᒃ ᖃᐅᔨᒪᔨᐅᓂᐊᖅᑐᑦ 

ᐊᕿᒃᓱᐃᓂᖓ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᖃᖏᓐᓂᒃ. ᐊᒻᒪ ᓱᓕ, ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖏᑕ 

ᑎᑎᖃᖏᑦ ᒪᓕᒐᒃᓴᖏ ᐱᖁᔨᓯᒪᕗᑦ ᐃᓚᐅᖁᔨᑉᓗᑎᒃ ᓇᐃᓕᒋᐊᖅᓯᒪᔪᒥᒃ ᖃᐅᔨᓴᕐᓂᑯᓂᒃ ᐃᓱᒪᒋᔭᐅᓯᒪᔪᑦ 

ᐃᓕᖁᓯᖓᓂᒃ ᐊᒻᒪ ᐃᓄᓯᐅᑉ ᐱᕙᓪᓕᐊᓂᐅᑉᓗ ᐊᒃᑐᐃᓂᖏᓐᓂᒃ, ᐊᒡᓕᕙᐊᔪᒥᒡᓗ ᐊᒃᑐᐃᓂᐅᔪᓂᒃ, 

ᑭᒡᓕᖃᖅᑎᑕᐅᓯᒪᔪᓪᓗ ᐅᖓᑕᐅᑎᑕᕐᓂᖏᓐᓂᒃ, ᐊᒃᑐᐃᑕᐃᓕᔪᑎᒃᓴᓂᒃ ᐊᒻᒪ ᐱᑕᖃᖅᑐᓂᒃ ᓱᓪᓕ 

ᐊᒃᑐᐃᓂᑯᓂᒃ.  

 



 

ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑦ  ᕕᑉᕈᐊᕆ 2018 

ᓯᕗᓪᓕᖅ ᐊᕙᑎᐅᑉ ᐊᒃᑐᒐᐅᓂᖏᑕ ᑎᑎᖃᖏᑦ ᒪᓕᒐᒃᓴᖏ ᓇᐃᓕᒋᐊᖅᓯᒪᔪᑦ 

ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ ᐱᓕᕆᐊᖅ  A 

ᓇᓗᓇᐃᑯᑕᖓ A: ᓯᕗᓪᓕᖅ ᐊᑐᕈᖕᓇᖅᑐᓂᒃ ᑲᑎᖅᓱᐃᓂᖅ ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ ᐱᓕᕆᐊᖅ 

ᑐᒃᓯᕋᐅᑎᖓ 

ᒪᒃᐱᒐᖅ 1 ᐅᑯᓇᙵᑦ 8 

ᓯᕗᓪᓕᖅ ᐊᑐᕈᖕᓇᖅᑐᓂᒃ ᑲᑎᖅᓱᐃᓂᖅ ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ ᐱᓕᕆᐊᖅ ᑐᒃᓯᕋᐅᑎᖓ 

 

ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑦ (NIRB/ᐊᕙᑎᓕᕆᔨᒃᑯᑦ ᑲᑎᒪᔨᖏᑦ) ᑐᒃᓯᕋᖅᐳᑦ ᐃᓱᒪᒋᔭᐅᔪᓐᓂᒃ ᑲᑎᖅᓱᐃᓂᕐᒥᒃ 

ᑎᒥᐅᔪᓐᓂᑦ ᐊᑐᕈᖕᓇᖅᑐᓂᒃ ᑲᑎᖅᓱᐃᓂᕐᒧᑦ ᕿᑎᕐᒥᐅᑦ ᐃᓄᐃᑦ ᑲᑐᔨᖃᑎᒌᑦ, ᓄᓇᕗᒻᒥ ᒐᕙᒪᒃᑯᑦ ᑐᒃᓯᕋᖅᑕᖓᓐᓄᑦ 

“iᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ” ᑐᒃᓯᕋᐅᒻᒧᑦ ᐊᒻᒪ ᐊᑐᕈᖕᓇᖅᑐᓂᒃ ᑲᑎᖅᓱᐃᓂᕐᒥᒃ ᖃᐅᔨᓴᒐᐅᒥᖓᓐᓂᒃ 

ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑦ (ᐊᑐᕈᖕᓇᖅᑐᑦ ᖃᐅᔨᓴᖅᑕᐅᓂᖏᑦ).  

 

ᐊᑐᕈᖕᓇᖅᑐᓂᒃ ᑲᑎᖅᓱᐃᓂᖅ ᐱᓕᕆᐊᕐᒥ 

 

1) ᐱᓕᕆᐊᖑᓂᐊᖅᑐᑦ ᐱᔪᑎᒋᔭᖏᑦ ᐊᑐᕆᐊᖃᖅᑕᖏᑦ ᑕᑉᓱᒪᒻᒪ ᐱᓕᕆᐊᖑᓂᐊᖅᑐᑉ 

 

ᐊᑐᕈᖕᓇᖅᑐᓂᒃ ᑲᑎᖅᓱᐃᓂᖅ ᐱᓕᕆᐊᕐᒥ ᑐᒃᓯᕋᐅᑦ ᐃᓚᖃᖅᑐᖅ ᐱᓕᕆᐊᖑᔪᓐᓂᒃ ᑕᒪᐃᓐᓂᒃ ᐊᑐᕈᖕᓇᖅᑐᓂᒃ 

ᑲᑎᖅᓱᐃᓂᐊᖅᑎᓪᓗᒋᑦ ᐅᑯᐊ ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑦ ᐊᐅᒍᔅ 17, 2017 ᐅᕗᖓ ᒍᕆᔅ ᑕᕆᐅᖓᓂ ᐊᑉᖁᑦ 

ᑐᓚᒡᕕᒃᓴᕐᓗ ᐱᓕᕆᐊᖑᔪᖅ ᐃᓚᐅᓂᐊᖅᑐᓪᓗ ᑕᒪᕐᒥᒃ ᐱᓕᕆᐊᖑᓂᐊᖅᑐᑦ. 

 

a. ᓇᐃᓕᒋᐊᖅᓯᒪᔪᑦ ᐱᓕᕆᐊᖑᓂᐊᖅᑐᓂᒃ ᐅᖃᐅᓯᖃᖅᑐᑦ  

 

ᑐᒃᓯᕋᖅᑕᐅᓯᒪᔪᖅ “ᒍᕆᔅ ᑕᕆᐅᖓᓂ ᐊᑉᖁᑦ ᐊᒻᒪ ᑐᓚᒡᕕᒃ” ᐱᓕᕆᐊᖅ ᐃᓚᖃᕐᓗᓐᓂ ᓴᓇᔭᐅᓂᖓᓐᓂᒃ 

ᐃᖏᕋᑎᑕᐅᓂᖓᓂᒡᓗ ᖃᖓᒥᐊᖅ ᐊᑐᕈᖕᓇᖅᑐᑉ ᐊᑉᖁᒻᒥ ᐊᒻᒪ ᑐᓚᒡᕕᖕᒥᒃ, ᕿᑎᕐᒥᐅᓂᓯᐅᖅᑐᖅ, ᐊᑉᖁᑦ ᐱᒋᐊᕐᓗᓐᓂ 

ᔨᐊᕆᑯ ᐅᔭᕋᒃᑕᕆᐊᕐᕕᖓᓂᑦ ᑲᔪᓯᓗᓂᓗ ᒍᕆᔅ ᑕᕆᐅᖓᓄᑦ ᑕᐃᑲᓐᓂ ᑐᓚᒡᕕᖕᒥᒃ ᓴᓇᔭᐅᔪᖃᕐᓂᐊᕐᒪᑦ 

ᐃᖏᕋᑎᑕᐅᓂᐊᖅᖢᓂᓗ. ᐱᓕᕆᐊᖑᓂᐊᖅᑐᖅ ᑲᔪᓯᑎᑕᐅᓂᐊᕐᓗᓐᓂ ᐱᓕᕆᖃᑎᖃᕐᓗᑎᒃ ᕿᑎᕐᒥᐅᑦ ᐃᓄᐃᑦ 

ᑲᑐᔨᖃᑎᒌᑦ ᐊᒻᒪ ᓄᓇᕗᒻᒥ ᒐᕙᒪᒃᑯᑦ ᓴᕿᑎᑦᓯᔪᒪᑉᓗᑎᒃ ᐊᖏᔪᒻᒥᒃ ᐃᓚᓕᐅᑎᓯᒪᓂᐊᖅᑐᒻᒥᒃ ᑎᐱᑦ ᑲᓐᕕᑐᓪᒥ ᐅᑭᐅᒻᒥ 

ᐊᑉᖁᒻᒥᒃ ᓄᐊᔅ ᕕᔅ ᐸᓯᔅᒧᑦ ᐱᕙᓪᓕᕈᑕᐅᔪᖕᓇᖅᑐᒥᒡᓗ ᓴᕿᑎᑦᓯᔪᒪᑉᓗᑎᒃ ᐱᖁᑎᑦ ᐊᒡᔭᖅᑐᒐᐅᑕᓕᕐᓂᖏᓐᓄᑦ 

ᓄᓇᕗᒻᒥᐅᓄᑦ, ᐃᓄᖕᓄᑦ ᓇᖕᒥᓂᖃᖅᑐᓄᓪᓗ ᐊᑉᖁᑎᒃᑯᑦ. ᐱᓕᕆᐊᖑᓂᐊᖅᑐᖅ ᐱᒋᐊᕋᔭᕐᓗᓐᓂ ᔪᓐ 2020 ᓯᕗᓂᖓᓂ 

ᓴᓇᓂᐊᖅᑐᑦ ᐊᕿᒃᓱᐃᓗᑎᒃ ᒪᕈᒃ ᐊᕋᒍᒃ (2) ᑐᒡᓕᐊᓐᓂ, ᓴᓇᔭᐅᓂᐊᓕᕐᓗᓐᓂ ᐊᕋᒍᑦ (3) ᐊᕋᒍᑦ, ᐃᖏᕋᑎᑕᐅᓗᓂᓗ 

75 ᐊᕋᒍᓐᓄᑦ ᐊᕿᒃᑕᐅᓯᒪᓂᖓ ᒪᓕᒡᓗᒍ. ᐱᖁᑎᑦ ᓴᓇᔭᐅᓂᐊᖅᑐᑦ ᐊᑕᐃᓐᓇᕈᖕᓇᖅᑐᑦ ᐅᑉᓗᒥᒧᓪᓗ ᐸᕐᓇᒃᓯᒪᖏᑐᑦ 

ᐅᑯᐊᖅᑕᐅᓂᐊᓂᒃ ᓄᓇᐅᑉᓗ ᐃᓕᖁᓯᖓᓂᒃ ᐅᑎᖅᑎᑦᓯᓂᕐᒥᒃ. 

 

b. ᐱᓕᕆᐊᖑᔪᑦ ᐃᓗᓕᖏᑦ 

 

i) ᖃᖓᑐᐃᓐᓇᖅ-ᐊᑐᒐᐅᓱᖅᑐᖅ ᐊᑉᖁᑦ 

ᐱᓕᕆᐊᖑᓂᐊᖅᑐᑦ ᐱᖁᑎᓪᓗ ᐊᖏᔪᑦ ᐃᓚᖃᕐᓗᑎᒃ ᓴᓇᔭᐅᓂᖏᓐᓂᒃ ᐃᖏᕋᑎᑕᐅᓂᖏᓐᓂᒡᓗ ᐃᓱᒪᒋᔭᐅᓯᒪᑉᓗᓐᓂ 

230 ᑭᓚᒥᑐᔅ ᐊᑕᐃᓐᓇᕐᓂᐊᖅᑐᒻᒥᒃ ᖃᖓᒥᐊᖅ ᐊᑐᒐᐅᔪᖕᓇᖅᑐᒻᒥᒃ ᐊᑉᖁᒻᒥᒃ ᒥᐊᓂᕆᔭᐅᓗᓂᓗ 

ᓇᓗᓇᐃᑯᑕᖃᖅᑐᒻᒧᑦ, ᐅᑯᐊ ᐱᔪᑎᒋᑉᓗᒋᑦ: 

 ᐊᑉᖁᑎᑦ ᖃᓄᐃᓇᔭᕐᓂᖓ: ᓯᓕᖕᓂᖓ ᐊᕿᒃᑕᐅᓯᒪᑉᓗᓐᓂ 8.7 ᐊᒻᒪ 10 ᒥᑐᔅ (m) ᓯᓕᒃᑎᒋᓗᓐᓂ, 

ᐅᕕᖓᓂᖓᓗ ᐊᕿᒃᑕᐅᓯᒪᑉᓗᓐᓂ 6%, ᐊᒻᒪ ᐊᒻᒧᑦ ᐅᕕᖓᓂᖓ 2.5%, ᐃᑲᔪᑎᖃᕐᓂᐊᖅᖢᓂᓗ 

ᑕᒻᒪᕆᒃᑯᒻᒥᒃ. 

 ᐊᒃᓴᓗᐊᓕᑦ ᓴᖑᔭᕆᐊᖃᖅᑕᕐᓂᐊᖅᐳᑦ ᐅᖓᓯᖕᑎᒋᓕᕋᖓᒥᒃ 50 ᒥᑐᔅ ᖃᓄᐃᑕᐃᓕᓂᖏᑦ 

ᐃᓱᒪᒋᔭᐅᓗᑎᒃ ᓴᓇᑎᓪᓗᒋᑦ, ᓯᐅᕋᕐᓗ ᐊᑐᒐᐅᑲᓂᖅᑕᕐᓗᓐᓂ ᓴᖑᓂᐊᖅᑎᓪᓗᒋᑦ ᐱᖅᑕᐅᓂᖅᐸᑕ 

ᓴᖑᔭᕆᐊᖃᖅᑕᕐᓂᖏᑦ ᐱᓕᕆᑎᓪᓗᒋᑦ. 



 

 

 

ᑎᑎᖅᑲᖃᕐᕕᒃ 1360 ᐃᖃᓗᒃᑑᑦᑎᐊᖅ, NU X0B 0C0 ᐅᖃᓘᑖ: (867) 983-4600 ᓱᒃᑲᔪᒃᑯᑦ: (867) 983-2594 

 ᐊᒥᓱᑎᒋᓗᑎᒃ 230 ᑯᒡᕕᑦ ᐊᑐᕆᐊᖃᕋᔭᖅᐳᑦ: ᐃᓱᒪᒋᔭᐅᓯᒪᑉᓗᑎᒃ 18 ᐊᑕᐅᓯᑦ ᐊᑕᐅᓯᐅᖏᑐᓗᕙ 

ᐃᑲᖅᑕᕐᕕᑦ, ᐊᑐᕐᓗᑎᒡᓗ 50 ᑯᒡᕕᖕᓂᒃ ᐊᒪᓗᕐᓂᖃᖅᑐᓐᓂᒃ ᐊᑯᓂᖓᓂ 1.5 ᒥᑐᔅ ᐊᒻᒪ 5 ᒥᑐᔅ, 

ᐱᑕᖃᕐᓂᐊᖢᓂᓗ ᒥᒃᓴᓐᓂ 1.5 ᒥᑐᔅ ᓯᓕᖕᓂᖃᖅᑐᓂᒃ. 

 ᐊᒥᓱᑎᒋᓇᔭᖅᐳᑦ ᐱᓕᕆᕕᐅᓂᐊᖅᑐᑦ (4) ᓯᓂᒃᕼᕐᕕᐅᓗᑎᒃ ᓴᓇᓂᐊᖅᑎᓪᓗᒋᑦ ᐊᑉᖁᒻᒥᒃ, 

ᓄᑕᐅᕙᒡᓗᑎᒡᓗ ᑕᕿᑦ (3) ᑕᕿᓐᓂᒃ ᐱᓕᕆᓂᐅᑉ ᐃᓗᐊᓐᓂ, ᐊᓴᐅᓯᖅ ᐱᓕᕆᑉᕕᒃ 

ᐃᓄᖃᕈᖕᓇᕐᓗᓐᓂ 80 ᐃᖃᓇᐃᔭᖅᑎᓂᒃ ᐊᕋᒍᑉ ᐃᓗᐊᓐᓂ. ᐱᓕᕆᕕᐅᑉ ᐃᓗᐊᓐᓂ 

ᓴᓇᔭᐅᑲᓂᕐᓂᐊᖅᑐᑦ ᐅᑯᐊᖑᓇᔭᖅᐳᑦ: ᑎᑎᕋᕐᕕᑦ, ᓴᓇᕕᑦ, ᐱᖁᑕᐅᓯᕕᑦ ᓴᓇᕕᓪᓗ, ᐅᖅᓱᒥᒃ 

ᐃᓂᒋᔭᐅᓂᐊᖅᑐᑦ  (ᑎᑭᓗᒍ 20,000 ᓕᑐᔅ ᐅᖅᓱᐊᓗᒃ ᐅᖅᓱᓯᕕᖕᓂᓯᐅᕐᓗᓂ, ᐃᓚᑲᓂᓗᒋᑦ 

ᐳᑉᓚᐃᑦ ᐊᒻᒪ ᐅᖅᓱᒥᐊᑦ), ᐊᑕᑯᑦ ᐊᓇᕐᕕᑦ ᐊᒻᒪ ᐊᑕᑯᓯᕕᑦ.  

 ᐊᓴᑯᑦ ᐃᒪᖓᑦ ᐃᕐᒥᖕᓂᑯᓗ ᐊᓯᔭᐅᑕᕐᓗᑎᒃ ᒍᕆᔅ ᑕᓯᖓᑕ ᑐᓚᒡᕕᐊᓄᑦ ᔨᕆᑯ ᐱᓕᕆᕕᐊᓄᓪᓗᕙ 

ᐊᓂᑕᐅᑕᕐᓗᑎᒃ ᐊᒻᒪ ᐃᑭᑎᑕᐅᑕᕐᓗᑎᒃ ᑭᓯᐊᓐᓂ ᐊᑕᑯᑦ ᐱᖁᑎᕕᑦ ᐊᒪ ᖁᕐᕕᑦ ᐱᓕᕆᐊᖑᑎᓪᓗᒋᑦ.  

 

ii) ᒍᕆᔅ ᑕᕆᐅᖓᓐᓂ ᑐᓚᒃᑕᕐᕕᒃᓴᖅ 

ᐱᓕᕆᐊᖑᓂᐊᖅᑐᑦ ᐱᖁᑎᓪᓗ ᐊᖏᔪᑦ ᐃᓚᖃᕐᓗᑎᒃ ᓴᓇᔭᐅᓂᖏᓐᓂᒃ ᐊᒻᒪ ᐃᐃᕋᑎᑕᐅᓂᖏᓐᓂᒃ ᒍᕆᔅ ᑕᕆᐅᖓᑕ 

ᑐᓚᒡᕕᐊᓂ, ᐊᕋᒍᑕᒪᒃ ᐅᑯᐃᖓᑕᕐᓗᓐᓂ ᓯᑯᖃᖏᑎᓪᓗᒋ (ᔪᓚᐃ ᐊᒃᑑᐸ), ᑐᓚᒡᕕᖕᒥ ᒥᐊᓂᕆᔭᐅᓗᑎᒃ, 

ᐅᑯᐊᖑᓗᐊᕐᓂᐊᕐᓗᑎᒃ: 

 ᓴᓇᕙᓕᐊᓂᖓ ᐊᑕᐅᓯᖅ (1) ᑭᓴᕐᕕᒃ, ᓴᓇᔭᐅᓯᒪᓗᓐᓂ ᑭᓴᕐᕕᐅᔪᖕᓇᕐᓗᓂᓗ ᐊᖏᓂᖃᖅᑐᒻᒧᑦ 75,000 ᑕᓐᔅ 

ᐅᖁᒪᐃᑎᒋᔪᒻᒥᒃ ᓴᕕᒃᓴᓂᒃ ᐅᖅᓱᐊᓗᖕᒥᒃ ᐅᓯᔪᖕᓇᖅᑐᒻᒥᒃ ᐅᒥᐊᕐᔪᐊᕐᒥᒃ ᓇᓴᐅᑎᖃᖅᑐᒻᒥᒃ 1A ᐊᒻᒪ ᑐᔨᓕᐊ 

ᑭᓴᕐᕕᒃ ᐱᔪᒪᔪᖃᕋᔭᕐᓂᖅᐸᑦ. 

 ᑕᕆᐅᑉ ᐊᓗᐊ ᐃᑎᒃᑎᓕᒐᐅᓇᔭᖅᑐᖅ ᑭᓴᕐᕕᒃ ᓴᓇᔭᐅᒋᐊᕐᓂᖅᐸᑦ ᓇᒻᒪᒋᔭᖓᓐᓂᒃ ᐃᑎᓂᖃᓕᕐᓗᓐᓂ. 

 ᓴᓇᔭᐅᔪᖃᕐᓗᓂᓗ ᐊᖏᓗᐊᖏᑐᒻᒥᒃ ᑭᓴᕐᕕᒃᓴᒻᒥᒃ ᖃᔭᕆᐊᕐᓄᑦ ᐊᒥᐊᕐᓄᓪᓗ ᐊᒥᓱᓂᖃᖅᑐᓐᓄᑦ 

50 ᐅᒥᐊᕐᔪᐃᑦ, ᑭᓴᕐᕕᑦ ᐳᒃᑕᓚᔪᑦ, ᐅᖅᓴᒃᓴᐃᕕᑦ ᐅᖅᓱᖃᕈᖕᓇᖅᑐᑦ 5,000 ᓕᑐᔅ ᐅᖅᓱᒥᒃ, ᑐᐱᑦ ᑐᐱᖃᕐᕕᑦ, 

ᐊᒃᓴᓗᐊᓕᑦ ᓄᖃᖓᕕᖓᑦ, ᐃᒃᓴᕐᕕᒃ ᓯᒡᔭᒻᒥ ᓇᒻᒪᒃᓯᓯᒪᔪᑦ ᐊᑉᖁᓇᓗᐊᖅᑕᐃᓕᔪᑕᐅᓂᐊᖅᑐᑦ ᐅᒥᐊᕐᓄᑦ.  

 ᐃᓕᐅᖃᒐᐅᓂᖏᑦ ᖃᐅᔨᒪᔪᑕᐅᓂᐊᖅᑐᑦ ᓇᓂᓯᐅᕐᓂᖏᓐᓂᒃ. 

 ᐊᒡᔭᖅᑕᐅᓂᖏᑦ, ᓴᓂᕙᖅᑕᐅᓯᒪᕕᖏᑦ, ᐱᖁᑎᑦ ᐃᓂᖃᕐᕕᖏᑦ ᓄᓇᑯᕈᑎᓪᓗ ᐅᑯᐊᖑᑉᓗᑎᒃ: 

o ᐅᐊᑕᐅᓂᖏᑦ ᓴᓇᔪᑕᐅᓂᐊᖅᑐᑦ ᐱᖁᑎᓪᓗ ᐊᑐᕐᓗᑎᒃ ᒪᕈᖕᓂᒃ (2) ᐅᒥᐊᕐᔪᐊᖕᓂᒃ ᓯᑲᐅᓂᒡᓗ, 

ᐅᓯᓂᐊᖅᑐᓐᓂᒃ ᒍᕆᔅ ᑕᕆᐅᖓᑕ ᓯᒡᔭᖓᓐᓄᑦ, ᐊᕋᒍᑕᒪᑦ ᐊᒡᔭᖅᑐᖅᑕᐅᓕᕐᓗᓐᓂ ᓴᓇᓂᖏᓐᓂ 

ᐃᖏᕋᑎᑕᐅᓂᖏᓐᓂᓗ. 

o ᓴᓇᑎᓪᓗᒋᑦ, ᐱᖁᑎᓂᒃ ᓴᓂᕙᖅᓴᐃᑎᓪᓗᒋᑦ ᐃᓂᒃᓴᕆᓂᐊᖅᑕᖏᓐᓄᑦ ᐊᑐᕐᕕᒃᓴᖏᑦ 

ᓇᓪᓕᐅᑎᖏᓂᖏᓐᓂ, ᐅᒥᐊᕐᔪᐊᕐᒥᑦ ᐅᓯᔭᐃᓗᑎᒃ, ᓯᐅᕋᖅᑕᒐᒃᓴᒥᒡᓗ ᑲᑎᖅᓱᐃᑎᓪᓗᒋᑦ, ᐅᖅᓱᒥᒃ 

ᐊᑐᕈᒪᖅᑐᒥᒃ ᓴᓂᕙᖅᓂᒃᓯᒪᑎᓪᓗᒋᑦ, ᕼᐊᓕᑲᑉᑕᒧᑦ ᒥᑦᑕᕐᕕᒃᓴᒻᒥᒃ ᐊᕿᒃᓱᐃᑎᓪᓗᒋᑦ.  

o ᐃᖏᕋᓂᖏᓐᓂ, ᐱᖁᑎᓪᓗ ᐊᑐᕐᓂᐊᖅᑐᑦ ᐃᓂᖏᓐᓄᑦ ᐃᓕᐅᖃᒐᐅᓂᖏᓐᓂ ᐱᖁᑕᐅᓯᕕᐅᓂᐊᖅᑐᑦ 

ᐱᓕᕆᐊᕆᔭᐅᓂᖏᓐᓂ, ᐊᑐᕐᓂᐊᖅᑐᑦ ᐱᖁᑎᑦ ᐅᔭᕋᖕᓂᐊᖅᑎᓄᑦ ᒥᐊᓂᕆᔭᐅᓗᑎᒃ ᐊᒻᒪ ᓄᓇᓕᖕᒧᑦ 

ᐅᒥᐊᕐᔪᐊᖅ ᑎᑭᓐᓂᖓ ᒥᐊᓂᕆᓗᒍ.  

 ᐱᓕᕆᑉᕕᐅᓂᐊᖅᑐᖅ ᐊᕿᒃᑕᐅᓯᒪᓗᓐᓂ ᐊᒻᒪ ᑐᓚᒡᕕᐊᓂᐊᖅᑐᖅ: ᓯᓂᒃᑕᕐᕕᐅᓂᐊᖅᑐᑦ ᐃᓄᖃᕈᖕᓇᖅᑐᖅ 60 

ᐃᖃᓇᐃᔭᖅᑎᓂᒃ ᓴᓇᓂᐊᖅᑎᓪᓗᒋᑦ, ᐊᑐᐃᓐᓇᕐᓂᐊᖅᑐᑦ ᐃᓚᖏᑦ ᐅᑭᐅᑉ ᐃᓗᐊᓐᓂ ᑭᓯᐊᓐᓂ ᐊᑐᕐᓂᐊᖅᑐᑦ 

ᓯᓂᒃᑕᕐᕕᐅᓂᐊᖅᑐᑦ ᐃᓄᖃᕈᖕᓇᕐᓗᑎᒃ 20 ᐃᖃᓇᐃᔭᖅᑎᓂᒃ ᐅᑭᐅᑉ ᐃᓗᐊᓐᓂ ᐃᖏᕋᓂᖏᓐᓂ; ᑎᑎᕋᕐᕕᑦ 

ᐃᑲᔪᕐᓂᐊᖅᑐᓪᓗ; ᐱᖁᑎᓂᒃ ᓴᓇᕕᐅᓂᐊᖅᑐᑦ; ᐅᑲᓕᐅᕈᑎᑦ; ᐊᑕᑯᓂᒃ ᐃᓂᒃᓴᐅᓂᐊᖅᑐᑦ; ᐃᒥᕐᒥᒃ 

ᐃᒥᖅᑕᕐᕕᐅᓂᐊᖅᑐᑦ; ᐊᑕᑯᕐᕕᐅᓂᐊᖅᑐᑦ ᐊᑐᖏᓕᖅᑐᒥᒡᓗ ᐃᒥᕐᒥᒃ ᓴᓂᕙᐃᕕᐅᓂᐊᖅᑐᑦ ᐃᑯᐊᓚᒃᑎᑦᓯᕕᒃ 

ᐊᒻᒪ ᕼᐊᓕᑲᑉᑕ ᒥᑦᑕᕐᕕᖓ. 

 ᐊᕿᒃᑕᐅᓂᖓ ᐅᖅᓱᑦ ᐃᓂᒋᓂᐊᖅᑕᖓᑦ ᑐᒡᓕᐊᓂᒃ ᐃᓂᖃᕆᐊᖃᖅᐳᖅ ᐃᓂᖃᕈᖕᓇᕐᓗᓐᓂ 25 ᒥᓕᔭᓐ ᓕᑐᔅ 

ᐅᖅᓱᐊᓗᒃ ᐊᒡᓕᒋᐊᕈᖕᓇᕐᓗᓂᓗ ᐃᓂᖃᕈᖕᓇᓕᕐᓗᓐᓂ 100 ᒥᓕᔭᓐ ᐅᖅᓱᐊᓗᖕᒥᒃ. 

 ᓴᓇᓂᐊᕐᓗᑎᒃ ᒥᑦᑕᕐᕕᖕᒥ ᑕᑭᑎᒋᔪᒻᒥᒃ 1,800 ᒥᑐᔅ ᐊᑐᒐᐅᓂᐊᖅᑐᒻᒥᒃ ᐱᓕᕆᑉᕕᐅᓂᐊᖅᑐᒻᒥ 

ᐊᑐᐃᓐᓇᓕᕐᓗᓐᓂ ᐅᕙᓗᕙ ᓯᓕᒃᓯᒋᐊᕐᓗᒍ ᐊᑉᖁᑎᑉ ᐃᓚᖓ ᒍᕆᔅ ᑕᕆᐅᖓᑕ ᐊᑉᖁᑎᖓ ᐃᓂᒃᓴᖓ 

ᓇᒻᒪᒋᔭᐅᓐᓂᖅᐸᑦ. ᐊᑕᐃᓐᓇᕐᓂᐊᖅᑐᖅ 1,800 ᒥᑐᔅ ᓯᐅᕋᖅ ᒥᑦᑕᕐᕕᒃ ᐊᒻᒪ ᐊᑉᖁᑦ ᓴᓇᔭᐅᓂᐊᖅᑐᒃ 

ᐊᐅᓚᑕᐅᓗᑎᒡᓗ ᐅᑭᐅᓗᒃᑕᖅ ᐃᑲᔪᒐᐅᓗᑎᒃ ᑎᖕᒥᓱᓄᑦ ᖃᐅᔨᓴᕐᕕᖕᒧᑦ, ᐅᖅᓱᖃᐅᓯᕕᖕᒧᑦ ᐅᖅᓱᖃᕈᖕᓇᖅᑐᒻᒥᒃ 

90,000 ᓕᑐᔅ ᓱᐳᐊᑉ ᐅᖅᓱᒃᓴᖓᓂᒃ, ᐱᖁᑕᐅᓯᕕᒃ, ᐅᓯᔭᐅᔪᒃᓴᓂᒃ ᐱᖁᑕᐅᓯᕕᒃ, ᐊᐳᑕᐃᔭᐃᔪᑎᑉ ᐃᓂᒃᓴᖓ 

ᐊᒻᒪ ᒪᓂᒃᓯᓕᕈᑎᑉ ᒥᑦᑕᕐᕕᖕᒥᒃ ᐃᓂᒃᓴᖓ. 

 ᓴᓇᔭᐅᕙᓪᓕᐊᓂᐊᖅᑐᑦ ᐱᖁᑎᑦ ᐊᖏᔪᑦ ᐊᓯᖏᓐᓄᑦ ᐊᑐᒐᐅᓂᐊᖅᑐᑦ, ᓯᓂᒃᑕᕐᕕᒃᓴᕐᓗ, ᐊᓯᖏᓐᓂᒡᓗ 

ᐊᐅᓚᑕᐅᓂᐊᖅᑐᓂᒃ ᐱᓕᕆᑉᕕᐅᓂᐊᖅᑐᑦ ᓯᐅᕋᖓ ᒪᓂᒃᓯᓕᒐᐅᔭᕆᐊᖃᕋᔭᖅᐳᖅ. 

 

iii) ᔨᐊᕆᒃᑯ ᐱᓕᕆᑉᕕᖓ 

ᐱᓕᕆᐊᖑᓂᐊᖅᑐᑦ ᐱᖁᑎᓪᓗ ᐊᖏᔪᑦ ᓴᕿᑎᑕᐅᔪᖃᕐᓗᓐᓂ ᔨᐊᕆᑯ ᐱᓕᕆᑉᕕᒃᓴᖓᓐᓂᒃ ᖃᓂᒋᔭᖓᓐᓂ ᔨᐊᕆᑯ 

ᐅᔭᕋᒃᑕᕆᐊᑦ ᓴᓇᕕᐅᓂᐊᖅᑐᖅ ᐊᒃᓴᓗᐊᓕᖕᓄᑦ ᐊᓯᖏᓐᓄᓪᓗ ᐅᑯᓂᖓ ᐃᓚᐅᔪᖃᕐᓗᓐᓂ: 

 ᓴᓇᔭᐅᓂᖓ ᐊᐅᓚᑎᑕᐅᓂᖓᓗ ᓄᓇᑯᕈᑎᑦ ᓄᖃᖓᕕᖓᑦ, ᐱᖓᓱᓂᒃ (3) ᐃᓄᖃᕈᖕᓇᖅᑐᖅ ᐱᓕᕆᑉᕕᒃ, 

ᑎᑎᕋᕐᕕᒃ, ᐅᖅᓴᒃᓴᐃᕕᒃ, ᐃᒥᖃᕐᕕᑦ, ᐊᓄᕆᑐᓗᐊᓕᕐᓂᖅᐸᓪᓗ ᐅᑕᕿᕕᒃ, ᐊᑕᑯᕐᕕᑦ ᐊᒻᒪ ᐃᑯᒪᖃᐅᑎᑦ. ᐊᑕᑯᑦ 

ᐊᒡᔭᖅᑕᐅᓗᑎᒃ ᐊᖏᖅᑕᐅᓯᒪᔪᒧᑦ ᐊᑕᑯᕐᕕᖕᒧᑦ ᔨᐊᕆᑯ ᐅᔭᕋᒃᑕᕆᐊᖃᕐᕕᖓᓄᑦ ᐊᑕᑯᓂᒃ ᐃᑯᐊᓚᒃᑎᑎᕕᒃ 

ᐱᑕᖃᕐᓂᖅᐸᑦ ᑕᐃᑯᖓ ᐊᒡᔭᖅᑕᐅᓗᑎᒃ. 

 ᐊᑐᕆᐊᖃᕐᓂᖅᐸᑦ ᐊᑐᕈᖕᓇᖅᑐᖅ ᒥᑦᑕᕐᕕᒃ ᑐᕋᖓᓂᐊᖅᐸᑕ ᔨᕆᑯ ᐱᓕᕆᐊᖏᓐᓄᑦ ᓴᓇᔭᐅᑎᓪᓗᒋᑦ 

ᐃᖃᓇᐃᔭᖅᑎᑦ ᐊᒡᔭᖅᑕᐅᓂᖏᓐᓄᑦ ᐊᒻᒪ ᐱᖁᑎᑦ ᐊᒡᔭᒐᐅᓂᖏᓐᓄᑦ. ᐊᐅᓚᓂᖓᓐᓂ, ᐊᑐᕆᐊᖃᓕᕐᓂᖅᐸᑦ 

ᒥᑦᑕᕐᕕᒃ ᔨᕆᑯᒻᒥ ᑐᐊᕕᕐᓇᖅᑐᒧᑦ ᐊᑐᒐᐅᔪᖕᓇᖅᐳᖅ. 

 ᐊᖏᑎᖏᔪᖅ 5,000 ᓕᑐᔅ ᐅᖅᓱᖅ ᓴᓂᕙᖅᑕᐅᓯᒪᕗᖅ ᖃᑕᐅᔭᓐᓂ ᐅᖅᓱᓯᕕᖕᓂᓗ. 

 ᐅᖅᓱᖃᕐᕕᒃ ᓴᓇᔭᐅᓚᐅᖅᐳᖅ ᑐᔨᓕᐊᓂᒃ ᐃᒪᐅᓯᕕᖃᖅᑐᖅ ᐃᓗᓕᖃᕈᖕᓇᕐᓗᓐᓂ 20 ML ᐅᖅᓱᐊᓗᖕᒥᒃ.  

 ᐱᖁᑎᓂᒃ ᐃᓂᖃᕐᕕᒃ ᐊᑐᕈᒪᖅᑐᒃᓴᓂᒃ ᐱᖁᑎᓂᒃ ᐃᓂᖃᕐᓗᓐᓂ ᐊᒡᔭᒐᐅᓗᑎᒃ ᒍᕆᔅ ᑕᕆᐅᖓᓂᑦ ᐅᑭᐅᒃᑯᑦ 

ᐊᑉᖁᑎᒃᑯᑦ ᓴᓇᔭᐅᓯᒪᓕᖅᐸᑦ. 

 

iv) ᐅᑭᐅᒻᒥ ᐊᑉᖁᑦ 

ᐱᓕᕆᐊᖑᓂᐊᖅᑐᑦ ᐱᖁᑎᓪᓗ ᐊᖏᔪᑦ ᐃᓚᖃᕐᓗᓐᓂ ᓴᓇᓂᕐᒥᒃ ᐊᐅᓚᑎᓂᕐᒥᒡᓗ ᐅᑭᐅᒃᑯᑦ ᐊᑉᖁᒻᒥᒃ ᐊᓯᖏᓐᓄᑦ 

ᐱᓕᕆᑯᐅᔪᓄᑦ ᐊᑕᓂᐊᖅᑐᒻᒥᒃ:  

 ᓴᓇᓂᐊᖅᑎᓪᓗᒋᑦ, ᐅᑭᐅᒻᒥ ᐊᑉᖁᑎᑉ ᓴᓇᔭᐅᓂᖓ ᑭᓯᐊᓐᓂ ᓯᐅᕋᖅᑕᕐᕕᖕᒧᑦ ᐊᑐᐃᓐᓇᐅᔪᒧᑦ ᐊᑕᓗᓐᓂ 

ᐱᓕᕆᑉᕕᖕᓂ ᐊᑉᖁᒻᒥ ᐊᑐᐃᓐᓇᐅᔪᓄᑦ.  

 ᓴᓇᓂᐅᑉ ᓯᕗᓂᖓᓂ ᐊᕋᒍᑕᒪᑦ, ᐅᑭᐅᒻᒥ ᐊᑉᖁᑦ ᐊᑕᓗᓐᓂ ᔨᕆᑯ ᐅᔭᕋᖕᓂᐊᕐᕕᖓᓄᑦ ᐊᒻᒪ ᑲᓐᕕᑐᑉ ᑕᓯᖓ 

ᐊᒻᒪ ᑎᐱᑦ ᑲᓐᕕᑐ ᐅᑭᐅᒻᒥ ᐊᑉᖁᒥ ᐱᖁᑎᓂᒃ ᐊᒡᔭᖅᑐᕈᑕᐅᓗᓐᓂ. 

 ᓴᓇᓂᖓᓐᓂ, ᐊᒥᓱᑎᒋᔪᑦ 1,000 ᓄᓇᑯᕈᑎᑦ ᐅᑭᐅᒻᒥ ᐃᖏᕋᓇᔭᖅᐳᑦ ᐊᒡᔭᖅᑐᕐᓗᑎᒃ ᐱᖁᑎᓂᒃ, ᐊᕋᒍᑕᒪᑦ 

ᑭᓯᐊᓐᓂ ᐊᒥᓱᓗᐊᖏᓂᖅᓴᐅᓗᑎᒃ ᐃᖏᕋᔪᑦ ᓴᓇᑎᓪᓗᒋᑦ ᓱᓪᓕ. 

 

v) ᓯᐅᕋᖅᑕᕐᓂᖅ 

ᐱᓕᕆᐊᖑᓂᐊᖅᑐᑦ ᐱᖁᑎᓪᓗ ᐊᖏᔪᑦ ᐃᓚᐅᑎᑦᓯᓗᓐᓂ ᓯᐅᕋᖅᑕᕐᓂᕐᒥᒃ ᑎᑭᓪᓗᒍ 40 ᐊᑕᐃᓐᓇᖅᑐᓄᑦ 

ᐊᑕᐃᓂᓇᖏᑐᓄᓪᓗ ᓯᐅᕋᖅᑕᒐᒃᓴᐅᔪᓄᑦ ᐊᖏᓂᖃᖅᑐᒻᒥᒃ 8,000,000 ᑭᐅᐱᒃ ᒥᑐᔅ (m3) ᐅᔭᕋᖕᓂᒃ ᐊᑉᖁᒻᒧᑦ 

ᐊᑐᕐᓂᐊᖅᑐᓂᒃ ᐊᒻᒪ ᑐᓚᒡᕕᖕᒧᑦ, ᐊᖏᓂᖃᖅᑐᒥᒡᓗ ᑭᐅᐱᒃ ᒥᑐᔅ 100,000 (m3) ᐊᑐᕆᐊᖃᕐᖢᓐᓂ ᐊᕋᒍᑕᒪᑦ ᐊᑉᖁᑦ 

ᐊᕿᐅᒪᑎᓐᓂᐊᕐᓗᒍ. ᓇᓂᓯᐅᕐᓂᖏᑦ ᓄᓇᒻᒥ ᐊᑯᓐᓂᖃᖢᑎᒃ (7) ᑭᓚᒥᑐᔅ ᐃᓗᐊᓐᓂ 500 ᒥᑐᔅ ᐊᑉᖁᒻᒥ ᐅᑭᐅᓗᒃᑕᖅ 

ᐊᑐᖅᑕᕐᓂᐊᖅᑐᒻᒥ; ᐱᖓᔪᐊᖕᓂ ᓯᐅᕋᖅᑕᖅᑐᖃᕐᓗᓐᓂ ᐊᑉᖁᑎᑉ ᐊᑐᖅᑕᐅᓂᖓᓄᑦ ᐅᑭᐅᑉ ᐃᓗᐊᓐᓂ. 

ᖃᖅᑎᕆᔭᕆᐊᖃᕋᔭᖅᐳᑦ ᓯᐅᕋᖅᑕᒐᐅᓂᐊᖅᑐᒻᒥᒃ ᐊᓯᖏᑦ ᐊᑐᐃᓇᐅᖏᐸᑕ; ᖃᖅᑕᖅᑐᑦ ᑭᓯᐊᓐᓂ 

ᓴᓂᕙᖅᑕᐅᓯᒪᓇᔭᖅᑐᑦ ᒪᓕᒐᐃᑦ ᒪᓕᒡᓗᒋᑦ. 

 

vi) ᐃᒥᐅᑉ ᐊᑐᒐᐅᓂᖓ 

ᐱᓕᕆᐊᖑᓂᐊᖅᑐᑦ ᐱᖁᑎᓪᓗ ᐊᖏᔪᑦ ᐃᓚᖃᕐᓗᑎᒃ ᐃᒥᕐᒥᒃ ᐊᑐᕐᓂᐊᖅᑐᑦ ᐊᖏᓂᖃᖅᑐᒻᒥ 600 m3 ᐅᑉᓗᑕᒪᑦ 

(100,000 m3 ᐊᕋᒍᑉ ᐃᓗᐊᓐᓂ) ᓴᓇᓂᐊᖅᑎᓪᓗᒋᑦ, ᑐᖓᓂᓕ 100 m3 ᐅᑉᓗᑕᒪᑦ ᐊᐅᓚᓂᖓᓐᓂ, ᓇᑭᖓᕐᓂᖓ 

ᑭᓯᐊᓐᓂ ᒪᓇ ᓱᓕ ᐃᓱᒪᒋᔭᐅᕗᖅ. 

ᐊᑐᕈᒥᓇᖅᑐᓂᒃ ᖃᐅᔨᓴᕐᓂᖅ 

 

1) ᓂᕆᐅᒋᔭᐅᔪᑦ ᐊᒃᑐᐃᓂᖏ ᐊᕙᑎᒻᒧᑦ ᐱᓕᕆᐊᖑᓂᐊᖅᑐᒥᑦ  

ᐊᑐᕈᖕᓇᖅᑐᓂᒃ ᑲᑎᖅᓱᐃᓂᖅ ᐃᓚᐅᓂᐊᖅᑐᖅ ᐅᑭᐅᖅᑕᖅᑐᑉ ᐊᒃᑐᒐᐅᓂᖓ ᐱᓕᕆᐊᖑᓂᐊᖅᑐᑯᑦ 

ᐊᑐᕐᑕᐅᓂᓗᒃᑕᖓᓐᓂ, ᐅᑯᐊ ᐃᓚᐅᖃᑕᐅᓗᑎᒃ ᐅᔨᕐᓇᓗᐊᖅᑐᑦ: 

 

a. ᓯᓚᓕᕆᓂᖅ ᓯᓚᖃᖏᑐᓕᕆᓂᕐᓗ ᐃᓚᐅᖃᑕᐅᑉᓗᒍ ᓯᓚᑉ ᐊᔭᖑᖅᐸᓕᐊᓂᖓ 

b. ᓄᓇᐅᑉ ᕿᕿᓂᖓ 

c. ᐅᔭᕋᓕᕆᓂᐅᑉ ᑲᐱᐊᓇᕐᓂᖓ ᐅᑯᐊᖑᖕᓗᑎᒃ ᐅᕕᖓᓗᐊᕐᓂᖓᑕ ᑲᐱᐊᓇᕐᓂᖓ, ᓄᓇᐅᑉ ᕿᕿᓕᖅᑕᕐᓂᖓ, 

ᓂᒡᓕᓇᓗᐊᕐᓂᖓᓄᓪᓗ ᐊᓯᔨᖅᑕᕐᓂᖓ ᓯᓚᐅᑉ 

d. ᓄᓇᐅᑉ ᐅᐊᓂᖓ (ᐊᐅᓚᔭᒃᑕᕐᓂᖓ) 

e. ᓄᓇᐅᑉ ᖃᖓᒍᑦ ᐃᒪᖃᓗᐊᓕᕐᓂᖓ 

f. ᓇᒻᒪᓗᐊᖏᑐᒥᒃ ᐅᔭᕋᖃᓗᐊᓕᕐᓂᖓ 

g. ᑕᕆᐅᑉ ᐃᑎᓂᖓᑕ ᐊᓯᐊᖑᖅᑕᕐᓂᖓ 

 

ᐊᑐᕈᖕᓇᖅᑐᓂᒃ ᑲᑎᖅᓱᐃᓂᖅ ᐃᑯᐊᖑᓇᔭᕐᓗᑎᒃ ᓄᓇᕗᒻᒥ ᐊᑦᔭᐅᑉᓗᓐᓂ ᐃᓄᓯᖅ ᐱᕙᓪᓕᐊᓂᕐᓗ, ᐅᑯᐊ ᐃᓚᐅᑉᓗᑎᒃ 

ᐅᔨᕐᓇᓗᐊᖅᑐᑦ: 

a. ᐃᖃᓇᐃᔭᒃᓴᖅᑕᖃᓗᐊᖏᓂᖓ ᐊᒻᒪ ᐃᖃᓇᐃᔭᖅᑐᖅᓴᖅᑕᖃᓗᐊᖏᓂᖓ 

b. ᐃᒡᓗᕐᔪᐊᖅᑕᖃᓗᐊᖏᓂᖓ ᐊᑐᖅᑕᐅᓇᔭᖅᑐᓂᒃ 

 

2) ᓂᕆᐅᒋᔭᐅᔪᑦ ᐊᒃᑐᐃᓂᕆᓂᐊᖅᑕᖏᑦ ᐊᕙᑎᑉᑎᖕᓄᑦ ᐃᓄᓯᕐᒧᑦ ᐱᕙᓪᓕᐊᓂᕐᒧᓪᓗ ᐱᓕᕆᐊᕐᒥᑦ  

ᖃᐅᔨᓴᖅᑕᐅᓂᖓ ᐊᒃᑐᐃᓂᖏᓐᓄᑦ ᐊᕙᑎᑉᑕ ᐊᒻᒪ ᐃᓄᓯᐅᑉ ᐱᕙᓪᓕᐊᓂᐅᑉᓗ ᐱᓕᕆᐊᖑᓂᐊᖅᑐᒻᒥᑦ ᐊᒻᒪ 

ᖃᓄᐃᓕᐅᕈᑕᐅᔪᓂᑦ ᓇᓗᓇᐃᖅᓯᒪᔪᓂᑦ ᖁᓚᓐᓂ ᐱᐊᓂᒃᓯᒪᓂᐊᖅᐳᑦ ᓇᓗᓇᐃᖅᑕᐅᓯᒪᑉᓗᑎᑦ ᓱᓇᐅᖕᒪᖓᑕ. 

ᖃᐅᔨᓴᖅᑕᐅᓂᖏ ᐊᒃᑐᐃᔪᑕᐅᓂᐊᖅᑐᑦ ᐊᑐᕐᓂᖃᖅᑐᓄᑦ ᐊᕙᑎᒻᒧᑦ ᐊᒻᒪ ᐃᓄᓯᕐᒧᑦ ᐱᕙᓪᓕᐊᓂᕐᒧᓪᓗ 

ᐃᓱᒪᒋᔭᐅᓂᐊᖅᐳᑦ ᑭᒡᓕᒃᓴᖏᓐᓂᒃ ᐃᓱᒪᓕᐅᕐᓂᕐᒧᑦ ᐊᒻᒪ ᖃᐅᔨᓴᔪᑎᒃᓴᓂᒃ ᕿᓂᕐᓂᐊᕐᓗᓐᓂ ᖃᑉᓗᓇᑦ 

ᖃᐅᔨᓴᓂᖏᓐᓂᒃ, ᐃᓄᐃᑦ ᖃᐅᔨᒪᓂᖏᓐᓂᑦ1, ᐃᓄᐃᑦ ᐃᓕᖁᓯᕆᓚᐅᖅᑕᖏᓐᓂᑦ ᐊᒻᒪ ᓄᓇᓕᐅᑉ ᖃᐅᔨᓴᓂᖏᓐᓂᑦ. 

 

a. ᓯᓚᐅᑉ ᖃᓄᐃᓐᓂᖓ ᐃᓚᐅᑉᓗᑎᒃ ᐅᓇᕐᓂᖏᑦ ᓂᑉᑕᖏᑦᑐᑦ 

b. ᓯᓚᐅᑉ ᖃᓄᐃᓂᖓ ᐊᒻᒪ ᐅᑉᓗᕆᐊᓕᕆᓂᖅ 

c. ᓂᐱᖃᕐᓂᖅ ᐊᒻᒪ ᓱᓇᒥᐊᑦ ᓴᔪᖕᓂᖏ 

d. ᓄᓇᒻᒥ ᐊᕙᑎᑉᑕ ᖃᓄᐃᓂᖓ, ᐃᓚᐅᑉᓗᓐᓂ: 

i) ᓄᓇᒻᒥ ᐱᕈᖅᑐᕋᓗᐃᑦ ᖃᓄᐃᓂᖏᑦ 

ii) ᓄᓇᐅᑉ ᐃᓕᖁᓯᖓ ᐊᒻᒪ ᐃᑉᔪᖓ 

iii) ᓄᓇᑉ ᕿᕿᓂᖓ ᐊᒻᒪ ᑐᖓᕕᖃᑎᐊᕐᓂᖓᓗ 

e. ᐅᔭᕋᐃᑦ ᓄᓇᒥ ᖃᓄᐃᓂᖏᑦ ᐃᓚᐅᑉᓗᑎᒃ ᐅᔭᕋᓕᕆᓂᖅ ᐊᒻᒪ ᐱᒋᐊᖅᐸᓕᐊᓂᕕᓂᖏᑦ  

f. ᐃᒪᐅᑉ ᐃᖏᕋᓂᖓᓂ ᐊᒻᒪ ᑕᓯᐅᑉ ᖃᖓᓂ ᐃᒪᐅᑉ ᖃᓄᐃᓂᖏ 

g. ᐃᒪᐅᑉ ᐃᖏᕋᓂᖓ ᐊᒻᒪ ᑕᓯᐅᑉ ᐊᑕᓐᓂ ᓄᓇᕋᖅ 

h. ᐃᒪᐅᑉ ᐃᓗᐊᓐᓂ ᓄᓇᕋᐃᑦ ᖃᓄᐃᓂᖏ 

i. ᑕᓯᕐᒥᐅᑕᐃᑦ ᓂᕐᔪᑎᑦ ᐊᕙᑎᖏᓪᓗ, ᐅᑯᐊ ᐃᓚᐅᑉᓗᑎᒃ: 

i) ᐃᒪᕐᒥᐅᑕᐃᑦ ᐊᔨᖏᖏᑐᑦ 

ii) ᐃᒪᕐᒥᐅᑕᐃᑦ ᐃᓂᒋᔭᖏᑦ ᐃᓚᐅᑉᓗᑎᒃ ᐃᖃᓗᐃᑦ ᑐᑭᖃᖅᑎᑕᐅᔪᑦ ᐃᖃᓗᓕᕆᓂᐅᑉ ᐱᖁᔭᖏᓐᓂ, 

ᐃᒪᕐᒥᐅᑕᐃᑦ, ᓴᐅᓂᖃᖅᑐᑦ ᐊᒻᒪ ᓂᑉᑕᖏᑐᑦ ᐃᔨᖕᓄᑦ ᐃᒪᕐᒥᐅᑕᐃᑦ 

iii) ᓂᕐᔪᑎᑦ ᓂᕿᖏᑦ ᐃᖃᓗᐃᑦᓗ ᓂᕿᖏᑦ ᑐᑭᖃᖅᑎᑕᐅᔪᑦ ᐃᖃᓗᓕᕆᓂᐅᑉ ᐱᖁᔭᖏᓐᓂ 

                                                 
1
 ᐃᓄᐃᑦ ᖃᐅᔨᒪᓂᖏᑦ ᐃᓚᐅᑎᑦᓯᖕᒪᑕ ᐃᓄᐃᑦ ᐃᓕᖁᓯᕆᔭᖏᑕ ᖃᐅᔨᒪᔪᑎᖏᓐᓂᒃ (ᐃᓚᐅᑉᓗᑎᒃ ᐊᔨᖏᖏᓂᖏᑦ) ᐊᒻᒪ ᓱᓕ ᐃᓄᐃᑦ 

ᐅᖃᐅᔨᓱᕐᓂᖏᑦ ᑐᕋᖓᑉᓗᑎᒃ ᐃᓄᐃᑦ ᐃᓄᓯᖃᑎᐊᕆᐊᖃᕐᓂᖏᓐᓄᑦ ᐊᒻᒪ ᖃᐅᔨᒪᓂᖏᓐᓄᑦ (ᑕᒪᕐᒥᒃ ᐅᑉᓗᒥᐅᓕᖅᑐᖅ ᐊᒻᒪ ᑕᐃᑉᓱᒪᓐᓂ 

ᖃᐅᔨᒪᔭᐅᓚᐅᖅᑐᑦ). 

iv) ᑭᓇᐅᔭᓕᐅᕐᓂᖅ, ᓴᓚᐅᓱᖕᓂᖅ ᓄᓇᖃᖃᖅᓯᒪᔪᑦ ᐃᖃᓗᒐᓱᖕᓂᖓᑦ ᑐᑭᖃᖅᑎᑕᐅᔪᑦ ᐃᖃᓗᓕᕆᓂᐅᑉ 

ᐱᖁᔭᖏᓐᓂ 

j. ᓂᕐᔪᑎᑦ ᓄᓇᒥᐅᑦ ᓂᕿᒃᓴᖏᑦ 

k. ᓄᓇᒥᐅᑦ ᓂᕐᔪᑎᑦ ᓄᓇᖁᑎᖏᓪᓗ ᐱᓗᐊᖅᑐᒻᒥᒃ ᐅᑯᓄᖓ: 

i) ᓂᕆᐅᒋᔭᐅᔪᑦ ᓄᓇᒥᐅᑦ ᓂᕐᔪᑎᖏᓐᓄᑦ ᐃᓚᐅᓗᒋᑦ ᑐᒃᑐᑦ, ᓄᓇᖁᑎᖏᑦ, ᓄᓇᐅᑉ ᐊᓯᖏᓐᓄᑦ 

ᐃᖏᕋᑕᕐᓂᖏᑦ, ᐅᒥᖕᒪᐃᑦ, ᖃᑉᕕᑦ, ᐊᒃᓚᐃᑦ, ᓇᓐᓄᐃᑦ, ᐊᒪᕈᐃᑦ, ᐊᓯᖏᓪᓗ ᐊᖏᓗᐊᖏᑐᑦ ᓂᕐᔪᑎᑦ 

ᐊᒃᑐᒐᐅᔪᖕᓇᖅᑐᑦ ᓱᕈᕐᓇᖅᑐᖃᖅᑐᓄᑦ ᐱᓗᐊᖅᑐᒻᒥᒃ ᕿᖓᐅᑉ ᐊᒻᒪ ᑐᕕᓐ ᔪᓂᐊᓪᓗ ᑐᒃᑐᖁᑎᖏᓐᓄᑦ  

ii) ᓂᕐᔪᑎᑦ ᐱᓱᖕᓕᖏᓐᓂᒃ ᐃᑲᖅᑕᕐᕕᖏᓐᓂᒡᓗ, ᐃᓱᒪᒋᓗᒋᑦ ᐊᒃᑐᐃᓂᖏᑦ ᑐᒃᑐᑦ ᐱᓱᒃᑕᕐᓂᖏᑕ 

ᕿᖓᐅᑉ ᑐᒃᑐᖁᑎᖏᑕ 

l. ᑎᖕᒥᐊᕈᓯ ᐊᒻᒪ ᓇᔪᖅᑕᒐᐃᑦ ᐃᓚᐅᑉᓗᑎᒃ: 

i) ᑎᖕᒥᐊᕈᓯᑦ ᐊᖑᓇᓱᒃᐸᒃᑐᑦ  

ii) ᐅᑎᖅᑕᖅᑐᑦ ᖃᑉᓗᓇᑦ ᓄᓇᖓᓐᓄᑦ ᑎᖕᒥᐊᕈᓯᑦ  

iii) ᑕᕆᐅᕐᒥᐅᑦ ᑎᖕᒥᐊᕈᓯᑦ 

m. ᑕᕆᐅᒻᒥ ᐊᕙᑎᒋᔭᐅᔪᖅ, ᐅᑯᐊ ᐃᓚᐅᑉᓗᑎᒃ: 

i) ᑕᕆᐅᒻᒥ ᓂᕐᔪᑎᑦ ᐱᕈᖅᑐᓪᓗ 

ii) ᑕᕆᐅᖅ ᐊᒻᒪ ᐊᓗᐊᓂᓯᐅᖅᑐᑦ ᖃᓄᐃᑐᓂᖏ 

iii) ᑕᕆᐅᒻᒥ ᐱᕈᖅᑐᑦ ᐃᖃᓗᐃᑦ ᐊᔨᖏᖏᑐᓪᓗ ᐱᕈᖅᐸᓕᐊᔪᑦ ᑕᕆᐅᒻᒥ 

iv) ᑕᕆᐅᒻᒥ ᓄᓇᖁᑎᒋᔭᐅᔪᑦ 

v) ᑭᓇᐅᔭᓕᐅᕐᓂᖅ, ᓴᓚᐅᓱᖕᓂᖅ ᓄᓇᖃᖃᖅᓯᒪᔪᑦ ᐃᖃᓗᒐᓱᖕᓂᖓᑦ ᑐᑭᖃᖅᑎᑕᐅᔪᑦ ᐃᖃᓗᓕᕆᓂᐅᑉ 

ᐱᖁᔭᖏᓐᓂ 

n. ᑕᕆᐅᕐᒥᐅᑦ ᓂᕐᔪᑎᖏ 

o. ᓄᓇᒥᐅᑕᐅᑦ ᑕᕆᐅᕐᒥᐅᑕᐃᓪᓗ ᓂᕐᔪᑎᑦ ᐅᓗᕆᐊᓇᖅᓯᓯᒪᔪᑦ, ᐅᑯᐊ ᐃᓚᐅᑉᓗᑎᒃ 

i) ᓂᕐᔪᑎᑦ ᐃᓱᒪᒋᔭᐅᔪᑦ ᐃᓕᔭᐅᔪᒪᑉᓗᑎᒃ ᐊᑕᓐᓄᑦ ᓂᕐᔪᑎᑦ ᐅᓗᕆᐊᓇᖅᓯᓯᒪᔪᑦ ᐱᖁᔭᖏᓐᓂ 

ii) ᓂᕐᔪᑎᑦ ᑕᐃᔭᐅᔪᑦ “ᐅᓗᕆᐊᓇᖅᑐᒥᓯᐅᖅᑐᑦ” ᑲᑎᒪᔨᐅᓚᓐᓂᑦ ᓂᕐᔪᑎᑦ ᐅᓗᕆᐊᓇᖅᑐᒥᓯᐅᖅᑐᑦ 

ᑲᓇᑕᒻᒥ 

p. ᐃᓄᓯᕐᒧᑦ ᐱᕙᓪᓕᐊᓂᕐᒧᓪ ᐱᔪᑕᐅᔪᑦ, ᐅᑯᐊ ᐃᓚᐅᑉᓗᑎᒃ: 

i) ᐱᕙᓪᓕᐊᔪᑕᐅᔪᖕᓇᖅᑐᑦ ᓄᓇᓕᖕᒥ 

ii) ᐃᖃᓇᐃᔭᖃᕐᓂᖅ 

iii) ᐃᓕᓐᓂᐊᕐᓂᖅ ᐊᒻᒪ ᐃᓕᓐᓂᐊᖅᑎᑦᓯᓂᖅ 

iv) ᑲᓐᑐᕋᒃᑕᕐᓂᕐᒧᑦ ᐱᔅᓂᔅᖃᕐᓂᕐᒧᓪᓗ ᐱᓕᕆᐊᖑᔪᖕᓇᖅᑐᑦ 

v) ᐃᓄᐃᑦ ᓄᓇᓕᖕᒥ ᓇᓂᓯᐅᕐᓂᖏᑦ 

vi) ᐱᕙᓪᓕᕈᑕᐅᔪᑦ ᑭᓇᐅᔭᓕᐅᕈᑕᐅᔪᓪᓗ (ᑕᒃᓯᔭᕐᓂᕐᒧᑦ, ᐊᒥᐊᑯᓯᐅᕈᑎᑦ, ᐊᓯᖏᓗ) 

q. ᐃᓄᐃᑦ ᐃᓕᖁᓯᖏᑕ ᐱᓕᕆᐊᖏ ᖃᐅᔨᒪᓂᖏᓪᓗ ᐊᒻᒪ ᓄᓇᓕᐅᑉ ᖃᐅᔨᒪᓂᖏ ᐅᓚᐅᑉᓗᑎᒃ:  

i) ᓄᓇᐅᑉ ᐊᑐᒐᐅᓂᖓ 

ii) ᓂᕿᓄᑦ ᐃᑲᔪᕈᑎᑦ  

iii) ᐅᖃᐅᓯᖅ 

iv) ᐃᓄᐃᑦ ᐃᓕᖁᓯᖓ ᐊᒻᒪ ᑭᓇᐅᔭᓕᐅᕐᓂᕐᒧᑦ ᐊᖑᓇᓱᖕᓂᖅ 

r. ᐃᓕᖁᓯᕐᓄᑦ ᐊᑐᒐᐅᖏᑐᖅ ᓄᓇ ᐊᒻᒪ ᐱᕙᓪᓕᐊᔪᑕᐅᔪᖅ 

s. ᐊᑐᒐᐅᕙᓚᐅᖅᑐᑦ ᐃᓄᖕᓄᑦ ᓱᓇᐅᓂᖏᑦ 

i) ᐃᓄᐃᑦ ᐱᖁᑎᕕᓂᖏ 

ii) ᐅᔭᕋᐃᑦ ᐱᒋᐊᕐᓂᖏᓐᓂᒃ ᖃᐅᔨᓴᕐᓂᖅ 

iii) ᐃᓄᐃᑦ ᐃᓕᖁᓯᖓ 

t. ᐊᓐᓂᐊᕐᓇᖏᓂᖅ ᐊᒻᒪ ᖃᓄᐃᖏᑎᐊᕐᓂᖅ 

i) ᐃᓄᖕᒧᑦ ᓄᓇᓕᖕᒥᐅᓄᓪᓗ ᖃᓄᐃᖏᑎᐊᕐᓂᖅ 

ii) ᐃᓚᒋᑦ ᓄᓇᓕᖕᒥᐅᓪᓗ ᐱᓕᕆᖃᑎᒋᖕᓂᖏᑦ 

u. ᓄᓇᓕᖕᓂ ᐱᖁᑎᑦ ᐊᖏᔪᑦ ᐊᒪ ᐱᔨᑦᓯᕋᐅᑎᑦ 

v. ᖃᓄᐃᖏᑎᐊᕐᓂᖅ ᐊᓐᓂᖅᑕᐃᓕᖅ ᐃᖃᓇᐃᔭᖅᑎᓄᑦ ᒻᒪ ᐃᓄᒥᐊᑦ ᖃᓄᐃᑕᐃᓕᓂᖏᑦ 

w. ᐊᓯᖏᓐᓂᒃ ᐊᒃᑐᐃᓂᖅ, ᐃᓱᒪᒋᑉᓗᒋᑦ ᐱᓕᕆᐊᖑᓂᐊᖅᑐᑉ ᐃᓗᐊᓐᓂ ᐊᑐᖅᑕᐅᔪᑦ, ᓯᕗᓂᕐᒧᓪ ᐃᓱᒪᒋᔭᐅᔪᑦ 

ᐅᔭᕋᒃᑕᕆᐊᕐᓂᕐᒧᑦ ᐃᖏᕋᔪᓕᕆᓂᕐᒧᓪᓗ ᐊᖏᔪᓐᓂᒃ ᐱᖁᑎᓂᒃ ᓴᓇᓂᕐᒧᑦ, ᐃᓱᒪᒋᑉᓗᒋᑦ ᓯᕗᒻᒧᒃᓯᒪᔪᑦ 

ᐃᔭᕋᒃᑕᕆᐊᑦ ᐅᑯᐊᑎᑐᑦ ᐃᔭᒃ ᑕᓯᖓᓂ,ᐅᓗ, ᕼᐃ ᑕᓯᖓᓂ, ᑎᐱᑦᔅ ᑲᓐᑐᕕᑐᒻ ᐅᑭᐅᒻᒥ ᐊᑉᖁᒻᒥ, ᐊᒻᒪ 

ᐅᑭᐅᒃᑯᑦ ᐊᑐᒐᐅᓱᖅᑐᖅ ᐊᑉᖁᑦ ᓄᓇᑦᓯᐊᕐᒥᑦ 

x. ᑭᖑᓂᖓᒍᑦ ᐊᒃᑐᐃᔪᑕᐅᔪᑦ 

y. ᐊᓯᖏᓐᓄᑦ ᐊᕕᒃᓯᓂᖏᓐᓄᑦ ᐊᒃᑐᐃᓂᐅᔪᑦ   

 

3) ᖃᓄᐃᓕᐅᕈᑕᐅᓂᐊᖅᑐᑦ ᑐᒃᓯᕋᖅᑕᐅᔪᑦ ᐱᓕᕆᓂᐊᖅᑐᒻᒥᑦ ᐊᒃᑐᐃᑕᐃᓕᓂᕐᒧᑦ ᐊᕙᑎᒻᒧᑦ ᐃᓄᓯᕐᒧᑦ 

ᐱᕙᓪᓕᐊᓂᕐᒧᓪᓗ ᖃᓄᐃᓕᐅᕈᑕᐅᓇᔭᖅᑐᓪᓗ  

ᐊᑐᕈᒥᓇᖅᑐᓂᒃ ᓂᕈᐊᕐᓂᖅ ᖃᐅᔨᓴᖅᑕᐅᓂᖓᖑᑦ ᐃᓚᐅᑎᑦᓯᓗᓐᓂ ᐸᕐᓇᐅᑎᓂᒃ ᖃᓄᐃᑐᖃᕐᓂᖅᐸᑦ ᓇᒻᒪᖏᑐᓄᑦ 

ᐊᒃᑐᒐᐅᖁᖏᓗᒋᑦ ᐱᓕᕆᐊᖑᓂᐊᖅᑐᑉ ᐃᖏᕋᑎᑕᐅᓂᖓᒍᑦ ᐊᒻᒪ ᐃᓗᓕᖏᑎᒍᑦ. ᑕᑉᑯᐊ ᐸᕐᓇᐅᑎᑦ 

ᑐᕋᖓᔭᕆᐊᖃᖅᐳᑦ ᓇᒻᒪᑎᐊᕐᓂᖅᐸᑦ ᑕᒪᐃᓐᓄᑦ ᐱᓕᕆᐊᖑᓂᐊᖅᑐᓄᑦ. ᑕᑉᑯᐊ ᐸᕐᓇᐅᑎᑦ ᐃᓱᒪᒋᔭᖃᕐᓗᑎᒃ 

ᑭᒡᓕᖃᖅᑎᑕᐅᔪᓐᓂᒃ ᓄᓇᖁᑎᒋᔭᐅᔪᓐᓂᒃ ᐊᒻᒪ ᓂᕆᐅᒋᔭᐅᓗᓐᓂ ᑐᑭᓯᓐᓇᑎᐊᖅᑐᓂᒃ ᖃᐅᔨᒪᔪᑎᖃᕐᓗᓐᓂ 

ᖃᐅᔨᓴᕐᓂᑯᓂᑦ, ᐊᑐᒐᐅᓱᖅᑐᓐᓂᑦ ᐱᐅᔪᖅᑕᓐᓂᑦ ᖃᐅᔨᓴᕐᓂᑯᓂᑦ, ᐃᓄᐃᑦ ᐃᓕᖁᓯᖏᓐᓂᑦ ᓄᓇᓕᐅᑉᓗ 

ᖃᐅᔨᒪᓂᖏᓐᓂᑦ, ᑭᓯᐊᓐᓂ ᑭᒡᓕᖃᖏᓗᒋᑦ ᑕᑉᑯᐊ: 

 

a. ᐊᑐᖅᑕᐅᓕᓗᒍ, ᐊᓯᖏᓐᓂᒃ ᐊᒃᑐᐃᑕᐃᓕᓗᓐᓂ ᓇᒻᒪᖏᑦᑕᐃᓕᓗᓂᓗ ᐱᓕᕆᐊᖑᔪᓐᓂᒃ ᑐᕋᖓᔪᓐᓂᒃ 

ᐃᖃᓗᓕᕆᓂᕐᒧᑦ ᒍᕆᔅ ᑕᕆᐅᖓᑕ ᐊᑉᖁᑎᖓᓐᓂ ᐊᒻᒪ ᑐᓚᒡᕕᖓᑕ ᐱᓕᕆᐊᖓᓐᓂ 

b. ᑐᐊᕕᕐᓇᖅᑐᖃᓕᖅᐸᑦ ᐊᑐᒐᐅᔪᖕᓇᖅᑐᑦ 

c. ᑯᕕᔪᖃᕐᓂᑦ ᖃᓄᐃᓕᐅᕈᑕᐅᓂᐊᖅᑐᑦ 

d. ᐅᓗᕆᐊᓇᖅᑐᓂᒃ ᐱᖁᑎᓂᒃ ᒥᐊᓂᖅᓯᓂᖅ 

e. ᐱᕐᕈᓗᐊᕿᔾᔪᑕᐅᕙᒃᑐᑦ ᐊᐅᓪᓛᑦᑎᐊᙱᑦᑐᓪᓗ 

f. ᒪᓕᒐᓕᕆᓂᒃᑯᑦ ᐊᑐᖁᔭᐅᓯᒪᔪᑦ 

g. ᐃᖏᕋᓂᖏᓐᓂᒃ ᐊᑐᓕᖅᑎᑕᐅᓯᒪᔪᓂᒡᓗ ᖃᐅᔨᓴᕐᓂᖅ 

h. ᐊᓯᖏᓐᓂᒃ ᐊᒃᑐᐃᑕᐃᓕᓂᖅ 

 

4) ᓱᓕᕆᐊᖑᓂᐊᖅᑐᑦ ᑐᒃᓯᕋᖅᓯᒪᓂᐊᒻᖅᑕᖏᑦ ᐱᓕᕆᓱᐊᖅᑐᒧᑦ ᐱᕙᓪᓕᕈᑎᖃᕐᓗᓐᓂ ᐱᓕᕆᐊᖑᔪᖅ, 

ᐃᓱᒪᒋᔭᖃᕐᓗᑎᒡᓗ ᓄᓇᓕᐅᔪᒻᒧᑦ ᐊᕕᒃᑐᖅᓯᒪᔪᒧᓪᓗ ᓯᕗᓪᓕᐅᑎᑦᓯᔪᒪᑉᓗᑎᒃ 

ᐊᑐᑎᓕᖕᓂᒃ ᓂᕈᐊᕐᓂᖅ ᖃᐅᔨᓴᕐᓂᑯᑦ ᐅᑯᐊᖑᑉᓗᑎᒃ ᐱᓕᕆᓂᐊᖅᑐᑉ ᐊᑐᕈᐊᖅᑕᖏᑦ ᐱᕙᓪᓕᕈᑕᐅᓂᐊᖅᑐᑦ 

ᐱᓕᕆᐊᖑᓂᐊᖅᑐᒧᑦ, ᐊᒻᒪ ᐃᓚᖃᕐᓗᑎᒃ, ᐊᓯᖏᓂᒡᓗ ᐃᓚᖃᑲᓂᕐᓗᑎᒃ: 

 

a. ᐱᕙᓪᓕᕈᑕᐅᓂᐊᖅᑐᑦ ᐊᒻᒪ ᐊᑭᓕᐅᑎᑦ ᐱᓕᕆᐊᕐᒥ 

b. ᐊᓐᓂᐊᕐᓇᖏᓂᕐᒥ ᐱᕙᓪᓕᕈᑕᐅᓂᐊᖅᑐᑦ  

c. ᐃᓄᑉ ᖃᓄᐃᖏᓂᖓ ᐃᓄᑎᐊᕐᓂᖓᓗ 

d. ᐃᖃᓇᐃᔭᖃᕐᓂᖅ  

e. ᐃᓕᓐᓂᐊᕐᓂᖅ ᐊᒻᒪ ᐃᓕᓐᓂᐊᖅᑎᑦᓯᓂᖅ  

f. ᓄᓇᐅᑉ ᐊᑐᒐᐅᓂᖓ  

g. ᑲᓐᑐᕋᒃᑕᕐᓂᕐᒧᑦ ᐱᔅᓂᔅᖃᕐᓂᕐᒧᓪᓗ ᐱᓕᕆᐊᖑᔪᖕᓇᖅᑐᑦ, ᐊᒻᒪ  

h. ᖃᐅᔨᒪᔭᐅᔪᖕᓇᖅᑐᑦ ᐃᓗᓕᖏᑦ ᐃᓄᐃᑦ ᐱᕙᓪᓕᕈᑎᖏᓐᓂᑦ ᐊᒃᑐᒐᐅᓂᖏᓂᓗ ᐊᖏᕈᒻᒥᑦ.  

 

5) ᖃᓄᐃᓕᐅᕈᑕᐅᓂᐊᖅᑐᑦ ᑐᒃᓯᕋᖅᑕᐅᓯᒪᑉᓗᑎᒃ ᐱᓕᕆᓱᐊᖅᑐᒧᑦ ᐊᑭᓕᔪᑕᐅᓂᐊᕐᓗᑎᒃ ᐃᓄᖕᓄᑦ ᐊᒃᑐᖅᑕᐅᔪᓄᑦ 

ᐱᓕᕆᐊᖑᓂᐊᖅᑐᒥᑦ 

ᐊᑐᕈᖕᓇᖅᑐᓂᒃ ᓂᕈᐊᕐᓂᖅ ᐅᑯᐊᖑᑉᓗᑎᒃ ᐱᓕᕆᓱᐊᖅᑐᑉ ᑐᒃᓯᕋᐅᑎᖏᑦ ᑎᒥᐅᔪᑦ ᐊᑭᓕᒐᐅᖁᑉᓗᒋᑦ ᐊᒃᑐᒐᐅᔪᑦ 

ᐱᓕᕆᐊᖑᓂᐊᖅᑐᒻᒥᑦ ᐃᓚᖃᕐᓗᑎᒃ ᖃᐅᔨᒪᔭᐅᔪᖕᓇᖅᑐᑦ ᐃᓄᐃᑦ ᐊᒃᑐᒐᐅᓂᖏᓐᓄᑦ ᐱᕙᓪᓕᕈᑎᖏᓐᓄᓪᓗ ᐊᖏᕈᑎᑉ 

ᐃᓗᐊᓂᓯᐅᖅᑐᑦ ᑐᕋᖓᔪᑦ ᐱᓕᕆᐊᖑᓂᐊᖅᑐᒻᒥᑦ. 

6) ᖃᓄᐃᓕᐅᕈᑕᐅᓂᐊᖅᑐᑦ ᑐᒃᓯᕋᖅᑕᐅᓯᒪᔪᑦ ᐱᓕᕆᓱᐊᖅᑐᒧᑦ ᐅᑎᖅᑎᑕᐅ ᓄᓇᐅᑉ ᐊᕙᑎᖓᑕ ᐃᓕᖁᓯᖓ 

ᐅᑯᐊᖅᑕᐅᓯᒪᓕᖅᑎᓪᓗᒍ ᐱᓕᕆᐊᖑᔪᖅ 

ᐊᑐᕈᖕᓇᖅᑐᓂᒃ ᓂᕈᐊᕐᓂᖅ ᐅᑯᐊᖑᑉᓗᑎᒃ ᐊᑯᐊᖅᑕᐅᓂᖓ ᓴᓗᒻᒪᖅᓴᖅᑕᐅᓂᖓᓗ ᖃᐅᔨᓴᕐᓗᓐᓂ 

ᐊᑐᖅᑕᐅᓂᐊᓚᐅᖅᑐᑦ ᐅᑯᐊᖅᑕᐅᓂᖓᓂ ᓴᓗᒻᒪᖅᓴᖅᑕᐅᓂᖓᓂ ᑲᔪᓯᑎᑕᐅᖕᒪᖓᑕ ᐱᓕᕆᐊᕐᒥ ᐊᑯᓂᐅᖏᑐᖅ 

ᐱᓕᕆᐊᖑᓗᑎᒃ, ᐊᕿᒃᓯᒪᓂᖏᑦ ᑲᔪᓯᑎᐊᖁᑉᓗᒋᑦ ᓯᕗᓂᖓᓂ ᐊᕿᒃᑕᐅᓚᐅᖅᓯᒪᔪᑦ ᐅᑯᐊᖅᑕᐅᓂᖓᓄᑦ 

ᐃᓕᖁᓯᕕᓂᖓᓄᓪᓗ ᐊᑎᖅᑎᑕᐅᓂᖓᓄᑦ. ᑕᑉᑯᐊ ᐸᕐᓇᐅᑎᑦ ᑐᕋᖓᔭᕆᐊᖃᖅᐳᑦ ᓇᒻᒪᖕᓂᖏᑦ ᐊᑐᒐᐅᓗᑎᒃ 

ᐱᓕᕆᐊᖑᔪᓗᒃᑕᑦ ᖃᓄᐃᓕᐅᕈᑎᖏᓐᓄᑦ. ᑕᑉᑯᐊ ᐸᕐᓇᐅᑎᑦ ᑐᕋᖓᔭᕆᐊᖃᖅᐳᑦ ᑭᒡᓕᖃᖅᑎᑕᐅᓂᖏᓐᓂᒃ 

ᐊᑐᓚᐅᐱᓪᓚᖕᓂᐊᖅᑐᑦ ᐊᑐᐃᓐᓇᕐᓂᐊᖅᑐᓪᓗ ᐊᒻᒪ ᓂᕆᐅᖕᓇᖅᑐᖅ ᖃᐅᔨᒪᔪᑎᑦ ᖃᐅᔨᓴᖅᑕᐅᓂᑯᓂᑦ, ᐱᐅᓂᖏᑦ 

ᐊᑐᒐᐅᓗᑎᒃ ᐃᓄᐃᑦ ᐃᓕᖁᓯᖏᓐᓄᑦ ᖃᐅᔨᒪᓂᖏᓐᓄᓪᓗ ᓄᓇᓕᖕᒥᐅᑦ ᐃᓚᐅᖃᑕᐅᓂᐊᕐᒪᑕ, ᑭᓯᐊᓐᓂ ᐊᓯᖏᓐᓂᒃ 

ᐃᓚᖃᕐᓗᑎᒃ: 

 

a. ᒥᐊᓂᕆᔭᐅᓂᖓ ᐊᕿᐅᒪᑎᑕᐅᓂᖓᓗ  

b. ᐅᑯᐊᖅᑕᐅᓂᖓ ᐃᓕᖁᓯᖓᓄᓪᓗ ᐅᑎᖅᑎᑕᐅᕙᓕᐊᓂᖓ 

 

7) ᐃᖏᕋᓂᖏᓐᓂᒃ ᖃᐅᔨᓴᕈᑎᑦ ᐱᓕᕆᔪᒪᔪᑉ ᑐᒃᓯᕋᖅᓯᒪᔭᖏᑦ ᐊᕿᒍᒪᑉᓗᓂᓗᒋᑦ ᒥᐊᓂᕆᔭᐅᓂᖏᓐᓄᑦ ᐊᕙᑎᐅᑉ 

ᐃᓄᓯᐅᑉ ᐊᒻᒪ ᐱᕙᓪᓕᐊᓂᐅᑉ ᐊᒃᑐᐃᓂᖓᓐᓄᑦ ᐱᓕᕆᐊᖑᓂᐊᖅᑐᑉ 

ᐊᑐᕈᖕᓇᖅᑐᓂᒃ ᓂᕈᐊᕐᓂᖅ ᐅᑯᐊᖑᑉᓗᑎᒃ ᐱᓕᕆᐊᖑᔪᑦ ᐊᕿᒃᑕᐅᓂᐊᖅᑐᑦ ᐃᖏᕋᓂᖏᓐᓄᑦ ᖃᐅᔨᒪᕈᑕᐅᓗᑎᒃ 

ᐊᒃᑐᐃᓂᖏᓐᓄᑦ ᐊᕙᑎᒻᒥᒃ ᐃᓄᓯᕐᒥᒃ ᐱᕙᓪᓕᐊᓂᕐᒥᒡᓗ ᐱᓕᕆᐊᖑᓂᐊᖅᑐᑯᑦ ᐃᓗᓕᖏᓐᓄᑦ ᐊᓯᖏᓄᓪᓗ 

ᐱᓕᕆᐊᖑᔪᑎᒍᑦ.  

  

8) ᐅᑯᐊ ᐊᑐᒐᐅᓱᐊᖅᑐᑦ ᓄᓇᒻᒥ, ᐃᒪᒃᒥ ᐊᒻᒪ ᐊᓯᖏᓐᓂ ᐊᑐᒐᐅᔪᖕᓇᖅᑐᓐᓂ ᐱᓕᕆᓱᐊᖅᑐᑉ ᐱᓯᒪᔭᖏᑦ 

ᕿᓂᖅᑕᖏᓪᓗ 

ᐊᑐᕈᖕᓇᖅᑐᓂᒃ ᓂᕈᐊᕐᓂᖅ ᐅᑯᐊᖑᑉᓗᑎᒃ ᐊᑐᒐᐅᓱᐊᖅᑐᑦ ᓄᓇᐅᔪᓐᓂ, ᐃᒪᕐᒥ ᐊᓯᖏᓐᓂᓗ ᐊᑐᒐᐅᔪᖕᓇᖅᑐᓐᓂ 

ᐱᓕᕆᓂᐊᖅᑐᑉ ᐊᕿᒃᓯᒪᔭᖏᑦ ᓂᕆᐅᒋᔭᖏᓪᓗ ᐊᕿᒍᒪᑉᓗᓂᒋᑦ ᐱᓕᕆᐊᖑᓱᐊᖅᑐᑉ ᐃᓗᐊᓐᓂ ᐊᒻᒪ 

ᖃᓄᐃᓕᐅᕈᑕᐅᓂᐊᖅᑐᑦ ᑐᖓᕕᖃᖅᑎᑕᐅᔪᑦ ᒍᕆᔅ ᑕᕆᐅᖓᓐᓂ ᐊᑉᖁᒻᒥ ᐊᒻᒪ ᑐᓚᒡᕕᖕᒥ ᑐᒃᓯᕋᐅᒻᒥ. 

 

ᑎᒥᐅᔪᖅ ᓂᕆᐅᒋᔭᐅᔪᑦ 

ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑦ  ᐱᓕᕆᐊᕐᒧᑦ ᓚᐃᓴᓐ  

ᓄᓇᕗᒻᒥ ᐃᒪᓕᕆᔨᑦ ᑲᑎᒪᔨᖏᓐᓂ ᓇᓗᓇᐃᑯᑕᖓ ‘A’ ᐃᒥᕐᒧᑦ ᓚᐃᓴᓐ 

ᕿᑎᕐᒥᐅᑦ ᐃᓄᐃᑦ ᑲᑐᔨᖃᑎᒌᑦ  ᓄᓇᐅᑉ ᐊᑐᒐᐅᓂᖓᓄᑦ ᓚᐃᓴᓐ, ᐊᑐᖅᑐᐊᕐᓂᕐᒧᑦ ᐊᖏᕈᑦ, 

ᐱᔪᖕᓇᐅᑦ ᐊᒻᒪ ᓯᐅᕋᖅᑕᕐᓂᕐᒧᑦ ᓚᐃᓴᓐ  

ᓄᓇᕗᒻᒥ ᒐᕙᒪᒃᑯᑦ – ᐃᓕᖁᓯᓕᕆᔨᑦ 

ᐱᖁᑎᕕᓂᓕᕆᔨᑦ 

ᐱᖁᑎᕕᓂᕐᓂᒃ ᓴᒐᓂᕐᒧᑦ ᓚᐃᓴᓐ ᐊᒻᒪ ᐃᓄᖃᖅᑐᕕᓂᕐᓂᒃ 

ᖃᐅᔨᓴᕐᓂᕐᒧᑦ ᓚᐃᓴᓐ 

ᓄᓇᕗᒻᒥ ᒐᕙᒪᒃᑯᑦ – ᐊᕙᑎᓕᕆᔨᖏᑦ ᓂᕐᔪᑎᓂᒃ ᖃᐅᔨᓴᕐᓂᕐᒧᑦ ᓚᐃᓴᓐ, ᑯᕕᔪᖃᕐᓂᖅᐸᑦ 

ᖃᓄᐃᓕᐅᕐᓂᕐᒧᑦ ᐸᕐᓇᐅᑎᑉ ᐊᖏᖅᑕᐅᓂᖓ 

ᓄᓇᕗᒥ ᖃᐅᔨᓴᖅᑎᑦ ᑎᒥᖁᑎᖓᑦ ᖃᐅᔨᓴᕐᓂᕐᒧᑦ ᓚᐃᓴᓐ 

ᓄᓇᖃᖅᖄᖅᓯᒪᔪᑦ ᐊᒻᒪ ᐅᑭᐅᖅᑕᖅᑐᒻᒥ 

ᐱᓕᕆᐊᖃᖅᐸᒃᑐᑦ ᑲᓇᑕᒻᒥ  

ᓇᓗᓇᐃᑯᑕᖓ A ᓄᓇᐅᑉ ᐊᑐᖅᑕᐅᓂᖓᓄᑦ ᓚᐃᓴᓐ, 

ᓯᐅᕋᖅᑕᕐᓂᕐᒧᑦ ᓚᐃᓴᓐ ᐊᒻᒪ ᓄᓇᒻᒥᒃ ᐊᑐᖅᑐᐊᖅᑐᑦ 

ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ 

ᐊᓯᔨᖅᐸᓕᐊᓂᖓᓄᑦ ᑲᓇᑕᒻᒥ 

ᐊᖏᖅᑕᐅᓂᖏ ᓄᓇᒥ ᓴᒐᕐᓂᕐᒧᑦ, ᐊᕙᑎᒻᒧᑦ ᐊᑐᕕᕐᓇᖅᑐᒥ 

ᐸᕐᓇᐅᑎᑉ ᐊᖏᖅᑕᐅᓂᖓ 

ᐃᒪᕐᒥᐅᑕᓕᕆᔨᒃᑯᓐᓂ ᑲᓇᑕᒻᒥ ᐊᕕᒃᓯᒪᓂᖓ 35 ᐊᔪᖏᑎᑦᓯᔪᖅ ᐊᑕᓐᓂ ᐃᖃᓗᓕᕆᓂᐅᑉ 

ᐱᖁᔭᖏᓐᓂ 

ᓄᓇᒥᐅᑕᓕᕆᔨᒃᑯᑦ ᑲᓇᑕᒻᒥ ᓚᐃᓴᓐ ᓱᓇᓂᐅᕐᓂᕐᒧᑦ ᐊᒻᒪ ᕿᒥᕈᐊᓄᑦ 

ᑎᒥᐅᔪᖅ ᓂᕆᐅᒋᔭᐅᔪᑦ 

ᑲᓇᑕᐅᑉ ᐃᖏᕋᔪᓕᕆᔨᖏᓐᓂᑦ ᐃᖏᕋᓂᖓᓄᑦ ᖃᐅᔨᒪᔪᑎᑦ ᑕᕆᐅᒻᒥ ᐊᖏᖅᑕᐅᓂᖏᑦ ᐊᒻᒪ 

ᐃᓕᓯᒪᖏᑐᑦ ᐊᒻᒪ ᐅᖅᓯᖅᑎᕈᒻᒧᑦ ᓴᖢᓴᐃᓕᑕᐃᓕᓂᖅ 

ᑐᐊᕕᕐᓇᖅᑐᒻᒥᓗ ᐊᑐᕆᐊᓕᑦ ᐃᓗᐊᓐᓂ ᑲᓇᑕᒻᒥ ᐅᒥᐊᕐᔪᐃᑦ 

ᐊᒡᔭᖅᑐᖅᑕᐅᓂᖏᓐᓄᑦ ᐱᖁᔭᓐᓂ ᐃᓗᐊᓐᓂ ᐃᖏᕋᓂᖏᓐᓄᑦ 

ᒥᐊᓂᕆᔭᐅᓂᖏᓐᓄᑦ ᐱᖁᔭᒻᒥ 

ᐃᖃᓇᐃᔭᖅᑎᑦ ᖃᓄᐃᑕᐃᓕᓂᖏᓐᓄᑦ 

ᐊᑭᓕᒐᐅᓂᖏᓐᓄᓪᓗ ᑲᑎᒪᔨᕐᔪᐊᑦ 

 

ᓚᐃᓴᓐ ᓴᓂᕙᐃᓂᕐᒧᑦ ᖃᖅᑕᖅᑐᑦ ᐃᓚᐅᖁᑎᖏᓐᓂᒃ, ᓚᐃᓴᓐ 

ᐊᑐᕈᖕᓇᕐᓂᕐᒧᑦ ᖃᖅᑕᖅᑐᓐᓂᒃ 

 

9) ᐊᑐᕈᖕᓇᖅᑐᑦ ᐱᓕᕆᐊᕐᒥ ᐃᖏᕋᓂᖏᑦ ᐱᕙᓪᓕᕈᑎᖏᓪᓗ ᓇᒻᒪᑎᐊᖅᑐᑦ ᐊᒻᒪ ᓂᕆᐅᖕᓇᖅᑐᑦ ᐊᕙᑎᒻᒧᑦ ᐃᓄᓯᕐᒧᓪ 

ᐱᕙᓪᓕᐊᓂᕐᒧᓪᓗ ᐊᒃᑐᐃᔪᑎᖏᑦ ᓱᓇᐅᖕᒪᖓᑕ ᓂᕈᐊᒃᓴᑦ  

ᐊᑐᕈᖕᓇᖅᑐᓂᒃ ᓂᕈᐊᕐᓂᖅ ᐅᑯᐊᖑᑉᓗᑎᒃ ᐃᓱᒪᒋᔭᐅᓗᓐᓂ ᐊᓯᐊᓂᒃ ᐊᑐᕈᖕᓇᕐᓂᕐᒥᒃ ᐱᓕᕆᐊᕐᒧᑦ 

ᐱᕙᓪᓕᕈᑕᐅᓂᐊᕐᓗᓐᓂ ᐊᐅᓚᓂᖓᓗ ᓇᒻᒪᖕᓂᐊᕐᓗᓐᓂ ᐊᕙᑎᒧᓪᓗ ᐊᒃᑐᐃᓗᐊᖏᓗᓐᓂ ᐱᓕᕆᐊᖑᓂᐊᖅᑐᑦ 

ᓇᒻᒪᑎᐊᖅᑐᑦ ᐊᑐᒐᐅᓂᐊᕐᓗᑎᒃ. ᐊᑐᕈᖕᓇᖅᑐᓂᒃ ᖃᐅᔨᓴᖅᑕᐅᓂᖓᓐᓂᑦ ᐅᑯᐊᖑᑉᓗᑎᒃ ᐊᑐᕈᖕᓇᖅᑐᑦ 

ᐊᕿᒃᓯᒪᓂᖏᓐᓄᑦ ᐊᒻᒪ ᑐᕋᒐᖏᓐᓄᑦ “ᑲᔪᓯᓚᖏᑐᖅ” ᐅᕙᓗᕙ “ᓴᓇᔭᐅᓚᖏᑐᖅ” ᐊᑐᒐᐅᓗᑎᒃ ᐊᒻᒪ “ᐱᔪᒥᒋᔭᐅᔪᖅ” 

ᐊᑐᒐᐅᔪᖕᓇᕐᖢᓐᓂ. ᐊᑐᒐᐅᔪᑦ “ᑲᔪᓯᓚᖏᑐᖅ” ᐊᑐᒐᐅᔪᖕᓇᖅᑐᖅ ᑭᓯᒥ ᑭᓯᐊᓂ ᐊᑐᒐᐅᓂᖅ ᐊᔪᖅᑐᖅ; 

ᑐᖓᕕᒋᔭᐅᔪᖕᓇᖅᑐᖅ ᐅᒃᑐᕋᐅᑕᐅᓗᓐᓂ ᐊᓯᖏᓐᓂᒃ ᐱᕙᓪᓕᐊᔪᓂᒃ ᓂᕆᐅᒋᔭᐅᔪᓐᓂᒃ ᑲ)ᓯᓇᔭᕐᒪᖓᑕ 

ᖃᓄᐃᑐᖃᒥᐊᕋᓗᐊᖅᑎᓪᓗᒍ. 

 

10) ᐊᑐᕈᒋᔭᐅᔪᑦ ᖃᐅᔨᒪᔪᑎᑦ ᐃᓱᒪᓗᖕᓇᖅᑐᓪᓗ 

ᐊᑐᕈᖕᓇᖅᑐᓂᒃ ᓂᕈᐊᕐᓂᖅ ᐅᑯᐊᖑᑉᓗᑎᒃ ᖃᓯᖏᓪᓗ ᐃᓱᒪᓗᖕᓇᖅᑐᑦ ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑕ 

ᐊᑐᕈᒋᔭᖏᑦ, ᐅᑯᐊ ᐃᓚᐅᑉᓗᑎᒃ: 

 

a. ᖃᓄᐃᓕᐅᕈᑕᐅᔪᑦ ᓯᕗᓂᖓᓂ ᖃᐅᔨᓴᒐᐅᓯᒪᖏᑐᑦ ᐅᑭᐅᖅᑕᖅᑐᒻᒥ ᐃᓚᖃᕐᖢᑎᒃ ᓄᑕᓐᓂᒃ ᐱᓕᕆᐊᕐᓂᒃ 

ᑐᓚᒡᕕᖕᒧᑦ ᐊᑉᖁᑎᑦ ᓇᓗᓇᐃᑯᑕᖓᓐᓄᑦ ᐊᒻᒪ ᐃᖏᕋᑎᑕᐅᓂᖏᓐᓄᑦ 

b. ᐃᓄᐃᑦ ᖃᐅᔨᒪᓂᖏᑦ, ᐃᓕᖁᓯᖃᕐᓂᖏᑦ ᐊᒻᒪ ᓄᓇᓕᐅᑉ ᖃᐅᔨᒪᓂᖏᑦ 

c. ᑎᑎᕋᖅᓯᒪᔪᑦ ᐅᖃᖃᑎᖃᕐᓂᑯᑦ ᐃᓱᒪᓗᖕᓇᖅᑐᓂᒃ ᐊᒻᒪ ᐱᓕᕆᐊᖑᔪᓐᓂᒃ 

d. ᐊᔨᕐᓇᓗᐊᖅᑐᑦ ᐊᒃᑐᐃᓂᖏᓐᓂᒃ ᖃᐅᔨᓴᕐᓂᖅ  

e. ᐊᑐᑲᓂᕈᖕᓇᕐᓂᖏᓐᓂᒃ ᖃᐅᔨᓴᕐᓂᖅ 

f. ᐱᓕᕆᖃᑎᖃᕐᓂᖅ ᐊᑐᑎᓕᖕᓂ ᐊᕙᑎᐅᑉ ᐃᓗᓕᖏᓐᓂᒃ ᐊᒻᒪ ᐊᑐᑎᓕᖕᓂᒃ ᐃᓄᓯᐅᑉ ᐱᕙᓪᓕᐊᓂᐅᑉᓗ 

ᐃᓗᓕᖏᓐᓂᒃ  

g. ᐅᖃᐅᓯᖃᕐᓂᖅ ᐊᔨᖏᓐᓂᒃ ᐱᕙᓪᓕᐊᔪᑕᐅᔪᖕᓇᖅᑐᓂᒃ ᐱᓕᕆᐊᖑᔪᓐᓂ ᐊᓯᖏᓐᓂ ᓄᓇᖃᖅᑐᓐᓂ 

ᐱᕙᓪᓕᐊᕕᐅᔪᓐᓂᓗ 

h. ᓯᕗᓂᕐᒥ ᐃᓱᒪᒋᔭᐅᓯᒪᔪᑦ ᐱᕙᓪᓕᐊᔪᑕᐅᓂᐊᖅᑐᑦ ᐊᒻᒪ ᐱᓕᕆᐊᑦ ᓇᓗᓇᐃᖅᑐᑦ ᑲᔪᓯᓂᐊᕐᒪᖓᑕ 

 


